
Њаёт беланчаги

Ўлмас Жамол,
Тожикистон Республикаси Ёзувчилар
Иттифоќи ўзбек бўлимининг бошлиѓи

 
УМИДЛИ ЌАЛАМ СОЊИБИ

Њасанбой Ѓойибнинг илк поэтик асарлари билан мат-
буотда танишиб, яхши бир ќалам соњиби етишиб кела-
ётганидан хурсанд бўлган эдим. Бугун унинг анчагина 
шеърларини ўќиб чиќиб, ўшанда хато ќилмаганимни 
англадим. Њасанбойнинг дунё воќеаларига, инсон зоти-
нинг кўп ќиррали туйѓулари чексиз оламига нисбатан ўз 
ќарашлари ва муносабатининг эњтирос билан ќаламга 
олиниши кишини бефарќ ќолдирмайди.

Ижодкор сифатида унинг яна бир фазилати шун-
даки, чайналиб кетган, њаммага таниш бўлган бадиий 
воситаларни чеклаб ўтишга, танњо шоирнинг ўзига хос 
бўёќларни топиб фикрини ифодалашга уриниш кўзга 
яќќол ташланиб турибди.

Буюк сўз устаси Лев Толстой айтганидек, чинакам 
санъ аткор ўз ќалбида туйган њаёт ќувончларини њам, 
унинг алам-изтиробларини њам шундай тасвирлай ол-
синки, уни кўрган томошабин ва ёки ўќувчи хонанда њам 
худди ана шу туйѓуни ўз ќалбида њис этсин. Њасанбой 
адабиётнинг олдига ќўйилган ана шу талабини чуќур њис 
этиб, ижод оламига кириб келаётгани унинг келажагига 
умид билан ќарашга асосдир.

2002 йил.

Иброњим Усмонов,
Тожикистон илм ва техника арбоби

КАМОЛОТ ФАСЛИ 
(«Уйѓониш фасли» китобига сўзбоши)

Иќтидорли шоир Њасанбой Ѓойиб ўзининг янги шеъ-
рлар тўпламини «Уйѓониш фасли» деб атабди. Уйѓониш 
фасли инсон балоѓати ва камолотининг рамзи, замоннинг 
яхши-ёмонини англаши њамда ќадрлашидир. 

Уйѓониш фасли ижодкорнинг маънавий тараќќиёт 
босќичидир. Мазкур тўплам шеърларини ўќиб, мулоњаза 
ќилар экансиз, шоирнинг том маънода уйѓонганлигини, 
ќаламининг ўткирлашганини, сўзларининг дардчил, 
санъати ранг-баранг, шеърлари равон ва жозибали бўл-
ганлигини њис этасиз. 

Шеърларида тасвирланган мењр Ватан, халќ, она ќадри 
мадњидан келиб чиќадиган устувор мењрдир. У мазмунли 
ва жозибали жилоланади. Бу мењр чин юракнинг самимий 
мењридир. Бу нафаќат ижод, балки Њасанбойнинг ўзлиги 
ва самимияти њамдир.

Њасанбой Њисор водийсининг фарзанди. У шундай 
њаводан нафас олганки, бу њаво Мирзо Турсунзода, Но-
сиржон Маъсумий сингари буюкларнинг њам димоѓини 
муаттар ќилгандир. Мањмуд Тўлќин, Ўлмас Жамол, Зай-
ниддин Дўстматов ва Ќосимжон Мамажоновлар ижод 
ќилган лафзда ёзади. 

Њасанбой ќайси тилда ижод ќилмасин Тожикистон-
нинг гўзаллиги ва улуѓлигини куйлайди. «Кимки Ватанни 
севса, Ватан њам уни севади»-дейишлари бежиз эмас.

Тилагим шу, Њасанбой! Сиз-Ватан ошиѓи. Кошонангиз 
гулистон, шеърларингиз дилрабо бўлсин!

2004 йил, Душанбе шањри.

Юрагимга туташган 
Ватан!

• Ватан мењри
• Икки эл муњаббати
• Тожикистон
• Рози дил
• Тожик тили њаќида
• Байроѓимиз мадњи
• Ватан васфи
• Њисор ќалъаси ќошида 

ўйлаганларим
• Ватан
• Ватаним
• Тожик элим менинг
• Тавалло
• Тожик тили – назм тили 

дейдилар
• Шу Ватанда
• Фахр
• Шукрона
• Юрагимга туташган Ва-

тан!
• Муборак онлар
• Ниятинг – йўлдошинг
• Сурурбахш келажак истай-

ман
• Ватан ифтихори
• Обод Ватанда озод яшашни 

насиб этсин
• Орияти бор бўлган одам

• Икки тилли бир миллат
• Фидойилар ќушиѓи
• Тинчлик куйчиси
• Ватан обод
• Ватан аждодлардан
• Мењри дарё
• Ањиллик њам ибодатдир
• Йигит бўлса
• Она шањримга
• Тожигу ўзбекча ширин шева-

си
• Боѓбонда
• Хатлонзамин
• Чилламазор
• Чилламазорда ёзилган шеър
• Толбулоќ
• Ширкент дарёсига
• Яхшиобод мадњи

Шеърњои ба тољикї  
навиштаи муаллиф

• Ба хотираи устод Лоиќ
• Дўстон, як осмон дорем бас
• Ифтихор
• Ширу шакар
• Бањори сулњ
• Борони умед
• Мухаммас

ВАТАН МЕЊРИ

Киндик ќони томган макон олдида
Бурчин бажармоѓи керакдир инсон.
Гўзал диёримиз Турсунзодага
Янги китобимни этдим «Армуѓон».
Аммо ќарзим кўпдир она ватандан
Њали улгурмаган ишларим бисёр.
Ватан мењри дилга сингиган ондан
Англадим - умримда мазмун-маъно бор.
Мен яхши биламан энди кимлигим
Дилларга яхшилик улашгувчиман.
Эзгулик элчиси - дўстлик жарчиси,
Ёмонликка ќарши курашгувчиман.
Њар кун бир учрашув режамда мавжуд
Мавзу тинчлик, бирлик, дўстлик, ободлик.
Њар гал одамлар-ла сўзлашар экан
Дилимда жўшади илњом ва шодлик.
Кўп доно зотларни, мард инсонларни
Учратдим, тингладим ва сабоќ олдим.
Одамлик номига лойиќ, муносиб
Инсонларни кўриб њайратда ќолдим.
Раббим! Холиќ ўзинг, Молик ўзингсан,
Яширин сирлар њам ўзингга аён.
Одамдек яшашни истаган зотман
Муродим њосил ќил, йўлимни равон!

03.10.2015 йил.

ИККИ ЭЛ МУЊАББАТИ

Шоир бўлиш ёшлигимдан орзум бўлди,
Ёзганларим ўз дардларим, арзим бўлди.
Назар солсам эл њам менга дарддош экан,
Эл дардини куйлаш олий ќарзим бўлди

Улуѓ бахтни насиб этди менга њаёт,
Икки элнинг муњаббати бўлди ќанот.
Гоњ ўзбекча, гоњ тожикча тилда баёт,
Куйлаб яшаш менинг њаёт тарзим бўлди.

Мењмон бўлдим Хужанд, Хатлон, Бешкентларда,
Мухлис пайдо ќилдим шањар њам кентларда
Шеърим ќўшиќ бўлди њатто Тошкентларда
Дўстлик ипин боѓлаш менинг фарзим бўлди.

Юрагимда туйѓуларим сувдек зилол,
Ќутлуѓ бўлсин икки элга њур истиќлол!
Бири ќуёш бўлса, бири менга њилол,
Икки элнинг мадњин куйлаш ќарзим бўлди.

20.21.2011

ТОЖИКИСТОН

Вањдат куйи таралган юрт, Тожикистон.
Эй, мењнатдан яралган юрт, Тожикистон.
Њамдиллигу ягоналик шиоримиз,
Олам ањли тан олган юрт, Тожикистон.

Њаёт асли синовлардан иборатдир,
Тинч ва тотув яшамоќ њам саодатдир.
Ќутлуѓ бўлса кўнгилдаги орзу, ният,
Рўёби њам Яратгандан башоратдир.

Бугун элнинг юрагида яшар тинчлик,
Катта-кичик тилагида яшар тинчлик.
Якдиллик њам элнинг буюклигин рамзи,
Мард ўѓлонлар билагида яшар тинчлик.

Эй она юрт, кўрай бахту камолингни,
Аллоњ асло кўрсатмасин заволингни,
Тожикистон, маѓрур янграр ќутлуѓ номинг,
Ватан ањли кўрсин ёрќин жамолингни.

16.02.2010 й.

РОЗИ ДИЛ

Ватан, баѓрингдаги пинњон ганжларинг
Жисму жонимизга бергайдир ќувват.
Њурлик истаб чеккан озор, ранжларинг
Бекорга кетмади – келди њуррият.
Аммо юрагимни ўртар бир њадик,
Ќандай сарф этяпмиз ушбу ќувватни?
Юракнинг тубида асрай олдикми
Истиќлол аталмиш улуѓ неъматни?!
Ватан, аждодларнинг хоки туфайли
Жаннатга айланган гўзал бўстоним.
Кун келиб бир сиќим тупроѓинг бўлиб
Розийдим баѓрингга ќўшилса жоним.
Мен сендан њеч нарса тамаъ ќилмасман,
Онамсан – пойингга садќадир бошим.
Баъзан сенга ќараб хўрлигим келар,
Кўзимдан ќон бўлиб сизилар ёшим.
Њали ќанча зањмат чекмоќ керакдир,
Ќутулмоќлик учун тўсиќ, ѓовлардан.
Минглаб фарзанд керак Темурмаликдек1

Њимоя ќилмоќќа сени ёвлардан.
Уќдирмоќ бўламан ўѓил, ќизимга
Сени дилдан севмоќ кераклигини.

1. Чингизхонга ќарши курашган тожик миллий ќањрамони

www.ziyouz.com kutubxonasi

Агар зарур бўлса, Ватан, сен учун
Њатто жондан кечмоќ кераклигини.
Аммо сўз топмасман баён этмоќќа,
Дилимни ўртаган ќайѓуларимни.
Яна ќирќ йил керак сингдирмоќ учун
Ќирќ йилда етилган туйѓуларимни.
Тунлар ќочиб кетар кўзимдан уйќу,
Бўѓзимга тиќилиб келар фарёдим.
Менинг етти пуштим яшаган юртда
Озод яшармикан етти авлодим?!
Осмонга тикилиб ётаман ўйчан,
Не чоѓ оѓир ожиз яшаб ўтишлик,
Ёдимга тушади зафар истар чоѓ,
«Инна фаттањна»ни такрор этишлик.
Руњим енгил тортиб, кўнглим ёришиб,
Тањорат олгали аста тураман.
Тунда ўќилажак «Тањажжуд»-дан сўнг
Ватан, бахтинг сўраб дуо ќиламан.

12.01.2012 йил.

ТОЖИК ТИЛИ ЊАЌИДА

Дунёда тиллар кўп гўзал ва жозиб,
Барчасин ўрганмоќ эрур ноимкон.
Гўзал сатрларни битсинлар дея
Шу тилни яратди биз учун Яздон.

Њатто Пайѓамбар(с.а.в.) њам, айтишларича,
Тожикча лисонда «ду, ду» деганлар.
Ўзининг улуѓвор салтанатини
Шу тилда бошќарган не жањонгирлар.

Ќанча шоњ асарлар наќшланмишдир
Шу тилда тарихнинг китобларига.
Њофиз ѓазаллари илњом бермишдир
Донишманд Гётенинг хитобларига.

Озод жаранглайди бугун Ватанда,
Унинг садосидан хушдир њар оним.
Ѓойиб чин юракдан таманно этар:
Оянданг бор бўлсин ќутлуѓ забоним!

30.09.2011 йил 16.40.

БАЙРОЃИМИЗ МАДЊИ

Фидо бўлсин юрт учун њам тану њам жонимиз,
Армуѓон бўлсин унга бор шараф ва шонимиз.
Жон ќадар бизга азиз Тожикистон - њур Ватан,
Ул туфайли файзлидир њар нафас, њар онимиз.
Тинчлигу вањдат йўлин ихтиёр этгач элим,
Минг шукр, бўлди бутун ушбу кунда нонимиз.
Мустаќил юрт њурлигин рамзи-тимсоли ўшал,
Энг баланд байроќ учун берсак арзир жонимиз.
Ѓойибо, юрт васфида битгил Ўлмасдек ѓазал,
Шояд ки, эл ёдида ќолса шоир номимиз.

07.12.2011 йил

ВАТАН ВАСФИ

Ердаги жаннат ўзинг
Мангу бўстоним, Ватан.
Жоним ичра жон ўзинг
Тоза иймоним, Ватан.

Њар гиёњинг тўтиё,
Малњами жоним Ватан.
Сен туфайли хуш эрур
Њар нафас, оним Ватан.

13.06.2012 йил

ЊИСОР ЌАЛЪАСИ ЌОШИДА  
ЎЙЛАГАНЛАРИМ

Дўстлигимиз пойдевори
Мустањкамдир метиндан њам.
Ўзбек-тожик жондош, ќондош
Бир-биридан эмасдир кам.
Бу дўстликка асос солган
Навоий ва Жомий эрур.
Турсунзода, Ѓафур Ѓулом
Бу дўстликка њомий эрур.
Ўлмас Жамол ва Гулназар
Дўстлигини юргум маќтаб.
Шеър баѓишлаб бир-бирига
Яратдилар янги мактаб.
Боболарнинг њаёт йўли
Бизлар учун бўлсин ибрат.
Яшамоќни ўрганайлик
Ањилликка этиб раѓбат.
Ширу шакар шеър айтмоќќа
Шогирдларни ўргатайлик.
Њар бир ишда баѓрикенглик,
Саховатла йўл тутайлик
Сузимизни тинглаган эл.
«Баракалло, шоир» десин.
Боболарнинг пок руњлари
Биздан рози бўлиб юрсин.

25.09.2011й

ВАТАН

Ватан, менинг ќалбимдаги зорим ўзинг,
Бу дунёда топган давлат, борим ўзинг.
Ќайга бормай ёдинг мени тарк айламас,
Сен ягона менга њамдард, ёрим ўзинг.

Њар заррангни тавоф этгум юзларимга,
Њар гиёњинг тўтиёдир кўзларимга.
Шукроналар айтгум нону тузларингга
Ватан, менинг илњом берган торим ўзинг.

Сен онамсан, алла айтиб оќ сут берган,
Сен отамсан, мени тўѓри йўлга бурган.
Сен дўстимсан, жигаримсан бирга юрган,
Ватан, менинг ќатордаги норим ўзинг.

Сен бордирсан менга ўзга бахт керакмас,
Садоќатдан ўзга менга ањд керакмас,
Бир кафт тупроѓингдан ўзга тахт керакмас,
Ватан, менинг юксакдаги дорим ўзинг.

2002й

ВАТАНИМ

Менга њаёт инъом этган илдизимсан, Ватаним,
Умр йўлим равшан этган кундузимсан, Ватаним,
Мен-ку бир кун ўтгайдурман, тупроќ бўлгай бу таним,
Сен кўкдаги мангу сўнмас юлдузимсан, Ватаним.
Боболарим орзу ќилган камолингни кўрдим мен,
Момоларим эртак этган жамолингни кўрдим мен,
Сенинг озод ќучоѓингда давронимни сурдим мен,
Менга њаёт инъом этган илдизимсан, Ватаним.
Таќдир-азал њар бир бошга солар экан савдолар,
Баъзан мен њам ёш бошимга орттирганда ѓавѓолар,
Сенинг мењринг нурларидан топдим дилга даволар,
Умр йўлим равшан этган кундузимсан, Ватаним.
Ќучоѓингда ўсиб ундим, шукроналар ќилгайман,
Фарзандларим камолида келажагинг кўргайман.
Яратгандан сенга доим иќбол тилаб юргайман
Осмонимда мангу сўнмас юлдузимсан, Ватаним.

16.02.02.

ТОЖИК ЭЛИМ МЕНИНГ

Менинг киндик ќоним тўкилган юртим,
Жонимни сен учун айлайман тортиќ.
Сенинг дардинг асли бу менинг дардим,
Мен сени севарман ўзимдан ортиќ.
Њар бир ютуѓингдан ќувонгай кўзим,
Тожик элим менинг- ќадрдон элим.
Туркзабон шоиринг бўлсам њам ўзим,
Сенинг-ла диним бир, бир эрур дилим.
Оѓир синовларни бошдан ўтказдик,
Њамон дилдан кетмас унинг оѓриѓи.
Шу азиз кунларга Тангри етказди,
Оламларни тутди сенинг довруѓинг.
Давр чархфалаги айланмасин терс,
Айланса Хаќ йўлни топмоќлик ќийин.
Миллатни олдинга олиб чиќмоќ – чун,
Мењнат ќилмоќ керак тун-кун тинмайин.
Токи дунё ањли бизларга ќараб,
Нокас, тиланчи деб ќилмасин таъна.
Она еримизни айлайлик обод,
Келажак насл-чун асрайлик яна.

www.ziyouz.com kutubxonasi

Токи арзимаган мушкулликни деб,
Муќаддас ѓоядан ортга ќайтмайлик.
Ќарам бўлиб яшаш минг марта «хуб» деб,
Ќуллик ќўшиѓини ќайта айтмайлик.
Токи англаб етсин њар битта юрак
Ватан олдидаги муќаддас бурчни.
Жўмард фарзандларни йўлламоќ керак
Масъул мансабларда ишламоќ учун.
Беш ќўл баробармас деганларидек,
Миллат душманлари юрар ѓимирлаб.
Бир хато топдими, тилидан ќўймас,
Эрта-кеч ѓийбатлар ќилар шивирлаб.
Ќалбим озор чекар бундай гаплардан.
Дейман нега булар бунча бетайин.
Бош чиќариб юрсак битта ёќадан,
Толеъ бизга кулиб боќиши тайин.
Биз вањдат жомини кўтарган халќмиз
Дош бериб даврнинг туѓёнларига.
Элим, ободликни истасанг агар
Ишонгин мард, ботир ўѓлонларингга!

2008

ТАВАЛЛО

Раштлик дўстларимга
Ошиб тоѓу довонлардан,
Дала дашту ёбонлардан.
Дўстлар дийдорини ќўмсаб
Келдим Регар томонлардан.
Раштонзамин баѓрингни оч,
Мењрим берай, мењрингни соч!

Файзободнинг шамолидан,
Обигарм жамолидан
Бањра олиб, кўзим ќувнаб
Роѓун ГЭСи камолидан.
Келдим, менга баѓрингни оч,
Мењрим берай мењрингни соч!

Барно йигит, ќизларинг бор,
Ањил ќора кўзларинг бор.
Пешона тер билан топган
Њалол нону тузларинг бор.
Раштонзамин баѓрингни оч,
Мењрим берай мењрингни соч!

Раштонзамин тоѓинг гўзал,
Тоѓингдан-да боѓинг гўзал.
Парвардигор ато этган
Озод ва њур чоѓинг гўзал,
Шоирингга баѓрингни оч,
Мењрим берай мењрингни соч!

28.11.2014 йил.

ТОЖИК ТИЛИ – НАЗМ ТИЛИ ДЕЙДИЛАР

Њамза, эслайсанми Олма-Отада
Дилда кучли эди ѓайрат, шижоат.
Мен таклиф ќилгандим бир кун њафтада
Тожикча сўзлашув бўлсин деб одат.

Барчамиз Регардан, элдош, заминдош
Уч тожик ўѓлони, бир ўзбек ўѓли.
Русча гаплашардик, гоњо ўзбекча
Тожикча сўзлашни билмасдим, тўѓри.

Аммо олисдаги Ватан соѓинчи
Дилимни ўртарди њар лањза, њар он.
Њар гал Душанбега ќайтган чоѓимда
Дилим дардларига топардим дармон.

Ким билан танишсак, ќаерга борсак
«Бизлар Тожикистон фарзанди» дердик.
Ќозоќ халќи учун, устозлар учун
Улуѓ Тожикистон фарзанди эдик.

Њижратда англадим Ватан ќадрини,
Ѓурбатда ѓариблик кўп хайрликдир!
Тожик тили назм тили дейдилар,
Тожикча сўзлашув, бу-шоирликдир!

12.10.2013-йил

ШУ ВАТАНДА

Бир кун биз њам ўтиб кетамиз
Бу њаётга ќониќмай, тўймай.
Ќаро ерга элтадилар тез
Уйимизга бир кун њам ќўймай.

Озод бўлган руњимиз секин
Парвоз ќилиб кетади кўкка.
У барчани кўриб туради
Ѓамгин боќиб жасад-шўрликка.

Шунда бирдан аён бўлади
Биз билмаган чин њаќиќатлар.
Дўстлар кўзи ёшга тўлади
Хўрсинишиб дерлар:”рахмат”ли.

Не бўлса њам яратган Эгам,
Шу Ватанда ўлмоќ бахтин бер.
Шод бўлардим гар ёза олсам
Шу Ватанга арзигулик шеър!

2008.

ФАХР 
Бирлик ва тинчлик асосчиси - Миллат пешвоси 

Эмомали Рањмонга

Минг йиллик тарихи бўлган миллатнинг
Сарвари эрурсиз, бу-нечоѓлик бахт!
Худо назар ќилса ќайси миллатга
Бошига тож бергай, њам пойига тахт.

Улуѓ аждодлардан мерос бу макон-
Озод Тожикистон ободдир бу кун.
Йигирма уч йилдирки, Сиз-ањли Сомон,
Тортдингиз миллатнинг зањматли юкин.

Оѓир лањзаларда, ќалтис онларда
Баъзилар панага урдилар ўзни.
Майдонга чиќдингиз элнинг бахти деб,
Ошкора айтдингиз халќ кутган сўзни:

«Токи миллатимнинг битта фарзанди
Сарсон юрар экан, мен безовтаман.
Буюк аждодларнинг њаќќи-њурмати,
Миллат бахти учун хизмат этаман».

Бугун тожикларнинг иќболи кулган,
Ватан ањли саржам ва бахтиёрдир.
Дунёда минг йиллик тарихи бўлган-
Ќадим миллатимнинг пешвоси бордир.

2007

ШУКРОНА

Элим, ќора кунлар кечди бошимиздан,
Дарёлар њам шўрландилар ёшимиздан.
Ногоњонда ёв чиќќанда ќошимиздан,
Аллоњ бизга элим деган инсон берди,
Юрт тинчлигин ўйлагувчи султон берди.

Шукр айтсак арзир, эсди эрк шамоли,
Чирой очди бу шамолдан юрт жамоли,
Насиб этди бизга ватан истиќлоли,
Аллоњ бизга элим деган инсон берди,
Юрт тинчлигин ўйлагувчи султон берди.

Бугун бу юрт ањиллигу вањдатдадир,
Фарзандлари бари унга хизматдадир,
Ёшлар иззат, кексалари њурматдадир,
Аллоњ бизга элим деган инсон берди,
Юрт тинчлигин ўйлагувчи султон берди.

Синовларда синмади њеч бардошимиз,
Мењр билан нур сочмоќда ќуёшимиз.
Ўз халќига муносибдир юртбошимиз,
Аллоњ бизга элим деган инсон берди,
Юрт тинчлигин ўйлагувчи султон берди.

Ким ёмондир эл ёдида доѓи ќолар,
Яхшилардан обод бўлган боѓи ќолар.
Њасанбойнинг ашъор битган чоѓи ќолар,
Аллоњ бизга элим деган инсон берди,
Юрт тинчлигин ўйлагувчи султон берди.

05.02.05.

ЮРАГИМГА ТУТАШГАН ВАТАН!

Ишќинг доим ќалбимда яшар
Соѓинаман узоќроќ кетсам.
Дунё сенсиз зулматга ўхшар,
Ќуёшимсан, ўхшатиб айтсам.

Муќаддассан, ќутлуѓсан Ватан,
Онам каби мењрибон, мунис.
Болалигим баѓрингда кечган
Гарчи бу кун кетса њам олис.

Ота-онам баѓрингда ётар,
Дийдорига зор ќилиб кетган.
Сен бир улуѓ дарахтсан, Ватан,
Юрагимга туташиб кетган.

14.03.2010.

МУБОРАК ОНЛАР

Ќанча гул умримиз ўтди бењуда,
Њаќ йўлни англолмай, оввора бўлиб.
Яшадик кўринмас ѓуллар ичида,
Тарихни унутиб, ѓафлатга тўлиб.
Аллоњни унутган ѓофил ќулларга
Сиѓиндик Худога сиѓинганнамо.
Айландик шайтоннинг њаммолларига,
Унутиб нимадир рўзаю намоз.
Улуѓ боболарнинг ќутлуѓ изидан
Бормадик “эскилик сарќити” дея.
Ишониб иблиснинг ёлѓон сўзига
Иѓво тошин отдик кўњна мозийга.
Аммо зулматнинг – да ёруѓ куни бор,
Ёлѓон аќидалар бўлди чил-парчин.
Магар Худо бордир, унинг дини бор,
Бугун юрт мустаќил, ихтиёр эркин.
Ватанга ќайтдилар валийлар руњи,
Эрта кеч таралар муборак овоз.
Муборак онларга шукрона айтиб,
Ибодат ќил, элим, мўминларга хос.

22.05.02.

НИЯТИНГ – ЙЎЛДОШИНГ

“Ниятинг - йўлдошинг” дейдилар азал,
Яхши ниятларга тўлсин дилимиз.
Њар янги кун бизга бахт олиб келсин,
Нурли, равон бўлсин бизнинг йўлимиз.

“Ниятинг - йўлдошинг” дейдилар азал,
Элим, садќа бўлсин сенга жону тан.
Сенинг камолингни кўрмоќ - истагим,
Сенинг ободлигинг бахтимдир, Ватан!

11.01.2010 й

* * *
Сурурбахш келажак истайман
Жаннатий, гўзал ва соњира.
Дилимга ќувват бахш этгувчи,
Нурдек соф, тоза ва бокира.
Юрагим яйраса ќувончдан,
Шодликдан порласа кўзларим.
Ќуёшдек нур сочса соѓинчдан
Сарѓайиб ќолган бу юзларим.
Бўстонга айланган Ватанда
Шод, хуррам яшаса одамлар.
Келажак бахти деб њар куни
Ташланса њар битта ќадамлар.
Мен шундай келажак истайман.

10.01.2012 й.

ВАТАН ИФТИХОРИ

Ватан, сенинг бир кафт тупроѓинг
Алишмасман сийму олтинга!
Њар бир гиёњ, њар бир япроѓинг,
Болаликдан сирдошдир менга.
Ватан, сенинг юксак тоѓларинг,
Руњ баѓишлар туйѓуларимга.
Эрк шамоли эсган боѓларинг,
Ором берар уйќуларимга.
Ватан, сенинг соф њаволаринг
Менга она мењридек суюк.
Нурдек шаффоф, зилол сувларинг
Бињиштдаги Кавсардек буюк.
Ватан, сенинг пок муњаббатинг,
Дилимга жо туѓилган ондан.
Дунёга кўрк берар келбатинг,
Азиздирсан мен учун жондан.
Ватан, сенинг њар бир сањифанг,
Юрагимда бир-бир очилар.
Бир кафт тупроќ–энг ноёб туњфанг,
Ўлсам ќабрим узра сочилар.

2001.

ОБОД ВАТАНДА ОЗОД ЯШАШНИ  
НАСИБ ЭТСИН

Бунёд этган боѓингда яшашни насиб этсин,
Ањли мардга ошини ошашни насиб этсин.
Рањбар бўлиб юриш њам отга минмоќ дегани,
Асл мард каби отдан тушишни насиб этсин.
Катта карвонда юргач, маќсад њам катта бўлар,
Азим ќир, довонлардан ошишни насиб этсин.
Тожикистон гулбоѓим, суянган улуѓ тоѓим,
Улуѓлигингга њисса ќўшишни насиб этсин.
Лаълим-Бадахшонимсан, Њисорим, Хатлонимсан,
Лоиќ каби ишќингда жўшишни насиб этсин.
Ободлигингни истаб зањмат чекурман тун-кун,
Аќлимга дарё бўлиб тошишни насиб этсин.
Тарихи минг йил бўлган менинг она халќимга
Оламда яна минг йил яшашни насиб этсин.
Худо азиз этганни њеч кимса хор этолмас,
Обод Ватанда озод яшашни насиб этсин.
Жањон томида яшаб, дунёга тилагим шу:
Аллоњ розилигини топишни насиб этсин.
Гуллаб яшнасин доим она Тожикистоним,
Асл мардга зафарни ќучишни насиб этсин.

24.01.2012 й.

* * *
Орияти бор бўлган одам,
Ватанини севар ардоќлаб.
Бир кун келиб гадо бўлса њам,
Элу юртдан кетмас йироќлаб.
Орияти бор бўлган одам,
Халќни ўйлар њар ќандай онда.
Бир кун келиб шоњ бўлганда њам,
Фаќирликни ќилмайди канда.

  2002.

ИККИ ТИЛЛИ БИР МИЛЛАТ

Айтгин яна ќаерда бундай њолни кўргайсан,
Гарчи тили бошќадир, бир хилдир урфу одат.
Иккисини кўрганда эгизак деб ўйлайсан
Исми жисмига монанд икки тилли бир миллат.
Азалдан бир Ватанда ањил бўлиб яшаган
Дўстликнинг кучи билан яратган буюк давлат.
Гар њамла ќилса душман, биргаликда курашган
Бирлик туфайли ѓолиб икки тилли бир миллат.
Юлдузларга бўй чўзган боќиб дунё томидан
Бир-бирини камситмоќ бизга ёт бўлган иллат.
Таълим олган Навоий ўз устози Жомийдан,
Устоз шогирд азалдан икки тилли бир миллат.
Насиб этса кўп йиллар бирга умр кўргаймиз,
Аждодлар меросини асрамоќ бизга суннат.
Озод, эркин Ватанда катта тўйлар ќилгаймиз,
Доимо бор бўлгаймиз икки тилли бир миллат.

09.02.2002й.

ФИДОЙИЛАР ЌЎШИЃИ

Юрт учун, Ватан учун
Жўшар танда ќонимиз.
Шу гўзал макон учун
Армуѓондир жонимиз.
Бизда ўзга ташвиш йўќ,
Халќ ташвиши-ѓамимиз.
Дуо ќилса эл агар
Бут бўлади камимиз.
Њаќ назар этган зотнинг
Ишончини оќлайлик.
Шавкатли аждодларнинг
Шарафини саќлайлик.
Мустаќил Тожикистон-
Ватанимиз, фахримиз.
Маќсадимиз ягона
Обод бўлсин шањримиз.
Тожик, ўзбек, рус, татар
Шу диёр дилбандимиз.
Ака-ука, ќадрдон,
Бир Одам фарзандимиз.
Юрт учун, Ватан учун
Жўшар танда ќонимиз.
Шу гўзал макон учун
Фидо бўлсин жонимиз.

11.12.2015.

ТИНЧЛИК КУЙЧИСИ

Мирзо Турсунзода таваллудининг
100 йиллигига баѓишланади.

1

Тоѓлар салтанатин бир гўшасида
Ќаратоѓ аталмиш гўзал дара бор.
Шу дара баѓрида мавжланиб оќќан
Камруд деб аталмиш гўзал дарё бор.
Жўшќинлик истасанг дарёга боќќин,
Улуѓлик истасанг боќќин тоѓларга.
Гўзаллик истасанг Ќоратоќќа бор,
Тоѓлари туташиб кетмиш боѓларга.
Шовуллаб оќаркан бу азим дарё,
Тоѓлар њам њайратла унга боќади.
Навќирон ёшликнинг рамзидек дарё,
Мавжли тўлќинлари дилга ёќади.
Зилол сув, соф њаво, сењрли дара
Чарчаган руњимга њаёт бахш этар.
Мени чулѓаб олар ширин хотира
Хаёлим боѓида мозий акс этар.

2

Йигирманчи аср, жањолат асри,
Зулм, ќон тўкишлар авж олган замон.
Њунарманд бўлса-да одамлар аммо
Хароб кулбаларда асрар эди жон.
Ўша замонларда ушбу дарада
Њаёт кечирарди битта фаќир мард.
Дурадгор эди у тенгсиз, мислсиз.
Барчага мењрибон, барчага њамдард.
«Усто Турсун» дея эъзозларди эл,
Ўз ризќу рўзини топарди њалол.
Тонг чоѓи хушхабар бердилар унга
Фарзанд берди дея Тангри Зулжалол.
Нур таралар эди гўдак юзидан,
Хуршедмонанд эди, чиройли, соѓлом.
«Илоњим, кўпайсин ўз-ўзидан» деб
Гўдакка Мирзо деб ќўйишдилар ном.

3

Буюк зот юз йилда келар дунёга,
Юзга кирибдилар муњтарам инсон.
Агар њаќиќатни тан олсак дангал,
Унингдек шоирни кам кўрган жањон.
Гарчи шоирлар бор, бордир олимлар
Њеч ким шоир каби этмади парвоз.
Озодлик истаган мазлум халќларнинг
Дуосин олгандир сулњпарвар устоз.
Улуѓ эди шоир шахси, бетакрор.
Олам дарди билан яшарди мангу.
Истаги одамзод бўлмасин афгор,
Озод бўлсин ќуллик кишанидан у.
Кезаркан Осиё, Африка бўйлаб,
Тинчлик ва дўстликни мадњ этиб юрди.
Шоирнинг барњаёт ѓояси билан
Оламга танилди тожиклар юрти.
Бугун њам бизларга рањнамодир у,
Сулњу вањдат, дўстлик бош шиоримиз.
Эзгулик яшаган юрт бўлгай мангу,
Гуллаб яшнагайдир њур диёримиз!

05.02.2010й.

ВАТАН ОБОД

Ватан обод йигитларнинг марди билан
Номард ўтар шаънида доѓ, гарди билан.
Эл севмайди кимнинг агар парвоси йўќ,
Одамларнинг ќалбидаги дарди билан.

Мард яшаган юрт доимо боѓ бўлади,
Номардлардан элнинг ќалби доѓ бўлади.
Ватанини фарзандидек севолганлар
Юрти учун суянчиѓу тоѓ бўлади.

Кўњна дунё чархпалакдек айланади,
Бунда њамма њокимликка шайланади.
Томирида мардлик ќони жўшган зотлар,
Юртга асл сардор бўлиб сайланади.

Мансаб билан давлат дўстим омонатдир,
Элни алдаб жим юришлик хиёнатдир.
Ѓойиб жони фидо бўлсин халќи учун
Элу юртга хизмат ќилмоќ матонатдир.

2002.

* * *
Ватан аждодлардан мерос бир ќалъа,
Мозий њам ўзгармас яхши билингиз.
Бењуда сафсата, ѓийбатдан кўра
Сиз њам бу ќалъага бир ѓишт ќўйингиз.
Аждодлар руњини сиз чинќиратманг,
Улар шуњратига тарих гувоњдир.
Ўтганлар њаќќига ёмон сўз айтмоќ
Тангри огоњ этган ќаттиќ гуноњдир.

2003.

* * *
Мењри дарё, мард халќимиз бор
Фахрлансак арзир чинакам.
Икки полвон курашга тушса
Дуо берар иккисига њам.
Мењри дарё, мард њалќимиз бор,
Одилликда тенги йўќ њакам.
Ким курашда номардлик ќилса
Кечирмайди уни сира њам.

05.02.2010й.

АЊИЛЛИК ЊАМ ИБОДАТДИР

Туѓилган юрт она каби азизлигин
Дилдан туйиб яшамоќ њам матонатдир.
Ватан учун хизмат ќилсанг чин юракдан,
Ерда босган њар ќадаминг зиёратдир.

Маърифатли бўлсин дея она элим,
Зањмат чексанг ўлмасин деб она тилим.
Юрагингни кесиб ўтса њаќнинг йўли,
Њар нафасинг, њар бир онинг ибодатдир.

Эй ватандош, шу азиз юрт-Тожикистон
Барчамизга жондек азиз, ќутлуѓ макон.
Кел, яшайлик шу Ватанда ањил, омон,
Ањиллик њам яратганга итоатдир.

13.03.2010.

ЙИГИТ БЎЛСА

Йигит бўлса, шижоатли, мард бўлсин,
Юрагида ўти бўлсин, дард бўлсин.
Дўсту ёвнинг кўзларига тик ќараб,
Сўзлолмаса ранги хазон, зард бўлсин.
Йигит бўлса иймон унга ёр бўлсин,
Њаќ севгиси ќалбида тумор бўлсин.
Эл дуоси билан кўкарар одам,
Эл учун тоѓ бўлсин, чинор бўлсин.
Яшар бўлса њаќ, адолат талашиб,
Йигитлик њам кетар унга ярашиб.

Раќиблар њам тан бергуси оќибат
Юрар наслу насабини сўрашиб.
Юртим баѓринг тўлсин мард ўѓлонларга,
Хизматингга бел боѓлаган жонларга.
Сенинг она тупроѓинг обод айлаб
Довруѓингни ёйсин кенг жањонларга.

07.03.2010.

ОНА ШАЊРИМГА

Мен сени севаман, эй она шањрим,
Бир фарзанд онасин севган мисоли.
Њар гал кўрганимда илњом бахш этар,
Ќўлда китоб тутган шоир тимсоли.

Мен сени севаман, эй она шањрим,
Исми жисмига мос шањарсан гўзал.
Дарахтлар, дарёлар шоирдир бунда,
Шоирдир бу юртда одамлар азал.

Мен сени севаман, эй она шањрим,
Баѓрингда улѓайдим мењрингга ќониб.
Фарзандман, бурчимни англайман дилдан,
Сени мадњ этаман ишќингда ёниб.

  2006й

ТОЖИГУ ЎЗБЕКЧА ШИРИН ШЕВАСИ

Шањрим кўчаларин кезиб юраркан,
Ажиб бир њислардан шодланар ќалбим.
Сенинг хислатларинг ўйлаб кўраркан,
Тасанно айтаман мен сенга, њалќим.
Бирор бир шањарда бундай њолатни
Кузатган эмасман ўттиздан ошиб.
Њамдиллик аталган буюк неъматни
Аллоњ сенга берган ризќингга ќўшиб.
Келиб ќолганида гапнинг жўяси,
Юрак сўзларимни айтмоѓим даркор.
Тожигу ўзбекча ширин шеваси,
Тошга жон баѓишлар гўзал тилинг бор.
Тожикча бошланса суњбатнинг боши,
Албатта ўзбекча топади якун.
Бунда њеч ким юрмас миллат талашиб,
Бунда њар бир инсон дилимга яќин.
Шундай ањил, иноќ эл омон бўлсин,
Асло тўкилмасин кўзидан ёши.
Топгани доимо тўйга буюрсин,
Бошида порласин иќбол ќуёши.

20.07.2006 й.

БОЃБОНДА

Дилим таскин топар
Бу ерга келсам.
Ёдимга тушади
Ёшлик дамларим.
Дурбентсой ѓулувин
Бир бор тингласам,
Унут бўлар барча
Ташвиш, ѓамларим.

24.07.2012й.

* * *
Хатлонзамин баѓрида кўпдир
Ќадамжолар, зиёратгоњлар.
Мен бу юртнинг хокини ўпдим,
Зиёратга борганим чоѓлар.
Тавоф ќилар зиёратчилар
Авлиёлар њаќќи, њурмати.
Хатлонзамин узра эрта кеч
Ёѓиб турар Аллоњ рањмати.

2006й

ЧИЛЛАМАЗОР

Анжирќишлоќ яќинида
Бордир буюк зиёратгоњ,
Неча йилдир бу маконни,
Тавоф ќилар Ќалдирѓа тоѓ.
Бир замонлар бу ерларда
Нафс–њаводан ўзни поклаб,
Аллоњ ќули-авлиёлар
Ўлтиришган чилла саќлаб.
Бунда худо зикри яшар,
Њар бир гиёњ, япроѓида.
Њаќни севган зотлар ётар
Чилламазор ќучоѓида.

2003.

ЧИЛЛАМАЗОРДА ЁЗИЛГАН ШЕЪР

Ќирдаги ќамишлар
Тарихдан сўйлар,
Ќирдаги ќамишлар
Аллоњни ўйлар,
Ќирдаги ќамишлар
Туну-кун бедор
Мангулик ќўшиѓин куйлар.

02.05.2006

www.ziyouz.com kutubxonasi



43

Њаёт беланчаги

ТОЛБУЛОЌ

Эй толбулоќ, эй толбулоќ!
Њаволаринг кўнглим олди.
Баѓрингдаги туѓдонанинг
Шохларида дилим ќолди.
Мангу яшил арчалардан
Яшаш сирин ўргандим мен.
Сувларингдан бањра олиб,
Зикр айтган тилим ќолди.
Сўќмоќ бўйлаб ќирлар ошдим,
Њамроњ бўлди тоѓу тошлар.
Улар њардам Њаќни эслаб,
Туришларин билиб олдим.
Тол баѓрида юрар шодон,
“Таќ-таќ” ќилиб ќизилиштон.
Какликларнинг сайроѓидан
Хуш њол бўлиб ўйга толдим.
Эй толбулоѓ, эйтол булоѓ!
Њаволаринг кўнглим олди.
Баѓрингдаги туѓдонанинг
Шохларида дилим ќолди.

04.2006.

ШИРКЕНТ ДАРЁСИГА

Њисор тоѓин кўкрагидан
Сизиб чиќќан армон, дарё.
Нурдек тиниќ, зилол сувинг
Жонгинамга дармон, дарё.

Тўлќинланиб, жўшар юрак,
Шовќинларинг авжларидан.
Шоир бўлиб кетсам керак,
Илњомланиб мавжларингдан.

Тўлиб - тошиб оќавергин
Эй сен, мовий карвон, дарё.
Њисор тоѓин кўкрагидан
Сизиб чиќќан армон, дарё.

21.02.03.

ЯХШИОБОД МАДЊИ

Исми жисмига мос бўлгани яхши
Њар бир мањаллаю њар бир работнинг.
Савобни ўзига шараф деб билган
Одамлари бордир Яхшиободнинг.

Гузарлари бордир кўркам ва шинам,
Мен мењмон бўлганман нечаларида.
Худди афсонага тушиб ќолгандек
Адашиб ќоласан кўчаларида.

Бу ќишлоќ ќалбимни ўзига тортар,
Боргим келаверар уни сўроќлаб.
Бу ќишлоќда яхши дўстларим яшар,
Яхшилардан њеч ким кетмас йироќлаб.

23.05.03

ШЕЪРЊОИ БА ТОЉИКЇ  
НАВИШТАИ МУАЛЛИФ

«Шоњкоре не агар, байте бимонад ёдбуд
Дар забони миллати худ…»

Бозор Собир

БА ХОТИРАИ УСТОД ЛОИЌ

Умри љавонам меравад, донї, намеоям дигар,
Ин достонам меравад, донї, намеоям дигар.
Дар ошиќи сарсон шудам, љонони љонам нест, нест,
Ин дилситонам меравад, донї, намеоям дигар.
Бишкуфта гулњо буд њама дар кўчабоѓи ишќи ман,
Ин бўстонам меравад, донї, намеоям дигар.
Таскин мадењ, эй ту сабо, таскин намеёбад дилам,
Бишнав зи ман акси садо, донї, намеоям дигар.
Уммеди ман бахти ту њаст, эй Тољикистон зинда бош!
Озурда љонам меравад, донї, намеоям дигар.

2009

www.ziyouz.com kutubxonasi



47

Њаёт беланчаги

* * *
Дўстон, як осмон дорем бас,
Як замин, як ошъён дорем бас.
Гар њазорон сол умри мо бувад,
Рафта як роњи равон дорем бас.
Зиндагиро бо диёнат парваред,
Рўзи мањшар мењрибон дорем бас.
Тољику ўзбек пайванди њаманд
Дўстони роздон дорем. бас!

ИФТИХОР

Мекунам шукри Худо, зебо макон дорем мо,
Родмарду бохирад пиру љавон дорем мо.
Шуњраташ дар назму ирфон гаштааст оламшумул,
Софу ширин аз сухан лафзу забон дорем мо.
Тољиконро эътироф бинмуда дар рўйи љањон,
Фахр андар синаи худ як љањон дорем мо.
Сулњу вањдат, рушди давлат, бахти миллат ањди ў,
Ворисе аз Оли Сомон ин замон дорем мо.
Номбардорони Сино, Саъдиву Айнї, Камол
Дар тамаддуни љањонї достон дорем мо.

ШИРУ ШАКАР

Дўстон! Чун ќатрањо љамъ омадем,
Мавж урармиз шўх, азим дарё бўлиб.
Даштњоро мекунем шодоб мо,
Яшнагаймиз бир гўзал дунё бўлиб.
Дўстиро мо ќавитар мекунем,
Бирлашурмиз янгидан эњё бўлиб.
Аз љањолат меравем сўйи сафо,
Илму ирфон нуридан бино бўлиб.
«Мо барои васл кардан омадем»
Ошиќи девони Мавлоно бўлиб.
Оварад Ќањњор1 гар дурри сухан
Бо Њасанбой шаккару њалво бўлиб.

14.06.2015

1. Ушбу шеър А. Ќосим билан њамкорликда ёзилган.

БАЊОРИ СУЛЊ

Бо дўстон осон бувад њар мушкиле,
Бо дўстон обод бувад њар хонадон.
Дўстиро мекунем мо љустуљў,
То ки, пайвандем бо ањли љањон.

Даври истиќлол-ин даврони мо,
Бахту иќбол кулди бизга ин замон.
Бир эрур Вахшу Бадахшонимиз,
Бо Њисору, бо Хуљанди бостон.

Рањнамои мо шуд Истиќлоли мо,
Ќад кўтарди Парчам андар осмон.
Вањдати Миллї-бањори сулњи мост,
Тољикистон зинда бодо љовидон!

2015

БОРОНИ УМЕД

Борони найсони бањор
Борони умеди мани.
Эй бењтарини ман биё,
Имрўз Хуршеди мани.

Биншаста андар љонамоз
Дасту дуо бардошта,
Сўйи Худо зорї кунем
Аз донањои кошта.

Њар як фаришта ин замон
Бо ќатра борон омада.
Бар даштњои бекарон
Бар кўњсорон омада.

Шукронаи мо мешавад
Арзи сипоси мардумон.
Обод гардад ин макон
Озода мулки тољикон!

2013

МУХАММАС БАР ЃАЗАЛИ МАВЛОНО 
ЉАЛОЛУДДИНИ БАЛХЇ

Гуфтам: эй, ту љонона мен ошиѓинг бўларман,
Кўйингда неча йилдир куйиб, ёниб юрарман.
Уйинг остонасида зор, интизор турарман,
Дони, ки ман зи олам ёлѓиз сани севарман,
Гар дар барам наёї, андар ѓамат ўларман.

Чаро санам сахтдилї, токай баѓрим тиларсан,
Севишимни сен ўзинг ахир яхши биларсан?
Гоњо шўх назар ташлаб ањволимдан куларсан,
Ман ёри бовафоям, бар ман љафо ќиларсан,
Гар ту маро нахоњї, ман худ сани тиларман.

Ман ошиѓи васли ту, ту тахти Сулаймонам,
Сенинг учун майли, ёр, нисор мекунам љонам.
Гар рањми ту наояд, бисўзад хонумонам,
Рўї чу моњ дорї, ман содадил аз онам,
З-он шаккари лабонат ман як бўса тиларман.

Гоњ кибру њаво айлаб осмонларда учарсан,
Нозу карашманг бирла менга кафан бичарсан.
Ўлсам агар тўсатдан «Э воњ» дея ќучарсан,
Ту њамчу шери масти, мани ќоним ичарсан,
Ман чў сагони кўят дунболи ту кезарман…

Гар хоњи аз чашмонам ашки хунолуд резад,
Як лањза нигоњ бањшад он чашмони фирўзат.
Ёки зар, бахмал ёпиб менинг тобутим безат,
Фармої ѓамзаатро, то хуни ман бирезад,
В- арна санинг ишќингда мен бир ёзѓур ёзарман.

Ошиѓи бенавонгман, аќлим кирган онимдан,
Њажринг ўтида ёниб мадор кетди жонимдан.
Ошиќлар тумор этса арзир менинг ќонимдан,
Њар дам ба хашм гўї: кетгил менинг ёнимдан,
Ман рўї сахт карда(м) наздики ту турарман.

Эњ, ќанча сарсон юрдим дашту биёбонингда,
Бир гадога жой йўќми мулки Сулаймонингда?
Лайлимсан, Ширинимсан сан икки жањонимда,
Рўзи нишаста њоњам ёлѓиз сенинг ёнингда,
Сен-ла чоѓир ичаман, њам ман Ќайс бўларман.

Келмасин деб бар дарат монди њазор ќулфњо,
Кетмагайман бўлса њам бошимга дор ин зулфњо.
Тоќати тоќ бўлдими, дигар намуд рафторро,
Моње, чу ШамсиТабрез ѓайбат намудо гуфто:
Аз ман дигар мапурсед, ман сўйладим, борарман.

03.03.2012 йил.

• Бањор нафаси
• Наврўз
• Наврўз таронаси
• Бањор манзараси
• Наврўз тилаги
• Бањор чоѓи
• Ортда ќолди
• Кечиккан бањор
• Боѓбон ќирларида
• Куз манзаралари
• Кузда дарахтлар
• Њамдардлик
• Дарахтдаги
• Кумуш балдоќ
• Ќиш манзараси
• Остонада турар янги йил
• Табиат ќуйнида
• Янги йил тилаги

БАЊОР НАФАСИ

Февраль.
Ќиш њам алвидо айтар.
Сезилади бањор нафаси.
Ќаѓ-ќаѓ этар дарахт шохида
Ќарѓалар галаси.
Майин еллар олиб келади
Димоѓимга ялпиз бўйини.
Бутун борлиќ жўр бўлиб чалар
Соѓинч куйини.

2010й

НАВРЎЗ

Уйѓониш фаслининг хушдир њар они,
Табиат ќучоѓи гулга тўлмоќда.
Сойларда зилол сув оќар тўлѓониб,
Бахт, иќбол чечаги Наврўз келмоќда.

Дарахтлар чизади яшил суратлар,
Севинч ёшларини тўкар булутлар.
Ќуёш њам жилмайиб бизларни ќутлар,
Бањор келинчаги Наврўз келмоќда.

Оламни тўлдириб ќўшиќќа, шеърга,
Бањор яшил либос тўшади ќирга.
Барака уруѓин ќадайлик ерга,
Њаёт беланчаги Наврўз келмоќда.

30.03.2002.

НАВРЎЗ ТАРОНАСИ

Наврўз келиб кулди олам яшнаб еру осмонлар,
Ќутлуѓ бўлсин халќимизга шу фаровон замонлар.
Ѓарбу Шарќдан юртимизга ташриф этар мењмонлар,
Мењмон эмас улар бизга дилдош, дарддош инсонлар,
Минг шукрким, пайдо бўлди бизга катта имконлар.

Паѓа-паѓа ёќќан ќорга тўлиб кетди ўнгу сўл,
Тоѓларда ќор мўлу анњор, дарёларда сувлар мўл,
Яшнаб кетса не ажаб ушбу йилда дашту чўл,
Наврўз келиб кулди олам, яшнаб еру осмонлар,
Ќутлуѓ бўлсин халќимизга шу фаровон замонлар.

Хуш кўкламнинг ифоридан илњом олиб ёздим шеър,
Парвардигор юртга тинчлик, белимизга ќувват бер.
Айни мењнат палласидир- дењќон ишлар тўкиб тер,
Наврўз келиб кулди олам, яшнаб еру осмонлар,
Ќутлуѓ бўлсин халќимизга шу фаровон замонлар.

Табиатнинг гўзаллиги дилга шукуњ бахш этгай,
Бу шукуњдан завќим ортиб дилнинг ѓубори кетгай.
Адолатли бўлса подшоњ эл њам муродга етгай,
Наврўз келиб кулди олам, яшнаб еру осмонлар,
Ќутлуѓ бўлсин халќимизга шу фаровон замонлар.

19.02.2012.

БАЊОР МАНЗАРАСИ

Олисга чекиниб ќора ќарѓалар,
Самога турналар арѓимчоќ солди.
Ќиш бўйи ях босиб ётган далалар
Бањор либосига бурканиб олди.

Тоѓдан эсиб келган ўйноќи еллар
Бањор нафасини таратди њар ён.
Сойларда шалола-залвор кокиллар
Раќсида бањорни ќилди намоён.

Самонинг соњиби- ќудратли ќуёш
Оламга кўрсатди тилло тожини.
Баѓрига чорлади бањор елкадош,
Кўклам ќўриќчиси - ќалдирѓочини.

Ќўзѓади бањорнинг муаттар иси,
Дењќон ќалбидаги ѓайрат чўѓини.
Вужудин эгаллаб мењр туйѓуси,
Ерга ќадай кетди бахт уруѓини.

1985 йил.

НАВРЎЗ ТИЛАГИ

Етиб келди бањорий айём,
Кундуз билан кеча тенглашди.
Ўлкамизда бошланди байрам,
Юракларга ќувонч улашиб.
Аямади Аллоњ неъматин,
Ёѓиб берди ёмѓир њам тинмай.
Эрта тонгдан элни уйѓотиб
Жаранглади карнаю сурнай.
Кўчаларда одамлар гавжум,
Њамма хурсанд, њамма бахтиёр.
Таралади куй, ќўшиќ мавжи,
Чењралардан таралар зиё.
Онахонлар ќилиб мурувват,
Улашади муборак таом.
Орамиздан кетма, оќибат,
Наврўзимиз бўлсин бардавом.

21.03.2004.

БАЊОР ЧОЃИ

Бањор чоѓи борган эдим Каронига
Асир этди чучмомаю лолалари.
Туѓдонадан тумор ясаб ќўлларига
Таќиб юрар экан тоѓнинг болалари.
Эњ тоѓликлар, донолигу улуѓворлик
Хислатини сиз тоѓлардан олганмисиз?
Туѓдонадек бўлсин дея, чайир, мањкам,
Болаларга тумор таќиб ќўйганмисиз?!

27.04.03.

* * *
Ортда ќолди совуќ ќиш фасли
Ўз нурини сочди ќуёш њам.
Еллар эсди бањор нафасли
Келди бизлар соѓинган кўклам.
Тарќаб ќора булутлар аста
Чирой очди феруза осмон.
Ёмѓир ёѓиб ўтди оњиста-
Яратганнинг файзидан нишон.
Энтикади озурда кўнглим
Исий бошлар музлаган танам.
Уйѓонмоќда дилда умидим,
Бањор, бањор сени севаман.
Унутмоќлик гарчи ќийиндир
Ноњаќ чеккан оњу зорларни.
Бањор, келгин, мени севинтир
Унутайин ѓам, озорларни.
Ёмѓирингда бошяланг бўлиб
Толгунимча тинмай югурай.
Бањор сени њадя айлаган
Яратгандан кушойиш сўрай.
Токи тирик эканман бунда
Тарк этмасин бахтим, омадим.
Рози бўлсин мендан доимо
Ўтган етти пуштим, авлодим.

2008

КЕЧИККАН БАЊОР

Март ойи. Танангга игнадек
Санчилар ќањратон совуѓи.
Ќалдирѓоч келмади негадир,
Ёйгани бањорнинг довруѓин.
Бањорни соѓинган булутлар
Туну кун тўкади ёшини.
Майсалар совуќдан толиќќан,
Уйќудан кўтармас бошини.

18.02.03.

* * *
Боѓбон ќирларида бошланди бањор,
Бинафша атрини сочди ўзидан.
Ќуёш њам нурланиб тиллаќош таќди.
Булутлар пардасин олиб юзидан.
Боѓбон ќирларида бошланди бањор,
Яшил гиламини ёзиб њар ёнга.
Дурбентсой лиммо-лим гувуллаб оќар,
Худди шошган каби буюк уммонга.
Боѓбон ќирларида бошланди бањор,
Уйѓониш палласи дилларга ёќар.
Шайдо бўлган каби бу гўзалликка,
Зангори осмондан турналар боќар.
Боѓбон ќирларида бошланди бањор,
Ям-яшил њислардан хушланар табъим.
Ќалбимни муњаббат истило этар,
Олис болаликда забт этган каби.

29.01.2005

КУЗ МАНЗАРАЛАРИ

Кўнглим кулбасига њатто ќил сиѓмас,
Билмам ќай томондан бу шамол елди.
Оњ дўстим, билсанг гар заминга эмас,
Менинг њаётимга тийрамоњ келди.
Боѓларда шовуллар дарахтлар мунглиѓ,
Хазонлар учмоќда мажруњ ва ярим.
Йўќ, њазонлар эмас у сариќ рангли,
Менинг соѓинчлардан сарѓайган баѓрим.
Феруза осмонда булут доѓлари,
Ќайдан келди дея бўлмагин њайрон.
Улар булут эмас менинг оњларим
Кўкка кўтарилиб кезар саргардон.

2002

* * *
Кузда дарахтлар њам оѓир ўй сурар,
Хаёлларга чўмар шоирга ўхшаб.
Гўё омад ундан кетган юз буриб,
Ёки севган ёри кетгандек ташлаб.
Ќушлар сийраклашиб ќолган туюлар,
Сайроќ ќўшиќлари янграмас шодон.
Замин узра ѓамгин наволар куйлаб,
Хазонлар тўкилар мисоли армон.
Учишдан њориган оќќушлар мисол
Булутлар самодан боќишар хомуш.
Дарахтлар шоирга ўхшаб ўй сурар,
Руњида кечгандек буюк уйѓониш.

09.04.04

ЊАМДАРДЛИК

Видолашув ќўшиѓини
Куйлаб ётар њазин боѓ.
Солланади дов – дарахтлар
Дили вайрон, баѓри доѓ.

Айрилиќнинг ёшларидек
Ёѓа бошлайди ёмѓир.
Бу боѓ ичра йиѓламасдан
Юрмоќлик жуда оѓир.

Азиз боѓим, ўксимагин,
Менинг њам кўнглим ярим.
Юрагимни сенга очсам,
Тоѓдек келар дардларим.

Кел, дардингни менга сўйла,
Сўнгра тинглагил оњим.
Энди бизнинг жонимизга
Тўзим берсин Аллоњим.

11.09.2002й

* * *
Дарахтаги њилпираган яшил япроќ,
Бир кун хазон бўлишини билармикан?
Кўзимни-ку тўлдиради бир кун тупроќ,
Аммо менинг ѓариб кўнглим тўлармикан?
Тунга менгзаб бормоќдадир кундузларим,
Осмонимда ѓамгин боќар юлдузларим.
Нега эрта келдингиз сиз, ай, кўзларим,
Аммо менинг ѓариб кўнглим тўлармикан?
Бу дунёда неки бор мањв этилгайдир,
Њатто азим тоѓлар жундек титилгайдир!
Руњим-ку ўз ќафасидан ќутулгайдир,
Аммо менинг ѓариб кўнглим тўлармикан?

07.04.02

КУМУШ БАЛДОЌ

Балдоќ таќиб кумушранг ойдан
Кетар чинор уйќуга аста.
Кафтдек очиќ чинор баргига
Ой нурлари ќўнар оњиста.
Чор атрофни тутар сукунат,
Чулѓаб олар оромбахш фарањ.
Ойнинг кумуш ёѓдуларида
Ором олар минг йиллик дарахт.
Юмиб олиб ќабоќларини,
Чинор аста ухлаган чоѓи.
Еллар – туннинг ќароќчилари,
Олиб кетар кумуш балдоќни.

2003

ЌИШ МАНЗАРАСИ

Ќор ёѓади оппоќ ва майин,
Оќаради замин суврати.
Ќор ёѓади бирдам тинмайин-
Ёѓилади Аллоњ неъмати.
Йўл четида тизилган тутлар,
Оќ ипакдан кийишар кўйлак.
Ќарѓалар њам бир-бирин ќутлаб,
Учиб юрар шўх ќўшиќ куйлаб.
Болакайлар совуќни сезмас,
Ќувнашади яхмалак отиб.
Таќинчоќдек уйлар томида
Сумалаклар туради ќотиб.

29.12.02.

* * *
Остонада турар янги йил
Болаларнинг ќувончи чексиз.
Таърифлашга ожиз њатто тил,
Орзулари бир олам, тенгсиз.

Ќорбободан совѓалар кутар,
Шеър айтишар янги йил њаќда.
“Ваќт не учун оњиста ўтар,
Ќорбобожон њозир ќаёќда?”

Болаларга њавасим келиб
Ёзар экан янги шеъримни.
Ёд этаман юрак- юракдан,
Ўтиб кетган азиз умримни.

6.12.05

ТАБИАТ ЌЎЙНИДА

Адирларни, ќирларни кезсам
Ќувватланар юрагим њар дам.
Нафис-нафис чечаклар терсам
Унут бўлар барча ташвиш ѓам.

Пичирлашар майсалар сирли,
Ќушлар мужда келтирар бахтдан.
Томчилайди рахмат ёмѓири,
Дарак бериб муќаддас ањддан.

О, табиат сени англаган
Гўзаллигинг њис этгай дилдан.
Эрк ва њаёт салтанатида
Яшаганин сезиб кўнгилдан.

15.04.2014

ЯНГИ ЙИЛ ТИЛАГИ

Умримизнинг дарахтидан чирт узилди,
Яшнаб турган яна битта япроѓимиз.
Яратганга шукроналар келтирайлик,
Њеч сўнмасин дилда умид чироѓимиз.

Тилагимдир янги йилда барчамиздан
Савоб ишлар њамда ширин сўзлар ќолсин.
Йил сўнгида эслаганда армон эмас,
Юракларда эзгуликдан излар ќолсин.

11.01.2010й

• Эртанги болалар
• «Лисонут тайр»
• Алихонтўра Соѓуний хотирасига
• Рауф Парфи хотирасига
• Шавкат Рањмон хотирасига
• Шавкат Рањмоннинг армони
• Асќар Мањкам хотирасига
• Халќ
• Тасанно
• Улус ањволи
• Ањд
• Ўзликка ќайтиш
• Дорнинг оѓочи
• Њурлик њаќида
• Озод бўлиб яшаш учун
• Дидорлар хуш ќолинг
• Шоир кўзларимда
• Мен кетаман
• Оламни кезаркан
• Яхшилик њаќида
• Яхшиликнинг кўчаси
• Њар гал ўзим билан
• Болаликда Рўза ойлари

ЭРТАНГИ БОЛАЛАР

Эртанги болалар ўткирроќ бўлар,
Пурќувват бўлади бизга нисбатан.
Улар ўз элининг бошини силар,
Эрк билан сийлайди уларни Ватан.
Халќини бошлайди улуѓ йўлларга,
Туѓ ќилиб ўзига буюк ањкомни.
Шавкатбек Рањмонни унутмас сира,
Ва севиб ўќийди Асќар Мањкамни.
Муќаддас заминнинг баѓрида ётган,
Буюк авлиёлар уларни ќўллар.
Чунки валийларни зикр ќилишни
Абдулло Зуњурдан ўрганар улар.

2004

«ЛИСОНУТ-ТАЙР»НИ ЎЌИБ

Самода чинќирар боболар руњи,
Авжига чиќаркан шайтоний иллат.
Англолмас панд берди ќайси гуноњи,
Минг йиллик тарихи бўлган бу миллат.

Улуснинг бўйнида уќубат тавќи,
Дўзахий шаклда дунё намоён.
Одамда ќадр йўќ, йўќ њаёт завќи,
Ердан кўтарилган инсофу иймон.

Одамий тилингни буткул унутиб,
Ќушдек парвоз этсанг руњлар бањрига.
Ёки сайёралар баѓрига учиб,
Танњо ќўним топсанг улар баѓрида.

Тоат–ибодатни бажо келтириб,
Тинмай сажда ќилсанг Њаќ Таолога.
Одамий тилингни буткул унутиб,
Ќушдек парвоз этсанг арши аълога.

2002.

АЛИХОНТЎРА СОЃУНИЙ  
ХОТИРАСИГА

Миллат юкин елкасида олиб юрган,
Маърифатнинг майдонида катта мерган.
Пайѓамбарнинг тарихини ёзиб берган
Улуѓ бобом элимизнинг посбони Сиз,
Юракларда армон бўлган достони Сиз.

Таќдир сизни олиб кетди Ќошѓар томон,
Эл дардида яшадингиз њар лањза, он,
Армонингиз эди озод, њур Туркистон,
Улуѓ бобом элимизнинг посбони Сиз,
Юракларда армон бўлган достони Сиз.

Ватан ањли њар сўзингиз тинглар, суяр,
Тарих ќилган хатоларни дилдан туяр.
Мардлар ўзи учун эмас эл деб куяр,
Улуѓ бобом элимизнинг посбони Сиз,
Юракларда армон бўлган достони Сиз.

Саркардалик шиддати бор ќонингизда
Њурлик ишќи жўш уради жонингизда.
Фарзанд бўлиб юрсам дейман ёнингизда,
Улуѓ бобом элимизнинг посбони Сиз,
Юракларда армон бўлган достони Сиз.

17.07.06.

РАУФ ПАРФИ ХОТИРАСИГА

Бу юрт баѓри ѓам –ќайѓу бори,
Кундузлари фарќ этмас тундан.
Бор эди бир дарвеш шоири,
Бугун ќолди айрилиб ундан.
Етти ќават ер борар захлаб,
Осмон тинмай тўкар ёшини.
Шоирини севган дарахтлар,
Яшар мангу эгиб бошини.
Дилга жойлаб Ватан ёдини,
Озодликнинг тимсоли сўнди.
Куйлармикан элнинг дардини
Бирор шоир унингдек энди.
Шоирлик касб эмас, ќисматдир,
Дард, алам бор њар бир њарфида.
Самодаги турналар њатто,
Видо айтар Рауф Парфига!

10.04.2005й

ШАВКАТ РАЊМОН ХОТИРАСИГА

Муќаддас айлаган Худо бу ерни,
Бу ерда улуѓлар арвоњи кезар.
Эрк ќуши боѓланган пўлат занжирни,
Ќилич кесолмаса ўткир сўз кесар.
Зулфиќор руњ билан яшадингиз сиз,
Мудом дилга тугиб ёруѓ ниятни.
Њатто сўнгги йўлга кетар чоѓингиз,
Уйѓотиб кетдингиз буюк миллатни.

23.01.02.

ШАВКАТ РАЊМОННИНГ АРМОНИ

Зафарга эришди яна бир карра,
«Нањсдан бино бўлган шайтанат» ањли.
Њалќчи, ќолаверади ўз фикри билан
Тилида зањрию, дилида ќањри.

Ќай бир гуноњ учун каффоратдир бу,
Адолат насими эсмас батамом.
Ќанаќа эркинлик, кафолатдир бу,
Њоќонлар бузѓунчи, оломон авом.

Токай панд етайдир имонин сотмай,
Элим деб яшаган дарёдил мардлар.
Ќолдими бу юртда сафсата сотмай
Тили ва дили бир бўлган жўмардлар?

Бўњтону иѓводан ќилмасдан њазар,
Фитналар тўќилур, њукм ўќилур.
Алњазар, алњазар, минг бор алњазар,
Номардлар устуну, мардлар йиќилур.

Эй, Худо, мен ожиз бандангни афв эт,
Сенга бўлсин барча њамду санолар.
Адолат насимин бизга насиб эт,
Ватанда янграсин шодон наволар!

05.03.2010.

АСЌАР МАЊКАМ ХОТИРАСИГА

Вањдат водийсини тутди њазин куй
Кофарнињон оќди сокин, беисён.
Унинг соњилига ќайтди ушбу кун,
Баѓри дарё шоир–муборак инсон.

Руњи ором топди сўнги нафасда
Омонат вужудин берди тупроќќа.
Ќутулди мењрсиз бу тош ќафасдан,
Озодликка чиќди-ќовушди Њаќќа.

13.03.2007й

ХАЛЌ

Гарчи шеър олами самовий њислар,
Самовий туйѓулар дунёси эрур.
Менга халќ њаќида ёзгин десалар,
Исёнли туйѓулар ќуюлиб келур.
Халќнинг гарданига юклаб тузумни,
Тўралар юраркан кайфини суриб.
Халќининг дардидан ќалби эзилиб
Шоирлар жон берар минбарда туриб.
Баѓри кенг бу халќќа ќойил ќоласан,
Асло нолимайди чиќиб майдонга.
Бир бурда нон топса ќулдек суюниб,
Шукрона ќилади буюк яздонга.
Ќорни оч бўлса њам, кўзи тўќ мудом,
Њиммату саховат бобомеросдир.
Ўзи емай, ичмай, йиллаб ќилиб жам,
Уч кунлаб тўй ќилиб бериши ростдир.
Бундай буюк ќалбли элдир ягона,
Буюклиги йиллаб топгандир сайќал.
Унинг мењнатига, садоќатига,
Фаќат шоирлари ќўяди њайкал!

2003

ТАСАННО

Бирлашмаган эл доим хор бўлар, талош бўлар,
Бундай элнинг баѓри доѓ, кўзларида ёш бўлар.
Бўлар элнинг фарзанди ўн бешида бош бўлар,
Эл дардини тинглаган ўѓлонларга тасанно,
Њаќ йўлини англаган инсонларга тасанно.
Юз йилда бир дунёга келар эмиш буюк зот,
Адолат бўлган мулкда кўнгиллар њам бўлар шод.
Мардлар йўлбошчи бўлса ватан њам бўлар обод,
Эл дардини тинглаган ўѓлонларга тасанно,
Њаќ йўлини англаган инсонларга тасанно.
Сиз юрган бу тупроќда буюкларнинг изи бор,
Ортингизда миллатнинг минглаб ќора кўзи бор.
Њасанбекнинг дилида сизга айтар сўзи бор:
Эл дардини тинглаган ўѓлонларга тасанно,
Њаќ йўлини англаган инсонларга тасанно.

19.08.2004

УЛУС АЊВОЛИ

Бунча ўртанмасанг ўзингни ќийнаб
Улус ањволидан куйиб-ёнмасанг.
Яшасанг бўлмасми нафсингни сийлаб
Бунча њам исёнкор, саркаш бўлмасанг?
Яшасанг бўлмасми сурурга тўлиб,
Ўзингча шодмону, ўзингча масрур?
Не обрў топарсан сен ќалќон бўлиб,
Фаќат сенда борми номус, ор, ѓурур?

Сен сира ишонма сўзомол халќќа,
Улар ќалтис чоѓда сўзидан кечар.
Кеча Алмисоќда сўз бериб њаќќа,
Бугун шайтон берган томоќни ичар.

27 июль 2013-йил.

АЊД

Сокинлик истайди руњим туну кун.
Етдими исённи енгмоќлик ваќти?
Ислоњ этгим келди бирма-бир бугун,
Хатога ќоришиб сустлашган Ањдим.
Баќир, чаќирлардан фойда йўќ. Билдим-
Илдизи чуќурдир заќќум дарахтин!
Шохи њам кенгайиб бормоќда илдам,
Аммо сафи сийрак бўйсунмас Ањднинг!
Фожеа сирларин англамоќ учун
Мозийга айланган йилларга боќдим.
Аланга ўрнида бурќсирди тутун-
Чўѓидан ўт олиб юракни ёќдим!
Энди њар лањзани ѓанимат билиб
Њурлик малаклари-тоза дилларга,
Муќаддас бу чўѓни жойламоќ керак
Токи шайлансинлар ќутлуѓ йўлларга!
Токи юракларда ёнган бу оташ,
Њеч ќачон сўнмасин-шудир бош ѓоя.
Токи манќуртликнинг темир ќафасин
Эритиб ташлашга ќилсин кифоя!

27 июль 2013-йил.

ЎЗЛИККА ЌАЙТИШ

Бугун аста кийдим бобомдан ќолган
Занглар «наќш» солган темир совутни.
Ертўла тўридан муќим жой олган
Ўтдонга ќайтадан ќаладим ўтни.

Дами ўтмас бўлиб ќолган ќиличга,
Ўт билан сувда хўп обутоб бердим.
Бењуда сочилиб ётган ўќ-ёйни
Эњтиётлаб туриб бирма-бир тердим.

Йўл олдим отхонам сари оњиста.
Пишќирган отимни силаб-сийпадим.
Эгар-жабдуѓини ўрнатиб аста,
Отни бўшатгандим-сакраб кишнади!

Ўйноќи от, айтгин, нечун кишнадинг,
Сездингми мендаги журъат-итобни?
Шу кеча билсанг гар ќайта ўќидим
Бобомнинг мероси-ќутлуѓ Китобни!

27 июль 2013-йил.

* * *
«Ассалому алайкум, дорнинг оѓочи»
«Кунтуѓмиш» достонидан
«Бош ўзи не керак эрки йўќ элга?»

Рауф Парфи

Эй, дор, сен туфайли неча золимнинг
Шањидлар хунида ювилган сочи.
То зулм, бор экан, ситам бор экан,
Ќайга њам борардик биз сендан ќочиб:
Ассалому алайкум, дорнинг оѓочи!

Туркнинг бош авлоди Абу Турк Ёфас,
Унга тегишлидир туркларнинг тожи.
Тарих солиб турклар эркига ќафас,
Уларни тариќдай ташлади сочиб:
Ассалому алайкум, дорнинг оѓочи!

Кимки эрк истаюр, адолат истар,
Охири сен бўлдинг сўнгги меърожи.
Эй, дор, «Кунтуѓмиш»да илк бор жаранглаб,
Барча њаќдилларга бердинг йўл очиб:
Ассалому алайкум, дорнинг оѓочи!

Токи эл, улусда бирлик йўќ экан,
Токи талош экан элнинг хирожи.
Эрксиз бошимизни этгали ќурбон,
Ќошингга келурмиз кўкракни очиб:
Ассалому алайкум, дорнинг оѓочи!

04.05.2012йил.

ЊУРЛИК ЊАЌИДА

Њурлик, озодлик деб курашиб ўтган
Азалдан миллатнинг зўр ўѓлонлари.
Бири ѓолиб бўлиб маќсадга етган,
Бири ќувѓин бўлган Ватандан нари.

Мен њам ўз-ўзимни савол айладим,
Хўш, бугун мен ќулман кимнинг олдида?
Шунда руњ ќушимга панжара солган
Раќибларим келди кўзим олдига.

Мени сарсон айлаб етаклаб юрган
Асли, нафсим экан биринчи душман.
Шайтони лаъиндир гиж-гижлаб турган,
Шу иккисин енгсам, мен озод ќушман.

11.02.2009й.

* * *
Озод бўлиб яшаш учун ќалбимизда
Баъзан етмас журъатимиз, баъзан шуур.
Жумбоќларга тўла њаёт мактабида
Биз яшашни ўрганамиз бутун умр.

Руњимизда жилваланган илоњий нур
Юксакларга чорлаб турар кўнглимизни.
Лекин маккор раќибимиз шайтон ќурѓур
Њар ќадамда пойлаб турар йўлимизни.

2003

ДИЛДОРЛАР ХУШ ЌОЛИНГ

“Мени севган ёрлар хуш ќолинг”
А.Мањкам

Умр шоми яќиндир, дилдорлар хуш ќолинг,
Бизга мењр кўрсатган дўст- ёрлар хуш ќолинг.
Гар йўќ эди заримиз, дилда кўпдир зоримиз,
Њиммати зўр, жавонмард ѓамхорлар хуш ќолинг.
Садоќатдан сўз айтиб сарсон бўлдик оќибат,
Мењрини дариѓ тутган маккорлар хуш ќолинг.
Эл дардини дардим деб, доим миллат ѓамин еб,
Она юртга бўй бўлган чинорлар хуш ќолинг.
Зинњор шону шуњратмас шеър айтмоќликдан мурод,
Ватан мадњин куйлаган ашъорлар хуш ќолинг.
Ўтса Ѓойиб дунёдан дардин айтолмай тамом,
Айтажаксиз сиз уни эй, ёрлар хуш ќолинг.     31.10.09

ШОИР КЎЗЛАРИМДА ЯЛТИРАЙДИ ЁШ

Њовли орзу ќилдим, бир кўркам њовли
Мевали дарахтлар экилган ќатор.
Райњонлар ифори таралиб майин
Шоир юрагимга илњом бахш этар.
Њовуз бўйидаги супа устида
Аѓанаб ётман хаёллар суриб.
Баланд кўтарилган ишком остида
Марварид узумлар турар осилиб.
Аста бош кўтариб машриќ тарафдан
Њовлимга ўз нурин сочади ќуёш.
Руњланиб бу гўзал неъмат – шарафдан
Шоир кўзларимда ялтирайди ёш.

Кўнглим кўтарилиб бу кайфиятдан
Ќидириб ќоламан ќоѓоз, ќаламни.
Ёќтирамай ќоламан худи шу пайтдан,
Тош – бетон деворли совуќ хонамни.

26.09.2004й

* * *
Мен кетаман бир кун мардона
Сўзларимни дунёга бериб.
Мен кетаман нописандона
Бу дунёдан ќањ-ќања уриб.
Мен кетаман бўлиб оввора,
Бир ќиз йиѓлар сочларин ёйиб.
Мен кетаман далли, девона,
Дунё кетар њайратдан ёниб.

май 2001

* * *
Оламни кезаркан ортди њайратим,
Дардим ортиб борди юрак боѓида.
Англадим, умр њам олий неъматдир,
Дардни енгадирман илњом чоѓида.

Гарчи битилгандир таќдири азал,
Танлаш ихтиёри бордир бандада.
Комиллик йўлида юпанч шеър, ѓазал,
Шеърдан кечгум њаќќа етган паллада.

10.03.2012й.

ЯХШИЛИК ЊАЌИДА

Яхшиликнинг кенг кўчасида
Сийраклашиб ќолди одамлар.
Хиёнатнинг тор кўчасида
Эшитилар гурс – гурс ќадамлар.
Сиѓингандек бутга, санамга,
Курсиларга баланд иштиёќ.
Етмоќ учун маќсад, амалга
Хиёнат ќўл келади кўпроќ.
Нафсу тамаъ исканжасида
Ўзлигини унутгай башар.
Яхшиликнинг кенг кўчасида
Иймони бут инсонлар яшар.

* * *
Яхшиликнинг кўчаси шунчалик њам тормикан?
Бу кўчада њозир њам бирор одам бормикан?
Нафснинг истак майлига эргашади одамлар
Яхшиликнинг йўлини танлаганлар хормикан?
Менимча яхшиликнинг кўчаси кенг ва ёруѓ,
Фаќат фарќламоќ керак яхшиликни ёмондан.
Бу кенг, ёруѓ кўчага кирмоќ учун аввало,
Бохабар бўлмоќ керак иймондан, иймондан.

23.07.03.

* * *
Њар гал ўзим билан ќолганда ёлѓиз
Ќалбимда соѓинчлар уйѓона бошлар.
Озурда дилимни хаёл кемаси
Болалик фаслимга боради бошлаб.

Бир-бир ўтар экан ўтган умримнинг
Гўзал лањзалари кўзим ўнгидан.
Илњом ошно этар юрак-ќумримни,
Мен яшай бошлайман яна янгидан.

2003й.

* * *
Болаликда Рўза ойлари
Юрар эдик Рамазон айтиб.
Йўлга чиќиб ифтор мањали
Кеч кирганда келардик ќайтиб.
Њадяларни тенг бўлишардик
Белбоѓларни ўртага ташлаб.
Болаликнинг ширин онлари
Эртакларга кетарди ўхшаб.

2002й.

• Кўнглим гулларини мен иншо этдим
• Навоий
• Менинг сўзим
• «Кичик дўрмон» илњомлари
• Шоирлик
• Халќ шоирларига
• Шеърият
• Орзулари оппоќ элим
• Ўн олти ёш
• Ўйлар
• Шоир ва халќ
• Рост сўзни айтган марддир
• Шоирларга
• Тинчланаман
• Ораста юр
• Яшамоѓим шартдир
• Режалар тузаман
• Ўтиб кетар бир кун умр
• Ёмѓир ёѓар
• Ўттиз етти
• Иќрор
• Кайфият
• Яхшиликнинг ранги
• Офтоб кўкдан боќади
• Бир куни
• Туморим
• Йўли очиќ бўлсин
• Баъзан
• Ќисмат тегирмони
• Бу кун кимга айтдинг

КЎНГЛИМ ГУЛЛАРИНИ МЕН  
ИНШО ЭТДИМ...

Илоњо, бандаи ожиз Ѓойибман,
Шеърият сањнида ночиз Ѓойибман.
Аммо умид бирла чекиб ранж, алам
Сенга роз айтмоќќа тутдим мен ќалам.
Чунки ноумидлик шайтонга хосдир,
Умид дилга ќувват бериши ростдир.
Илк шеърий дафтарим атаб мен «Висол»,
Сенинг висолингни айладим тимсол.
«Руњим ранглари»да ботиб хаёлга,
Ўзимни илк бора тутдим саволга.
Мени мафтун этди сенинг жамолинг,
Гўзаллик бобида фазлу камолинг.
Сўнг умримда кечди «Уйѓониш фасли»,
Руњимда бедорлик ва ёниш фасли.
Сен мени Мажнундек сарсон айладинг,
Кўйингда ошиѓу њайрон айладинг.
Дилим соѓарига ишќинг ќуйилди,
Њар не кўрсам сенинг бўлиб туюлди.

Гоњ Ватан ишќида, гоњ ёр ишќида,
Гоњ дилдор ишќида, дийдор ишќида,
Мењру муњаббатла мен ашъор битдим,
«Кўнглим гуллари»ни мен иншо этдим.
Ишонганим учун фазлингга сенинг,
Сўз айтмоќ истадим васфингга сенинг.
Шу ондан бошланди њижрон кунлари,
Њижронмас «Юракнинг мањзун тунлари».
Кезиб юриб "Умр манзилларида",
Бањра олиб назм ќандилларидан.
Она халќим учун бўлсин деб њадя,
Дўстлик ришталари боѓлансин дея.
Таржима ишига мен жазм этдим,
Ќудратим етгунча мен назм этдим.
Тартиб бердим ўртаб озурда дилни
Китобим «Њажрида куйган кўнгил»ни.
Илоњим, ниятга элтгувчи ўзинг,
Муродимни њосил этгувчи ўзинг.
Ожизона ёзган номаларимни,
Нома эмас, кўнгил нолаларимни.
Менга њам, элга њам сен таборак эт,
Ўќиган зотларга сен муборак эт!

27.05.2012йил

НАВОИЙ

1

Ишќ барќидан тушди менинг жонимга ўт,
Жон недирки тушди хонумонимга ўт.
Навоийни мутолаа айлаб эрдим,
Њоким ўлди њар лањзаю онимга ўт.

2

Васл умиди юрагимни ѓарќ айлади,
Умидсизлик вужудимни тарк айлади.
Ёр сингари ёлѓизлигин нажот йўли,
Англаб етгач Ёр њам мени дарк айлади.

3

Њам тану њам жондан мурод Ёр васлидир,
Бу ѓанимат ондан мурод Ёр васлидир.
Рўзи мањшар маќсадинг не деб сўрсалар,
Мен дегайман чекиб фарёд: Ёр васлидир.

06.12.08

МЕНИНГ СЎЗИМ

Болаликдан шеъриятга шайдо бўлдим,
Кўнглимга ќул, ширин сўзга гадо бўлдим.
Адо бўлсам муњаббат деб адо бўлдим,
Бойлик истаб ќўлга ќалам тутганим йўќ.
Инсон сабаб њар яхшию ёмонларга,
Лекин айбни аѓдаради замонларга.

Ким юзини бурмаса эл томонларга,
Мен уларни мардга ќиёс этганим йўќ.
Фахрлансам арзир юртим, элим билан,
Шу юрт мењри лим-лим тўлган дилим билан.
Эл дардини куйлаб ўтсам шеърим билан,
Бахтлидирман, ўзга бахтни кутганим йўќ.

2002й

«КИЧИК ДЎРМОН» ИЛЊОМЛАРИ

Болаликдан зўр њавас билан
Шоирликни ќилгандим орзу.
Хаёлимдан Дўрмон боѓларин
Кечар эди бањору ёзи.
Илњомланиб гўзал шеърлардан
Шеър ёзардим мен њам гоњида.
Эњ, ќанийди юрсайдим, дердим,
Мен њам шоирларнинг сафида.
Йиллар ўтиб мана ушалди,
Ќалбимдаги у гўзал армон.
Турѓун ака чойхонасини
Атадик биз «Кичкина дўрмон».
Бунда ширин суњбат, шеърлардан
Ором олиб яйрайди диллар.
Умид борким, бу нафис мажлис
Давом этар яна кўп йиллар.

17.05.2004.

ШОИРЛИК

Шоирликни маддоњлик билиб,
Ќалам тутган булњаваслар кўп.
Топган сўзни ќофия ќилиб,
Мадњиялар ёзишар тўп-тўп.
Англолмаслар, шоирлик асли,
Худо берган дарддир, жабрдир.
У таъмага бўлмагай таслим,
Шоир ќалби улкан ќабрдир.
Фаќат ёниб битса ярашар,
Она юртни куйлаб ќасида.
Шоир таъма либосин ташлар,
Шеъриятнинг бўсаѓасида.

06.04.02.

ХАЛЌ ШОИРЛАРИГА

1

Азалдан шарафли кордир шоирга
Туронда халќ учун жондан кечмоќлик.
Мусулмон ўлкада ордир шоирга
Подшоњлар соѓлиги учун ичмоќлик.

2

Иќболи пастликдир, шармандаликдир
Элнинг ањволидан кўз юмар бўлсак.
Рост сўзни айтиш њам бугун мардликдир-
Боќийлик топармиз Њаќ йўлда ўлсак!

3

Токи эл зулмдан ќутулмас экан
Чумчуќ юрак экан халќ шоирлари,
Зулм кишанлари ечилмас экан
Обод бўлмагайдир Турон ерлари!

12.10.2013-йил

ШЕЪРИЯТ

Шеърият, сен менинг тириклигимсан,
Сенсиз ўтган умрим тенгдир ўлимга.
Борган сари сени ќанча кўп севсам,
Шунча ѓов кўпайиб борар йўлимда,
Њар битта мисрамда яшар умримнинг
Ваќтни енгиб ўтган гўзал дамлари.
Эњ ќанча фурсатни бой бериб ќўйдим
Банд этган чоѓида турмуш ѓамлари.
Токи мавжуд экан дилда иштиёќ,
Машъалдек кўтаргум шеър яловини.
Мен енгиб яшайман ѓовларни, бироќ,
Топа олсам басдир сўз ќаловини.

18.02.2011

ОРЗУЛАРИ ОППОЌ ЭЛИМ

Ўзбекнинг њовлиси кўркам бўлади,
Ўзининг жамбилу райњони билан.
Муаттар атридан кўнгил кулади,
Уйлари гўзалдир айвони билан.
Ўзбекнинг тили њам шакардан ширин,
Аския, њазили дилларга ёќар.
Каттаю кичиги сизлар бир-бирин,
Ќалбида мењрнинг дарёси оќар.
Ўзбекнинг уйи њам мудом бозордир,
Бир этак ўѓилу ќизлари билан.
Орзулари оппоќ, ниятлари соф,
Мењмон кутар нону тузлари билан.
Ўзбекнинг тушига жаннатлар кирар,
Эзгулик безайди хаёлларини.
Ўзбек аёллари гулларни севар,
Эрлари севади аёлларини.

08.2005

ЎН ОЛТИ ЁШДАМИЗ

Ўн олти ёшдамиз дўстларим бугун
Ќувонч шодлигимиз сиѓмайди танга.
Хаёллар бир нафас бермайди тиним,
Юракда туйѓулар олар аланга.

Ўн олти ёшдамиз дўстларим бугун.
Болаликнинг сўнгги ёшидамиз биз.
Бизни кутаётир зафарлар муштоќ,
Зафарли йўлларнинг бошидамиз биз.

Кириб бораяпмиз боќий њаётнинг,
Ќувончу ташвишли ќучоќларига.
Кириб боряпмиз биз њиссиётнинг,
Чўѓи яшнаб турган ўчоќларига.

1984й.

ЎЙЛАР

Чексиз њасратларнинг ѓариб макони-
Кўнглим дардларига излайман дармон.
Англайман умрнинг етгач хазони,
Ёшлик бўлар экан энг буюк армон.
Бир пайтлар бањорий ёмѓирдек шошќин,
Тошќин дарёлардек жўшиб, ўйноќлаб,
Мен шеърга солардим ёруѓ њисларни,
Юлдузлар сафидан топиб, сўроќлаб.
«Мукаммал кўрмоќчи бўлиб дунёни»1

Интилиб яшадим ёруѓ кунларга.
Юракдан улашиб мењр–зиёни,
Умримни ќизѓандим ќаро тунларга.
Аммо нима топдим, нега эришдим,
Фаќат дардмандликни топди юрагим.
Халќнинг бахти дея доим талашдим,
Эзгу, буюк эди дилда тилагим.
Йўќ, йўќ. Мен бахтлиман, жуда бахтлиман.
Кўнглим буюрганин ёзолдим њар он.
Демак, яшаш учун њали њаќлиман,
Демак дардимга њам топаман дармон.

2003.

1. А. Орипов сатри.

ШОИР ВА ХАЛЌ

Ќизиќ бўлар шоирлар жуда
Бир-бирини тушунмас сира.
Бањслашарларњуда-бењуда,
Табъларини ќилишиб хира.
Гўё улар айтган сўзидан,
Њал бўлади халќнинг ташвиши.
Халќ югурар пулнинг изидан,
Шоир билан њатто йўќ иши.

26.12.02.

РОСТ СЎЗНИ АЙТГАН МАРДДИР

Арслон изидан ќайтмас, йигит сўзидан дерлар
Лафзи йўќ зотлар мудом халќнинг бошига дарддир.
Яхши-ёмон кунларда марду номард билинар,
Ќилич келса њам бошга рост сўзни айтган марддир.
Њаќ ризосин топмоќлик њар бандага ќарз эрур,
Бу бизга Яратгандан фарз бўлган буюк ањддир.
Ваъдага вафоси бор дилларда жўшар сурур,
Ќилич келса њам бошга рост сўзни айтган марддир.
Ёлѓончи, мунофиќни Њаќ њам, њалќ њам севмагай.
Ёруѓ юзла яшамоќ наќадар олий бахтдир.
Имони бор инсонлар то абад кам бўлмагай,
Ќилич келса њам бошга рост сўзни айтган марддир.

19.01.05

ШОИРЛАРГА

Њаёт давом этаркан мудом,
Янгиланар заминнинг юзи.
Неча- неча шањар, ќишлоќни
Ваќт шамоли кетади бузиб.
Улар кетар мозий ќаърига,
Номини њам эсламас башар.
Лекин тарих китобларида
Шоири бор ќишлоќлар яшар.

24.05.2003.

* * *
Тинчланаман шеърга кўчириб
Юрагимнинг ларзаларини.
Сатрларга бераман бўлиб,
Ўз умримнинг лањзаларини.
Умр тангри берган омонат,
Бир кун келар унинг поёни.
Лекин мангу яшар умримнинг
Сатрларда акс этган они.

28.12.02

* * *
Ороста юр,озода кийин,
Ўзингни тут, оќшому сањар.
Кўникмасанг бўлади ќийин,
Ќабул ќилмас сени бу шањар.
Дардинг бўлса ичингга ютгин,
Њар даврада юрмагин айтиб,
Њаммасидан воз кечиб буткул
Мен Боѓбонга кетаман ќайтиб.
Нимага њам эришдим, бу тош–
Шањарларга умримни бериб.
Бахтли эдим юрганда бебош,
Адирларда бойчечак териб…

26.12.02.

ЯШАМОЃИМ ШАРТДИР

Мени ќуршаб олиб тинчлик бермайди,
Ќайѓу њасратларнинг кучли еллари.
Кўзим очмоќликка имкон бермайди,
Таъна, маломатнинг ќора дўллари.
Мени ќуршаб олиб, тинчлик бермайди,
Бу еллар эсдилар ќайси томондан?
Фарёд чекай десам- фойда бермайди,
Таъна эшитаман яхши, ёмондан.
Теграмда айланар ќайѓу еллари,
Ќисматим шу экан, иложим ќанча.
Тош келса кемириб, сув келса симириб,
Яшамоѓим шартдир энди ўлгунча.

01.02.2010й

* * *
Режалар тузаман эртани ўйлаб,
Бугунимдан асло кўнглим тўлмайди.
Кечаги кунларим тушса ёдимга,
Чексиз армонларнинг доѓи ќийнайди.
Умрим ўтиб борар мана шу тахлит,
Ќатра ором йўќдир менинг жонимда.
Ўтмишу келажак ќилади тањдид,
Яшамоќчи бўлган њар бир онимда.

03.02.03

* * *
Ўтиб кетар бир кун умр-туш,
Эрта тонгда уйѓониб кетгум.
Шунда балки инжа руњимнинг
Маъносини њам англаб етгум.
Узиларман ернинг ќарзидан
Топширарман унга вужудни.
Бандиликда яшаш тарзидан
Олиб кетгум ёлѓиз сужудни.
Тарк этмаса дилни умидим,
Њамроњ бўлса иймон, эътиќод.
Юксакларга парвоз этарман
Юз очади абадий њаёт.
Сокин тунлар кезаркан руњим,
Коинотлар, ќитъалар аро.
Сени асло эслагим келмас
Гуноњларга бошлаган дунё.

2011

* * *
Ёмѓир ёѓар тун бўйи тинмай,
Бўйсиниб тангрининг амрига.
У тонгни соѓиниб ёѓади,
Йиѓлайман ќўшилиб ёмѓирга.
Тун бўйи чак-чаклаб ёѓади,
Дардим-да тўкилар тун буйи.
Баѓримни соѓинчлар ўртайди,
Мен тонгни кутаман шу куйи.

04.09.2005

* * *
Ўттиз етти, ўттиз етти,
Ярим умрим ўтиб кетди.
Осмон эди кўзлаганим,
Вафо эди излаганим,
Таќдир њукми бешафќатдир,
Армон бўлди сўзлаганим.
Ўттиз етти, ўттиз етти,
Ярим умрим ўтиб кетди,
Бу шум раќам ёќмас сира,
Ќийнар мунгли бир хотира.
Кўз олдимда гавдаланар,
Ќатаѓон йил ѓира-шира.
Ўттиз етти, ўттиз етти,
Ярим умрим ўтиб кетди.
Битта савол ќийнар чунон,
Жавоб топмай ўртанар жон.
Ўлсам мени эслагулик,
Ќолдирдимми бирор нишон?!

14.06.05

ИЌРОР

Њайиќмасман ёвлардан аммо,
Дўстларимдан ќўрќаман бироќ.
Неча дўстим ёнимда юриб,
Кўкрагимга ќадади пичоќ.
Айб ўзимда, дея, њар ќалай,
Мен кечирдим уларни бесўз.
Янги дўстлар топдим бир талай,
Ёвдан бадтар мењру вафосиз.
Ва англадим бу олам аро,
Битта дўст бор, бор битта ѓаним-
Ягона дўст ўзингсан, Худо!
Шайтон эрур асл душманим.

08.08.2004й

КАЙФИЯТ

Баъзан тоѓларнида талќон ќилгудай,
Ўзимда катта бир кучни сезаман.
Баъзан эса ѓариб бир мусофирдай,
Ѓамгин сатрларла шеърлар ёзаман.
Гоњ ќувнаб юрсакда, гоњида ѓамгин,
Ќалбимизда мудом соф бўлсин ният.
Инсоннинг њар ќандай њаракатини,
Бошќариб турувчи асли кайфият.

2006

ЯХШИЛИКНИНГ РАНГИ

Яхшиликнинг ранги аслида
Камалакдек ранг-баранг, порлоќ.
Ќора ранг њам гўзалдир жуда,
Ёмонликнинг ранги йўќ бироќ.
Бўлиб бериш керак бўлса гар,
Њар бир рангга битта фазилат.
Иккиланмай њар битта рангга
Эзгуликдан таќардим зийнат.
Ќизил рангда товланар шафќат,
Ям-яшилдир савобнинг ранги.
Хайрињоњлик энг мовий хислат
Шундан њаёт гўзал ва рангин.
Инсоф азал бинафша тусли,
Оппоќ эрур мењр-оќибат.
Сариќ рангга менгзайди соѓинч,
Ќора рангда соѓлом раќобат.
Хуллас, жами ранглар аслида
Яхшиликнинг йўлида чироќ.
Ќора ранг њам гўзалдир жуда
Ёмонликнинг ранги йўќ бироќ.

2003.

* * *
Офтоб кўкдан боќади њорѓин,
Кезиб юрар кузнинг шарпаси.
Замин узра тўшалар сўлѓин,
Хазонларнинг заррин кўрпаси.
Хазон топди яна бир йилинг,
Мустањкам бўл, ќалбим ќўрѓони.
Куз бу асли ўлим њаќдаги,
Сабоѓидир кўњна дунёнинг

2002

БИР КУНИ

Бир куни хазонлар пойимга
Поёндоз мисоли тўшалгай.
Сарѓайиб тош ќотган армоним,
Бир куни тупроќдек ушалгай.
Бир куни бу хаста вужудим,
Руњимни ќўйворар ќафасдан.
Тириклик занжири узилиб,
Кетгуси энг сўнгги нафасдан.
Кетарман тарк этиб заминни
Ќуш каби учарман арш томон.
Мўминлар айтишгач «Омин» ни,
Руњимда бир байрам бошланар…

2001.

* * *
Ўзинг асра мени туморим
Нажотгоњим, содиќ њамроњим.
Сўнди ќалбда умид чироѓим
Худойимга етмади оњим.
Ортда ќолди ёруѓ ўйларим,
Йўлларимда хира туманлар.
Одамлармас мени гўёки
Ўраб олган чаён, илонлар.
Ўзинг асра мени туморим,
Узоќлатгин бир зум фироќни.
Токи аста ортга ќайрилиб,
Ёќиб олай ўчган чироќни.

2001

* * *
Йўли очиќ бўлсин йигитнинг илло,
Умидли дунёда эртаси бўлсин.
Баъзан омад ундан тушса њам айро,
Ќадди дол бўлмасин, елкаси бўлсин.
Турли тасодифга тўладир дунё,
Баъзан сийлар, баъзан ќаттиќ ранжитар,
Йўли очиќ, бўлса йигитнинг илло,
Њаёт залворини елкада тутар.

2003.

* * *
Баъзан њаёт менгзайди дорга
Яшамоќдан ќолади кўнгил.
Хиёнатнинг тиконларига
Дош беролмас умр-нозик гул.
Шунда ўздан сўрайман ахир
Бу дунёга келганмиз нечун?
Ахир бизни яратган Яздон
Мўжизалар яратмоќ учун.

2003.

ЌИСМАТ ТЕГИРМОНИ

Њамроњ бўлиб гоњо яхши, ёмон билан
Гоњо шодлик, гоњо алам, армон билан.
Муросада яшамоќќа мањкум инсон
Ўзи яшаб турган давру замон билан.
Умр йўли баъзан равон, баъзан эса
Тўсилгандир турфа ќиру довон билан.
Кимга омад кулиб боќса, ѓолиб ўша,
Уйѓунликда яшагайдир жањон билан.
Дунё ќисмат тегирмони, омадлидир
Бу дунёда ким яшаса иймон билан.

13.07.2012йил

«Бу кун кимга айтдинг,
Кимларга айтдинг?
Баъзан одам эмас, шоирлигимни».

Асќар Мањкам.
Бу кун кимга айтдинг?
Кимларга айтдинг?
Мен сенга ишониб айтган сиримни.
Бу кун кимга айтдинг?
Кимларга айтдинг?
Танњо сенинг учун айтган шеъримни.
Бу кун кимга айтдинг?
Кимларга айтдинг?
Дунё деб оримдан кечмаслигимни.
Бу кун кимга айтдинг?
Кимларга айтдинг?
Њатто сенинг учун ичмаслигимни.
Бу кун кимга айтдинг?
Кимларга айтдинг?
Гоњида шайтондан маѓлублигимни.
Бу кун кимга айтдинг?
Кимларга айтдинг?
Айбим-бир озгина маѓрурлигимни.
Бу кун кимга айтдинг?
Кимларга айтдинг?
Мен њам хом сут эмган бир бандалигим.
Бу кун кимга айтдинг?
Кимларга айтдинг?
Худонинг олдида шармандалигим…
Бу кун кимга айтдинг?
Кимларга айтдинг?                 2013 й

Жигарбандларим

Аждодларимизнинг пок руњларига баѓишланади

• Мирзобек бобомнинг армони
• Давронбек бобомнинг армони
• Ќамчинбек бобомнинг армони
• Наманган соѓинчи
• Гарчи Ватан
• Куйлаганда
• Илтижо
• Соѓинч
• Буюк давлат
• Онамни соѓиниб
• Ќишлоѓимга кириб бораркан
• Онам тирик бўлганида
• Изтироб
• Боѓбонќишлоќ њувиллаб ќолди
• Онам хотирасига
• Бошимга савдолар юбрди
• Дуо ќилинг азизлар
• Янгаларим
• Ўзларингиз
• Она
• Дуолари ќалќон онам
• Опам ва поччамга
• Марсия
• Орзу
• Одам
• Тилак
• Ватан бахти
• Ќизим Наргизага
• Ўѓлимга насињат
• Ўѓлим Маъмуржонга
• Ўѓлим Маъруфжонга
• Жасурбекка
• Кўнглим гули
• Ўгит

МИРЗОБЕК БОБОМНИНГ АРМОНИ

Юртни босди насл – насабсиз,
Диёнатни унутган каслар.
Мени сотди ќўрќоќ, иймонсиз,
Тузим ичган у зоти пастлар.
Йўлга тушдим пою пиёда,
Бошим олиб кетдим мен сендан.
Молу мулкни нетгум дунёда,
Баѓрингга гар сиѓмасам, Ватан.
Сарњадингдан мен кетдим йироќ,
Ќўниб топдим фаќат шу жойда.
Ќамишзорлар босган бу тупроќ,
Ватан, сенга жуда ўхшайди.
Мен ишладим, тинмай ишладим,
Айлантирдим юртни чаманга.
Узун тунлар кўрган тушларим,
Сен њаќингда бўлди Наманган.
Ота-онам хоки бор сенда,
Руњим сенда, гарчи бунда тан.
То ќиёмат ёнгум кўйингда,
Пешонамга сиѓмаган Ватан.

2001

ДАВРОНБЕК БОБОМНИНГ АРМОНИ

Ќора кунлар келди чинакам
Осмон узоќ, ер ќаттиќ бўлди.
Нањот юртда йўќ одил њакам
Дашти ќипчоќ ќабрга тўлди.
Акам, менинг мард, ботир акам
Бошинг олиб ќайларга кетдинг.
Дилни тиѓлар бир аччиќ алам,
Ќай ўлкага, манзилга етдинг?
Ќайга борай бу ердан кетиб,
Укам сари бормоќ тањлика.
Таќир чўллар, тоѓлардан ўтиб
Топарманми мен сизни ака?
Бу юрт нега бунчалар сабил,
Бу юрт нега ѓафлатда ќотган?
Ќайси айби учун бу халќни,
Тангрим томуѓ-дўзахга отган?!
Акам, менинг мард, ботир акам
Юриб-юриб сизни топарман.
Баланд тоѓлар баѓрида ќолиб
Ватан, сени мен яратаман.

11.03.2001йил

ЌАМЧИНБЕК БОБОМНИНГ АРМОНИ

Миллатчи деб атабсан мени нокас,
Миллатимни жондан азиз кўраман.
Бой одамнинг фарзандиман бу њам рост,
Шунинг учун назарим тўќ юраман.
Не истайсиз эй, кўзи оч нокаслар,
Аллоњ севиб имон берган элимдан?
Оќ, ќизилга бўлинган ѓофил каслар,
Ќийнасанг њам ќайтмагайман йўлимдан.
Ўз беклари бирлашмаган ўлкада
Хазон бўлди жаннатмакон боѓ-роѓлар.
Бўлинганни бўри еди йўлкада,
Ёпирилиб келди ќўшкалла зоѓлар.
Биз алдандик сиёсатнинг макрига,
Асли оќ ит, ќора ит њам бир бўлди.
Эрк истасанг агар халќим дунёда,
Бир ёќадан бош чиќариб юр энди.

2001йил.

НАМАНГАН СОЃИНЧИ

Наманган, ќайдасан боргим келодир,
Олма, ўригингни тергим келодир.
Олма, ўригингни кўзимга суртиб
Давру давронимни сургим келодир.
Наманган, гулларга тўлган диёрсан
Азалдан севимли бўлган диёрсан.
Бобомнинг армони менга њам ёрсан
Боѓингдан гулларинг тергим келодир.
Наманган, сойларинг сувларга тўлди
Сув эмас сой тўла кўз ёшлар бўлди.
Юрак тўла соѓинч, армонлар ќолди,
Армоним дунёга ёйгим келодир.
Наманган, эврилиб нурга замонлар,
Кўркингдан яшнагай давру давронлар.
Мен њам ошиб бир кун тоѓу довонлар
Баѓрингда бир умр ќолгим келодир.

2001.

* * *
Гарчи ватан туѓилган тупроќ,
Лекин тортар аждодлар ќони.
Соѓинаман мен сени кўпроќ,
Боболарим ќутлуѓ маскани.
Муњаббатинг тарк этмас дилни,
Сен оловсан ќалбимда ёнган.
Машраб каби соѓиндим сени,
Боболарим шањри Наманган.

25.10.05

* * *
Куйлаганда њофизлар жўшиб,
“Наманганнинг олмаси”-н њар чоѓ.
Жўр бўламан мен њам ќўшилиб,
Кўнглим яшнаб кетар мисли боѓ.
Соѓинчларим тўкила бошлар,
Њил-њил пишган олмалар янглиѓ.
Кўзларимдан сизилар ёшлар,
Борай десам йўлларим боѓлиќ.

2005.

ИЛТИЖО

Хазон фасли тиним билмай ёќќан ёмѓирлар мисол,
Кўзларимда ёшларим шашќатордир, шашќатор.
Юрагимни ѓам булути ўртагай тун- кун эзиб,
Хаёлимни ота-онам хотираси банд этар.
Дилга ором тополмайман, келаверар бўзлагим,
Титроќ тутар совуќларга дош бермас бу танамни.
Ота-онам мењрин ќўмсаб, дийдорини излагум,
Рахматингга олгин тангрим, менинг ота-онамни.
Ота-она давлат экан, ќиёси йўќ бир давлат,
Афсус ќадрин билмагаймиз улар тирик чоѓида.
Тангрим, сендан тилайдирман тирикдирман то абад:
Ќабрларин боѓча айла жаннатингнинг боѓидан.
Ётган жойин тупроѓини айлантир пар тўшакка,
Њавзи Кавсар сувидан бер, эшит менинг ноламни.
Бу дунёдан яхшиликни кўрмай кетишди улар,
Рахматингга олгин тангрим, менинг ота-онамни.

Суюкли зот шафоатин насиб айла уларга,
Њисоб чоѓи ўнг томондан бер номаи аъмолин.
Пулсиротдан ўтган чоѓда чироѓ бўлсин иймони,
Ќиёматда сен улардан дариѓ тутма жамолинг.
Ќодир эгам, Рањимдирсан, Рањмондирсан сен ўзинг,
Ќудратинг-ла яратгансан ўн саккиз минг оламни.
Гарчи ожиз бир ќулингман, эшит менинг дил сўзим:
Рањматингга олгин тангрим, менинг ота-онамни.

04.03.2012й.

СОЃИНЧ

Тушларимга кирмай ќолсангиз
Соѓинаман сизни, дадажон.
Бажардимми бурчимни дея,
Изтиробда ўртанади жон.
Баъзан тунлар уйќум келмайди
Ташќарида юраман дайдиб.
Юрагимда ќуёш кулмайди,
Киргим келмас хонамга ќайтиб.
Субњидамда ќабрингиз сари
Йўл оламан ќийнар армонлар.
Хотирамдан кечади бир-бир
Биргаликда ўтказган онлар.
Њар гал сизнинг пойингизда жим
Њаќќингизга ќилганда дуо,
Ѓамдан адо бўлган ќалбимга
Ќуёш соча бошлайди зиё.

2003.

БУЮК ДАВЛАТ

Умид билан оќ ювади, оќ тарайди.
Фарзандим деб эркалайди, куйинади.
Ота-она ќандай буюк давлатлиги
Фаќат улар ўтгандан сўнг билинади.

Бир бурда нон ё ширинлик топса агар,
Ўзи емай фарзандига илинади.
Ота-она ќандай буюк давлатлиги
Фаќат улар ўтгандан сўнг билинади.

Рўзѓор деймиз, юмуш деймиз, югурамиз,
Бизлар учун булар муњим туюлади.
Ота-она ќандай буюк давлатлиги
Фаќат улар ўтгандан сўнг билинади.

Бир боргина эшитсам деб овозларин,
Соѓинчлардан юрак баѓрим тилинади.
Ота-она ќандай буюк давлатлиги
Фаќат улар ўтгандан сўнг билинади.

09.02.2005.

ОНАМНИ СОЃИНИБ

Ќабрингизда очилибди райњон, она,
Юрак баѓрим изтиробдан вайрон, она.
Сизсиз умрим боѓи сариќ, хазон она,
Кўз ёшимдан тўлди сою сайњонона.
Боѓбон ќирга яна бањор ќайтиб келди,
Ќалдирѓочлар ќўшиѓига олам тўлди.
Йўлингизда икки кўзим гирён бўлди,
Нањот энди сизни кўрмоќ армон, она.
Бир сиз билан ќаро тупроќ тўярмиди?
Мен йиѓласам бирор инсон куярмиди?
Мени сиздек бирор инсон суярмиди?
Пойингизга бўлай ўзим ќурбон, она.
Энди менинг бошларимни силайди ким?
Сањарларда менга оќ йўл тилайди ким?
Бир кун ўлсам «ўѓлим»дея йиѓлайди ким?
Сиз эдингиз бошимизга посбон, она.
Айтган билан битмас дардим, ожиз тилим,
Њасратларга тўлган менинг оњ, бу дилим.
Соѓинчлардан баѓрим бўлди тилим-тилим,
Кўз ёшимдан тўлди сою сайњон, она.

20.03.02.

* * *
Ќишлоѓимга кириб бораркан
Њовлимизга яќинлашган дам,
Мени кутиб ўлтирган каби
Туюлади, мењрибон дадам.
"Ўѓлим, яхши келдингми?" -дея,
Тикилгандек кўзимга оѓир.
Йўл бошлайди њовлига ќараб,
Оњ, соѓинчдан юрагим оѓрир.
Ўтар экан остона ошиб,
Бир нур чулѓар сењрли, жозиб,
Ана, тахта сўри устида
Бувим кутар дастурхон ёзиб.
“Болажоним, келасан дея,
Ёпиб ќўйдим сенга иссиќ нон.
Кўзларингдан бувинг ўргилсин,
Кел, баѓримга босай, болажон!"
Оњ, ќадрдон она масканим,
Ширин хотиралар ќўрѓони.
Њар гал сенинг баѓрингга келсам,
Ота-онам келар кўргани.
Њовлидаги райњонзор бўйлаб
Онам ташлар оњиста ќадам.
Уфќларга тикилиб ўйчан,
Хаёл суриб ўлтирар дадам.

16-17.2009.

* * *
Онам тирик бўлганида
Ѓам нелигин билмас эдим,
Онам тирик бўлганида.
Асло бемор бўлмас эдим,
Онам тирик бўлганида.
Кутганимиз мењмон эди,
Њовли тўла райњон эди
Њар ишда бош, сорбон эди
Онам тирик бўлганида.
Опаларим иноќ эди
Укаларим ќувноќ эди,
Йўлларимга муштоќ эди,
Онам тирик бўлганида.
Шоир эдим, оќин эдим,
Олов эдим, чаќин эдим,
Мен жаннатга яќин эдим,
Онам тирик бўлганида.

27.12.05.

ИЗТИРОБ

Юпанч йўќдир дил туѓёнига,
Жудоликдан эгилган бошим.
Мўминхўжа ќабристонида,
Ётар менинг ою ќуёшим.

Њаётимнинг юлдузи сўнган,
Осмонларим булутли, хира.
Юрагимни тилгани тилган,
Зулфиќордек кескир хотира.

Тополмайман энди сўроќлаб,
Кўзларимдан сизилар ёшим.
Ќизѓалдоќдек баѓримни доѓлаб,
Ботиб кетди ою ќуёшим.

2002.

* * *
Боѓбон ќишлоќ њувиллаб ќолди,
Ўтиб кетди ќанча азизлар.
Юрагимнинг ќабатларида
Ќолдиришиб муќаддас излар.
Болаликни эсларкан њар гал,
Ќалбим ўксиб кетар аламдан.
Муслим момо, Саодат хола,
Бувим, дадам ўтди оламдан.
Бир болага етти мањалла
Ота-она деган гап њам бор.
Хаёлимдан ўтиб туради
Ќўшниларим сиймоси такрор.
Боѓбон ќишлоќ мунис баѓрингга
Келиб яна яйраб овундим.
Ќайда бўлмай, ќаерга бормай,
Сени ќўмсаб сени соѓиндим.
Ќалби дарё одамларингдан
Мењр кўриб ѓазаллар битдим.
Фаќат сенинг баѓрингдагина
Мен ўзимни енгил њис этдим.
Њали њануз ќўмсайди юрак,
Илк мактабга борган дамларни.
Илк муаллим - Ражабов домла,
Ва Нурали муаллимларни.
Боѓбонќишлоќ ота-онамдан
Менга ќолган ёдигорликдирсан.
Бу дунёга келиб топганим
Бойликларим ичра бир дурсан.

03.08.08.

ОНАМ ХОТИРАСИГА

Эрта бањор. Ќошингга келдим.
Хас-хашакни оралаб ўтиб.
Хазон босган юрагим билан
Манзилингга келдим мен етиб.
«Она» дейиш наќадир оѓир
Совуќ, ќора ќабрга боќиб.
Кўзларимдан ёшларим оќар
Ўт-ўланга, баѓримни ёќиб.
Таќдирнинг тор кўчаларида
Она сенсиз бўлдим оввора.
Кўзларимга дунё ќоронѓу
Бањор келди, аммо, дил- пора.
Она, њали Боѓбон ќирлари
Яшилликдан киймади либос.
Сайрагани йуќ ќушлар њануз,
Гўё бањор энди бахт эмас.
Кўнглим ўксиб бўзлагим келар
Уввос солиб, дардларим айтиб.
Мўъжиза юз берсайди кошки,
Кошки, она, келсайдинг ќайтиб.
Сизсиз ёлѓиз ќолдим мунѓайиб,
Бошимни-да силамас њеч ким.
Ўтиб кетар бўлсам дунёдан
«Болам» дея йиѓламас њеч ким.

26/07/12.

БОШИМГА САВДОЛАР ЮБОРДИ ХУДО...

Бошимга савдолар юборди Худо
Бандам етсин деб њаёт ќадрига.
Неча азизлардан айлади жудо
Хўрсиниб боќурман улар ќабрига.

Гоњ йўлдан адашдим, гоњо тойилдим
Балки англолмадим њаёт ќадрини.
Гоњ панд берди менга тўѓри сўзлигим
Гоњ тортдим вафосиз дўстлар жабрини.

Аммо њаќиќатни сўйладим доим,
Шунданми йўлларим ранжли ва пурѓам.
Ёшим ўтганида тушуниб етдим
Бу нокас дунёнинг доим бири кам.

Менда на имкон у на сарват бисёр
Дунёнинг камини тўлдирай десам.
Шукр, алп ќоматли икки укам бор-
Тобутим кўтарар бир куни ўлсам...

26.10.2013-йил.

ДУО ЌИЛИНГ АЗИЗЛАР

Бир укамга ќарасам ёдимга тушар отам,
Бир укамга ќарасам тоѓам келар ёдимга.
Онажоним сиймоси пайдо бўлар дам ба дам,
Жиянларим югуриб келар экан олдимга.
Ќизимнинг юзларида опамнинг чиройи бор,
Ўѓлимнинг келбатида бордир отам суврати.
Кўзларида юлдузи, юзларида ойи бор,
Фарзандларим хулќида бордир бобом сийрати.
Инсон яшар абадий авлодлар сиймосида,
Ёди ўчмас дунёда токи унинг насли бор.
Дуо ќилинг, азизлар фарзандларнинг њаќќига,
Барњаётдир одамзод гар наслининг асли бор.

12.10.2011й.

ЯНГАЛАРИМ

Онам номин њурмат билан ёдга олган,
Кўриб ќолса «жияним» деб алќаб, суйган.
Юзларида онам нигоњлари ќолган
Янгаларим бордир менинг, янгаларим.
Њали њамон «опам» дея эслаб юрар,
Њар даврада онам њаќда сўзлаб берар.
Яхши-ёмон кунларимда њолим сўрар
Янгаларим бордир менинг, янгаларим.
Умр нима, умр њам бир ширин тушдир,
Инсон номин асрагувчи яхши ишдир.
Мен уларни кўрсам доим кўнглим хушдир,
Янгаларим бордир менинг, янгаларим.

22.10.2011йил

ЎЗЛАРИНГИЗ

Кароматли пирларидан тилаб олган
Фотимаю Зуњроларга ўхшасин деб.
Мавлуд ойи њурматига исмин ќўйган,
Гуландому Гулчењралар ќизларингиз!
Њасан десак ёлѓиз дея «бой»ни ќўшган,
Анвар атаб орзу ќилган ёруѓликни.
Тангри Икромидан ќувнаб, бахтдан жўшган,
Отажоним, онажоним ўзларингиз!

22.10.2011

ОНА

Њижратларда юрганимда «болам» дебон
Эртаю кеч бизни дуо этган онам.
Умид билан бир ёстиќќа бошин куйган,
Отам билан видолашмай кетган онам.
«Мендан рози бўлиб кетсин онам»дея,
Онасини бошларида тутган онам.
Ўз мењрини аямаган њеч кимсадан,
Отам билан видолашмай кетган онам.
Таќдиридан нолимасдан шукр ќилиб,
Тангри берган дардга сабр этган онам.
Фарзандларин њузурини кўролмасдан
Отам билан видолашмай кетган онам.
Отам њануз ѓурбатларда юрар сарсон,
Уларсиз бўш, њувиллайди ѓариб хонам.
Менинг хаста юрагимни эзар армон:
Отам билан видолашмай кетган онам.

Ќодир эгам илтижомни айла ќабул,
Не дард бўлса бу дунёда тортган онам.
Онам учун шафоатхоњ бўлсин расул,
Отам билан видолашмай кетган онам.

03.07.2015йил

ДУОЛАРИ ЌАЛЌОН ОНАМ

Чорак аср бўлди сизнинг баѓрингиздан кетганимга
Онажоним, мењрибоним олам аро оламдирсиз.
Фарзанд бўлиб хизматингиз ќилолмадим, минг бор афсус.
Эртаю кеч дуо айлаб “омон бўлгин, болам” дерсиз.
Дуогўйим, дуолари балогардон онажоним,
Сиз туфайли Аллоњ асрар балолардан онажоним.

Сарсон кездим эртаю кеч тирикликнинг сайњонида
Дайдиб юрдим шамоллардек ќўним билмай, тўзим билмай,
Ќолиб кетдим гоњ ќисматнинг талотумли тўфонида,
Хиёнатнинг камонига нишон бўлдим ўзим билмай.
Дуогўйим, дуолари балогардон онажоним,
Сиз туфайли Аллоњ асрар балолардан онажоним.

Бошим узра ёѓилгандан ноњаќ маломат тошлари,
Кўнгил шишам чилчил синди, тилка бўлди жону танам,
“Бошинг тошдан бўлсин” дея дуо ќилардингиз мени,
Минг шукрки бошим омон, дуолари ќалќон онам,
Дуогўйим, дуолари балогардон онажоним,
Сиз туфайли Аллоњ асрар балолардан онажоним.

15.03.09

ОПАМ ВА ПОЧЧАМГА

Маърифатнинг Сирожидан олиб зиё,
Муаллимлик Шуњратини элга ёйган.
Хаќ расули Акрамининг суннати деб
Мењрин берган ўшал танњо Кибриёга;

Ањмад исми пайѓамбарнинг исми дея
Фарзандига Ањмаджон деб исм ќўйган,
Манглайида бахт юлдузи порлаб турган.
Поччам менинг акам каби улуѓимсиз,
Опам менинг мењрибоним, суюгимсиз.

23.10.2010.

ПОЧЧАМ САДРИДДИН ФАХРИДДИН  
ЎЃЛИГА МАРСИЯ

Тонг чоѓида келган совуќ хабардан
Ќарсиллаб синди бу юрак дарахтим.
Тоѓлар ќулаб тушди, ёрилди осмон,
Ќиёмат ќўпгандек бўлди гўёки.

Тилимга сўз келмас, бўѓзимга йиѓи,
Йўлда туриб ќолдим бир лањза карахт.
Жигаримни тешди ѓамнинг санчиѓи,
Сафаринг бахайр, эй улкан Дарахт!

20.04.2012йил

ОРЗУ

Туѓилсангу дунёда,
Ёмонликни кўрмасанг.
Дўстинг бўлса зиёда,
Мењрга зор бўлмасанг.
Бошингда омон бўлса,
Дуогўй ота-онанг.
Баѓринг фарзандга тўлса,
Нурга тўлса остонанг.
Чинор янглиѓ њар мањал,
Собит турсанг иймонда.
«Бир кам дунё» деган наќл,
Бўлмасайди жањонда.

2002

ОДАМ

Укам Анварга
Бунёд этди ўз илми билан
Жаннатида ќудратли Яздон.
Азиз бўлди фаришталарга
Одам дея ном олган инсон.
Деди: «Ема ушбу дарахтдан,
Сени йўлдан урмасин шайтон»,
Нафсига ќул бўлди жаннатда
Одам дея аталган бу жон.
Сўнг туширди замин юзига
Айлай дея уни имтињон.
Сарсон юриб тазарру ќилгач,
Авиз бўлди заминда инсон.

Халифалик унвонин берди,
Келтир дея Ўзимга иймон.
Ваъда этди жаннат, дўзахни,
Огоњ этди ќилма деб гумон.
Аммо инсон мудом исёнда,
Гуноњларга ботади њар он.
Нафсу шайтон йўлида њануз
Ўз жонини этмоќда ќурбон.
Пайѓамбарлар, набилар берди,
Китоб берди ўќи деб Яздон.
Њар гал йўлдан адашаверди
Одам дея аталган бу жон.
Мудом ўзин ўтга ташлар у,
Осийликка ўрганган бу жон.
Ўн тўрт аср чорлаб турса њам
Њаќ йўлига муќаддас Ќуръон.
Эй одам, сен кўзларингни оч,
Тафаккур эт, њушёр торт бир он.
Рањминг келсин жисму жонингга,
Фойда бермас сўнгги пушаймон.
Бир бор ќўрќќин эртанги кундан
Унда фаќат жаннатмас ёлѓиз.
Ўтин ѓамлаб олов ёќиш-чун
Пойлаб турган дўзах бор, ёвуз.
Нањот сенга ўрнак бўлмаса
Ўтганларнинг умр сабоѓи?
Токай умринг кечгай исёнда,
Исёнингнинг борми адоѓи?

14.02.2012

ТИЛАК

Зилол сувдек тиниќ бўлсин њаётингиз,
Боќий равон бўлсин њаёт йўлларингиз.
Лобар ќизлар, ўѓилларнинг бахтин кўринг
Латиф њислар тарк этмасин дилларингиз.

23.10.2011

ВАТАН БАХТИ СЕНИНГ  
БАХТИНГ

Ўѓлим Муњаммаджонга

Сен туѓилган улуѓ кундан,
Нурга тўлди бу олам.
Сенинг ќутлуѓ ќадамингдан
Кўнглим чоѓ бўлди, болам.
Сендек зукко набирасин,
Бобожонинг кўрсайди.
Яратганга айтиб тањсин,
Кўнгли тоѓдек ўсарди.
Умр-карвон, таќдир–сорбон,
Тутиб борар ќўлингдан.
Паст-баландга дуч келганда,
Адашмагин йўлингдан.
Менинг умид чироќларим
Ёритсин толеъингни.
Сенга айтган ўгитларим,
Тарк этмасин дилингни:
Ўсиб-улѓай, ўќиб-ўрган,
Элга хизмат ќил, болам.

Ботирлардек жангга киргин,
Чорлаганда эл, болам.
Шу Ватаннинг бахт-иќболи
Сенинг иќболинг чиндан.
Фарзанд бўлгин, мард, фидойи,
Рози бўлсин эл, Ватан.

2001

ЌИЗИМ НАРГИЗАГА

Ќизим, мен ўзимни сенда кўраман,
Ќоп-ќора кўзларинг ўзимнинг кўзим.
Њатто ўжарлигим ўтгандир сенга,
Ўзимнинг ой ќизим, танњо, ёлѓизим.
Бир парча эт эдинг кечагина сен,
Бугун укаларинг чопар ортингдан.
Рўзѓоримиз обод, бахтимиз тугал,
Бу њам бўлса сенинг шарофатингдан.
Асло ѓам кўрмагин, шодон юр доим,
Фаќат бир ўтинчим айтаман такрор:
Сени њадя ќилди менга худойим,
Унинг йўриѓидан чиќмагин зинњор.

2004.

ЎЃЛИМГА НАСИЊАТ

Дунё деганлари имтињон эрур
Оќибат савоб ё интиќом эрур.
Умр бир лањазалик фано њаётдир,
Охират њакиќий абадиятдир.

Аллоњ ризќни таъмин этгувчи Раззоќ.
Њалолу њаромдан сўрайди бироќ,
Фаќат унга ќуллик ќилмоќлик керак,
Инсонлик ќадрини билмоќлик керак.

Осонмас ќулликни адо этмоќлик,
Бир пирнинг этагин керак тутмоќлик.
Сабр либос бўлсин сенга њар доим
Фарзу суннатларни айлагин ќоим.

Ќалбингда имонинг бўлса мустањкам,
Икки дунёда њам бўламагайсан кам.
Ўѓлим шеър сўнгида бир ўтинчим бор,
Кимсага ўзингни хор ќилма зинњор.

20.09.2004

ЎЃЛИМ МАЪМУРЖОНГА

Маъмуржоним, кенжатойим,
Кўзларингдан айланайин.
«Дадажон» деб жаранглаган
Сўзларингдан айланайин.
Њофиз бўлсин машњур дея,
Исминг ќўйган бобожонинг.
Ќуёш каби нур балќиган
Юзларингдан айланайин.
Њар субњидам сен боѓчага,
Мен иш сари йўл оламиз.
Остонамда сен ќолдирган
Изларингдан айланайин.
Бу дунёда мендан кейин
Чироѓимни ёќиб тургин.
Серфарзанд бўл, сенинг ўѓил,
Ќизларингдан айланайин.

2004.

ЎЃЛИМ МАЪРУФЖОНГА

Ислом њилќатида дунёга келган,
Азиз фарзандимсан, Маъруфжон ўѓлим.
Митти ќалбинг тоза њисларга тўлган,
Сўзларинг шириндир, кўзларинг чўѓли.
Жойнамозни тўшаб менинг ёнимда
Ўтирган чоѓингда тасбењни ўйнаб,
Тангрига шукрона ќиламан дилдан
Эзгу амалингдан кетаман ќувнаб.
Ўѓлим бахтимизга ўсиб, улѓайгин,
Оќил инсон бўлгин, ќилма хижолат.
Яратганга доим итоат ќилгин,
Мудом тарк этмасин сени шу њолат.

2010

ЖАСУРБЕККА

Жондан ширин фарзандисан Шањзоданинг
Авайлайди сени њатто бизлардан њам.
Соѓинади бир кунгина кўрмаса гар,
Улѓайтирар бўлмасин деб кўзларинг нам.
Рози дилим айтай дедим ушбу кунда
Бошинг омон бўлсин доим жасур ўѓлон.
Енгилмагин сен њеч ќачон курашларда,
Кўрганида ќувнаб юрсин эл њар ќачон.
Кўзларингда порлаб турсин њаёт шавќи,
Асло сени тарк этмасин яшаш завќи.

01.11.2011йил

КЎНГЛИМ ГУЛИ

Кўнглим гули, кўзим нури фарзандларим, ўзингизсиз,
Дил офтобим ќалбим ќўри фарзандларим, ўзингизсиз.
Сиз умримнинг мазмунисиз, давомчиси наслимизнинг
Менга азизларнинг зўри фарзандларим, ўзингизсиз.
Беѓуборсиз фариштадек, пок виждонли, тоза хаёл,
Гирдингизда гиргиттондир эртаю кеч мушфиќ аёл.
Шу аёлдир адангизнинг кўз ќувончи, дил овунчи
Борда хўп деб, йўѓида њам бирор марта этмас савол.
Ўѓил ќанотли от бўлса, ќиз ќанотли ќуш демакдир,
Умр мангулик олдида бир лањзалик туш демакдир.
Фарзанд ўсиб, элга њизмат ќилса унинг кўрки бўлиб,
Дуо ќилса элу улус, элнинг кўнгли хуш демакдир.
Ўѓил ќизлар мард бўлса гар омад кулиб боќар доим,
Бир насињат айтай сизга, келиб ќолди гапнинг жойи:
Бошингизга ќилич келиб турганда њам ростни сўзланг,
Ёлѓончини суймас азал њам пайѓамбар, њам худойим.

11.04.2007

ЎГИТ

Болам, њазар ќил њаромдан,
Њалоллаб е нонингни.
Кўз гавњарин асрагандек,
Асрагин иймонингни.

Билсанг болам тож-тахт эмас,
Мењнатла улуѓ инсон.
Пешона тер, мењнат билан
Топгайдирсан шуњрат, шон.

Њаёт бепоён манзилдир,
Умр эса йўл, болам.
Улуѓ элнинг фарзандисан,
Унга лойиќ бўл, болам.

То тириксан эл коридан
Аямагин жонингни.
Шунда элу юрт њеч ќачон,
Унутмайди номингни.

2003йил.

www.ziyouz.com kutubxonasi



VI

Сабр йўли

www.ziyouz.com kutubxonasi



• «Чўли Ироќ»ни тинглаб
• Муножот
• Наът
• Саловот
• Хуш келдингиз
• Абу Бакр Сиддиќ р.а.
• Инсоф мезон бўлса
• Њазрат Усмон р.а.
• Имом Аъзам р.а
• Ѓайбдан келган садо
• Видолашув тасбењи
• Ражаб ойи
• Ќаноат гўшаси
• Ќиёмат ќарз
• Ќадр
• Ваъда
• Сабр
• Савоб
• Бир азиз зот
• Яшашни ўрганиш
• Пайѓамбар демишки
• Мажнун фарёди
• Ёлѓизлик
• Азиз дўстим
• Умид њаќида
• Жисминг ќафас
• Иймон ва ихлос
• Тоѓларга
• Менинг азизларим
• Буюк аршнинг
• Тасбењ
• Унутмагин

• Њаёт бир бор
• Одам бўлсанг
• Ёшинг ўтган сайин
• Тангрининг
• Оила бахти
• Руњимга
• Ният
• Ишон
• Дунё
• Кечиримлилик њаќида
• Кибр њаќида
• Ибрат
• Хушфеъллик њаќида
• Тасаввур эт
• Ўзимга насињат
• Бомдод
• Њалоллик
• Илтижо
• Ќўрќув ва умид
• Жуфтила яратиб
• Инсоф
• Њаќиќат
• Хулоса
• Улуѓ кун ёди
• Нурдан яралгандир
• Афу этгин
• Севгим
• Энг улуѓ неъмат
• Ўзликни англаш
• Кўнглим
• Энди њаќ деб

“ЧЎЛИ ИРОЌ»НИ ТИНГЛАБ

Ёндириб юборар жону дилимни
Вужудимни чулѓар бир њазин титроќ.
Ёдимга солади њайњот, ўлимни
Минг асрлик фарёд - “Чўли ироќ”.
Кўз олдимга келар ќалбимда тошдек
Армонга айланган ќадрдонларим.
Дунё ќалќиб турар кўздаги ёшдек,
Нечоѓлик ѓанимат ушбу онларим.
Эвоњ, арзигулик бир савобим йўќ,
Тангрим, тўзим бергин ожиз ќулингга.
Умрим ўтаяпти учиб мисли ўќ,
Тангрим, ихтиёрим сенинг ќўлингда.
Шаъни улуѓ зотнинг карами њам кенг,
Ќулнинг иши эса ялинмоќ фаќат.
Рўзи ќиёматда ўзинг бандам де,
Рўзи мањшар ўзинг айлагин шафќат.
Ёритиб юборар фикру ёдимни,
Вужудимни чулѓар бир њазин титроќ.
Ёдимга солади њайњот ўлимни,
Минг асрлик фарёд –“Чўли ироќ”.

23.04.09.

www.ziyouz.com kutubxonasi



140

Њасанбой Ѓойиб

МУНОЖОТ

Бисмиллоњир рањмонир рањим!
Ба њурмати Ќуръонил-азим!
Тингла раббим арзу њолимни,
Ќабул айла дуо-зоримни.
Сен«бўл»десанг бўлѓуси њар иш,
Мушкуллар њам топгай кушойиш,
Тенгинг йўќдир, тимсолинг йўќдир,
Њукминг сенинг мисоли ўќдир.
Мен бандангман–ожиз ќулингман,
Сенсиз њеч ким-ночиз ќулингман.
Гар ќўлласанг омадли банда,
Ќўлламасанг хору шарманда.
Юрагимда умид ва ќўрќув
Кеча кундуз ќилади ѓулув.
Шукр менга њиммат айладинг,
Муњаммадга уммат айладинг.
Ислом ила шарафлантирдинг
Имон бериб ќанотлантирдинг!
Мўъмин бўлиб келдим дунёга
Шундан дилим тўлуѓ зиёга.
Етти пуштим мусулмон этдинг,
Менга бахтнинг калитин тутдинг.
Шундан мудом ќилгум шукрингни,
Тилдан ќўймам сенинг зикрингни.
Аммо минг бор шукр айласам,
Исминг минг бор зикр айласам,
Эй, подшоњи олам, мен-гадо
Њаќќингни њеч этолмам адо.

Фазлинг чексиз, караминг кенгдир,
Ўхшашинг йўќ, йўќ эрур тенгинг!
Ботинимда не фикрим бўлса,
Зоњиримда не зикрим бўлса,
Барчасидан хабардор ўзинг,
Олам ичра Биру Бор ўзинг!
Фурсат етиб келди ушбу кун
Оромимни йўќотдим тун-кун.
Жамлаб ќоѓоз, хомаларимни
Янги шеърий номаларимни,
Китоб этмоќ истадим дилдан,
Кушойишу ижобат сендан!
Њамду сано маќтов сенгадир,
Бор хатолиѓ, нуќсон менгадир.
Рахматил-лил-оламин бўлган
Оламларга нур бўлиб келган
Муњаммадга саловот бўлсин,
Равзалари нурларга тўлсин!
Ѓавсул Аъзам пир инояти-
«Етти гўзал исм»инг њурмати
Маќсадимга ноил эт мени,
Ќудратингга ќоил эт мени!
Ишларимга кушойиш бергин,
Умримга зеб, оройиш бергин!
Файз ато ќил хонадонимга,
Барокот бер њар бир онимга!
Айбларимни ислоњ айлагин,
Имонимни њамроњ айлагин.
«Ёдинг ила бедор»эт доим,
Тўѓри йўлда айлагин ќоим.

Улуѓ Раббим шу китобимни
Китоб эмас дил офтобимни,
Муборак эт ўќиган зотга,
Ким ўќиса етсин муродга!
Кимки менга мухлис, дарддошдир,
Ким бўлса њам кекса ё ёшдир,
Фазлинг ила кўнглин айла шод,
Дуоларда ќилсин мени ёд!

06.11.2013-йил.

НАЪТ

Умримиз њам улуѓ неъматдир, бироќ,
Мангулик олдида мисли шамчироќ.
Рањнамо топмадим сиздан яхшироќ
Ассалому алайка ё Расулуллоњ,
Ассалому алайка ё Њабибуллоњ!

Юрардим адашиб сарсон, саргардон
Гоњида шодону гоњида гирён.
Шукр, дилда туйдим нурли ѓалаён,
Ассалому алайка ё Расулуллоњ,
Ассалому алайка ё Њабибуллоњ!

Мењрибон яратган айлаб њидоят
Њаќ йўлни англадим мен њам нињоят.
Дилда дардларим кўп ќилсам њикоят
Ассалому алайка ё Расулуллоњ,
Ассалому алайка ё Њабибуллоњ!

Гарчи гуноњим мўл, њулќим ёмондир,
Айбларимни ўйлаб рангим сомондир.
Сизга эргашганлар мудом омондир
Ассалому алайкум ё Расулуллоњ,
Ассалому алайка ё Њабибуллоњ!

Њаќнинг бир сифати Ѓафурур Рањим
Унинг изнидадир жаннату жањим.
Њаќќа сиз туфайли етгайдир оњим
Ассалому алайка ё Расулуллоњ,
Ассалому алайка ё Њабибуллоњ!

Дилимда бир улуѓ армоним бордир
Эзгу ниятларга њаќ ўзи ёрдир.
Сизсиз ўтган умрим ќоронѓу тордир
Ассалому алайка ё Расулуллоњ,
Ассалому алайка ё Њабибуллоњ!

Аллоњ насиб этса бешинчи фарзим
Адо этмоќ эрур тилагим, орзум.
Равзангиз зиёрат ќилмоќлик ќарзим
Ассалому алайка ё Расулуллоњ,
Ассалому алайка ё Њабибуллоњ!

20.11.2013-йил.

САЛОВОТ

Тенгингиз йўќ камолотда,
Мислингиз йўќ саховатда.
Њам рахмату барокотда,
Ё Муњаммад Мустафо! (с.а.в.).

Ќалбимнинг ќўри ўзингиз,
Кўзимнинг нури ўзингиз.
Бор олам сири ўзингиз,
Ё Муњаммад Мустафо! (с.а.в.).

Сиз вафода денгиз мисол,
Юсуфданда соњибжамол!
Соњибмеърож, соњибвисол
Ё Муњаммад Мустафо! (с.а.в.).

Гарчи осий умматдирман,
Ёдингиз-ла сармастдирман.
Толиби шафоатдирман,
Ё Муњаммад Мустафо! (с.а.в.).

27.05.2012йил

ХУШ КЕЛДИНГИЗ

Дарак берди бизларга њилол
Муборак ой-мавлуд ойидан.
“Њу, њу ё њу” дея тебрандим,
Юракнинг энг чуќур жойидан.

Рањматга кон, нурсиз биз учун
Сиз севсангиз севади Аллоњ.
Жоним фидо бўлсин сиз учун,
Хуш келдингиз, ё Расулуллоњ(с.а.в)!

31.01.09й.

* * *
Расулуллоњ (с.а.в)нинг ѓордаги биродарлари

Абу Бакр Сиддиќ (р.а)нинг пок руњларига

Дўстлар бўлинг садоќатли, Абу Бакр Сиддиќ каби,
Самимий ва матонатли Абу Бакр Сиддиќ каби.
Кеча кундуз яшайдиган мўъминларнинг дарди билан,
Инсон бўлинг шижоатли, Абу Бакр Сиддиќ каби.
Ёлѓончилик хиёнатдир, тўѓрилик њам омонатдир,
Бўлинг ростгуй, жасоратли Абу Бакр Сиддиќ каби.
Ким камтарин бўлса агар Њаќнинг ўзи юксалтирар,
Бўлинг фазлу камолотли, Абу Бакр Сиддиќ каби.
Тўѓри яшаш бош усули, рањнамоси Њаќ Расули,
Бўлинг њаќќа њидоятли, Абу Бакр Сиддиќ каби.
Ѓойиб изњор этди дилин, дилдан тилаб њаќнинг йўлин,
Тангрим этсин диёнатли, Абу Бакр Сиддиќ каби.

31.01.2012 й.

ИНСОФ МЕЗОН БЎЛСА

Адолатли амир Њазрат Умар (р.а)нинг  
пок руњларига

Юрт гуллаб яшнагай бўлса адолат,
Инсоф мезон бўлса њар бир юмушда.
Хотиржам яшагай ањли раият,
Одиллик устувор бўлса њар ишда.
Мўминлар амири њазрати Умар(р.а.)
Омонат деб билган давлат молини.
Шундан башарият мамнунлик билан
Хануз зикр этар унинг номини.
Азиз ватандошим, келгин, бизлар њам
Аждодлар пандига ќулоќ тутайлик.
Адолат, инсофни кўнгилга жойлаб
Она юртимизни обод этайлик.

2011йил

* * *
Њазрати Усмон разияллоњу  

анњунинг пок руњларига

Умр омонатдир бани инсонга
Яшамоќлик керак хиёнат ќилмай.
Топширган чоѓда њам жонни Яздонга,
Халос бўлиш йўќдир њисобин бермай.
Шу ўй, андишалар ўртаб дилини
Кўрќувдан титрарди њазрати Усмон.
Унинг њаёсидан, андишасидан
Малаклар уятга ќоларди шу он.

«Кошки яратилсам наботот бўлиб»-
Деган ўй баѓрини тиѓларди.
Жаннат ваъда этилган бу зот,
Дарахтни ќучоќлаб йиѓларди.

29.03.2013йил

* * *
Имоми Аъзам Абу Њанифа

Кўфий рањматуллоњи алайњ зикрида

1

Њазрат айлади-ку бир кун тавозуъ
Бир бойга, шайтоннинг сўзига кириб.
Сўнг минг бор Ќуръонни хатм ќилди у
Каффорат бўлсин деб дилдан ўкиниб.

2

Ќай бир масалада туѓилса мушкул
Ќирќ бора Ќуръонни хатм этарди.
Ноил бўлиб њаќнинг рахматига ул,
Масала кашф бўлиб, мушкул кетарди!

13-май 2013-йил.

ЃАЙБДАН КЕЛГАН САДО

«Сизга бу дарсдир, вале сиз бехабар»1

Сизга бу фарздир, вале сиз бехабар.
Сизни яратмоќдан мурод тоат эди,
Бандалик ќарздир, вале сиз бехабар.

08.03.2012.

1. Ќуръон ояти.

ВИДОЛАШУВ ТАСБЕЊИ

Алвидо, алвидо Тангри рахмати
Ёѓилган мунаввар тунлар, алвидо!
Алвидо, алвидо Њаќ маѓфирати
Ёѓилган муборак кунлар, алвидо!

Алфироќ, алфироќ Њаќ инояти-
Бизларга Тангридан нажот- алфироќ!
Алфироќ, алфироќ тунлар тоату
Кундузлар рўзали њолат алфироќ!

Алвидо, алвидо хайру саховат
Њам мењру муњаббат шањри алвидо!
Алвидо, алвидо њатму ќироат,
Зикру тиловатлар шањри алвидо!

Алфироќ, алфироќ мењрибон Аллоњ
Шайтоннинг шарридан асраган онлар.
Алфироќ, пайѓамбар суннати дея
Таровењ ўќиган азиз инсонлар!

Юраклар ўртанар, кўзлар ёшланар-
Ќўрќув ва умид-ла ќилурмиз дуо:
Келгуси муборак Рамазонгача
Бизни паноњингда асрагин, Худо!

06-07.2013-йил.

РАЖАБ ОЙИ

Устимизда Аллоњнинг ойи
Истиѓфор айт,тавба ќил банда.
Замин асли имтињон жойи
Бандалик ќил,бўлма шарманда.
Бандалик бу мусулмонликдир.
Мўъмин бўлар мардларнинг зўри.
Ражаб ойи. Бошимиз узра
Ёѓиб турар тангрининг нури.

13.06.2010.

ЌАНОАТ ГЎШАСИ

Бизлар бу дунёда мењмонмиз ахир,
Омонат берилган бизга жону тан.
Нафснинг тузоѓига бўлмасдан асир,
Ќаноат гўшасин айлайлик ватан.

Ќайга югурамиз, ќайга чопамиз,
Ахир кўнгилдадир Аллоњ висоли.
Бир дилни шод ќилсак савоб топамиз
Байтуллоњни тавоф ќилган мисоли.

22.02.2004

ЌИЁМАТ ЌАРЗ

Комил инсон бўл, деди Аллоњ,
Яратганда Одам Атони.
Айб ќилса њам бўлиб хайрихоњ,
Кечирди у ќилган хатони.
Њамду сано ўзига лойиќ,
Њар бир иши маќтовга арзир.
Кечиримли, узрли бўлмоќ,
Бандаларга ќиёмат ќарздир.

2001.

ЌАДР

Ќадрлидир кимнинг ањлоќи гўзал,
Њамда мавжуд бўлса дилда њиммати.
Солињ инсонларни дўст тутган мањал,
Ортиб борар яна ќадр-ќиммати.
Ноёб неъмат эрур ќадр туйѓуси,
Аммо энг муњими уни саќлашдир.
Ќадрни саќлашнинг ягона йўли,
Ёмон амалардан ўзни асрашдир.

09.02.11

ВАЪДА

Кимки ваъдасида устувор бўлса,
Бажарса Холиќнинг барча фарзини.
Омонат њаќќига риоя ќилса,
Ваќтида ќайтарса олган ќарзини.
Њалол касб айласа бу дањри дунда,
Оллоњни ёд этса сањар чоѓлари,
Унга насиб этар боќий умрда
Тенги, ќиёси йўќ жаннат боѓлари.

29.29.2002.

САБР

Омад келганида њовлиќиб кетиб,
Асло кибрланма, вазмин њар он.
Зањмат келганда њам бошингга етиб
Ўзингни йўќотиб ќўйма њеч ќачон.
Иймонинг мањкам тут, адашма роњдан,
Гарчи сабр йўли мушкилдир, аён.
Бир њадис ќолмишдир Расулуллоњдан:
«Сабрсиз камолга етмагай иймон».

18.02.03.

САВОБ

Кўчадан бир тошни чеккага олиб,
Ташламоќ њам катта савобдир, асли.
Беминнат ќилинган бундай амалдан
Ќоќилиб кетмагай одамзод насли.
Эмишки, ким агар эзгу амални
Дилида ќилмоќни айласа орзу.
Мењрибон Зулжалол унинг њаќќига,
Шу амал савобин ќўяркан ёзиб.

18.01.03.

* * *
Бир азиз зот кўрдим таќводор, мўмин
Яшайди борига ќаноат ќилиб!
Бошќа зотни кўрдим дунёнинг ќули,
Яшайди ўзгалар њаќќини юлиб.
Дунё ќанча бўлса кўрингайдур кам
Сабр айланмаса содиќ њамроњга
Биздан рози бўлгай ўз нафсимиз њам
Бўйсуниб яшасак одатуллоњ1га.

04.09.05

1. Оллоњнинг ќонуни, йўли.

ЯШАШНИ ЎРГАНИШ

Умрим ѓафлат билан ўтмасин десанг,
Бажаргин Холиќнинг њар айтганини.
Умрдан не маъно келсангу кетсанг,
Њатто танимасдан Яратганингни.
Тириксан, тангрига имонинг келтир,
Бенасиб ќолмагин бундай шарафдан.
Агар нињол бўлсанг илдизинг ќидир,
Яшашни ўргангин улуѓ Дарахтдан!

18.02.03.

ПАЙЃАМБАР ДЕМИШКИ…

Бу зебу зийнатлар, наќшунигорлар,
Њаммаси ўткинчи, њаммаси бекор.
«Дунё меникидир» деган ѓаддорлар
Ажал ќаршисида титрарлар ночор.
Мол-дунё ортидан кибрланганлар
Тангри рањматидан абад мањрумдир.
Расулуллоњ (с.а.в.) демиш: «Эй умматларим,
Билсангиз, фаќирлик–менинг фахримдир».

20.01.2003.

МАЖНУН ФАРЁДИ

Дилимни ишќќа тўлдурѓон
Ўзингдирсан, ўзингдирсан.
Тилимга зикрин билдирѓон
Ўзингдирсан, ўзингдирсан.

Балога мубтало айлаб,
Мажнуни бенаво айлаб.
Фироѓингда зор куйдирѓон
Ўзингдирсан, ўзингдирсан.

Ошиќлигим њаддан ошди,
Завќим дилдан жўшиб, тошди.
Жабрини жонга туйдирѓон
Ўзингдирсан, ўзингдирсан.

Њажрингда сарсон юргайман,
Гоњ йиѓлаб, гоњо кулгайман.
Њам куйдириб њам суйдирѓон
Ўзингдирсан, ўзингдирсан.

Муродимни ўзинг бергин,
Хаста жонга тўзим бергин.
Лайлини менга севдирѓон
Ўзингдирсан, ўзингдирсан.

24.01.2012

ЁЛЃИЗЛИК

Дўстларимга розимни айтиб
Давраларда айшимни сурдим.
Лекин бари туш каби ўтиб,
Ўзим билан тоќ, ёлѓиз ќолдим.
Санамларга кўнглимни бериб
Лабларидан бўсалар олдим.
Аммо бари туш каби ўтиб
Ўзим билан тоќ, ёлѓиз ќолдим.
Саркашликни айладим канда,
Юзим бурдим муќаддас роњга.
Кечалари ёлѓиз ќолганда,
Сажда ќилдим буюк Аллоњга.
Ва англадим буюк њикматни:
Унингдек йўќ дўсту вафодор.
Дил розию ишќ-муњаббатни
Танњо унга айтмоќлик даркор.

27.01.02.

* * *
Азиз дўстим дил каъбасини
Поклаб тургин такрор ва такрор.
Суюкли дўст бир кун ичида
Назар ташлар унга неча бор.
Мењмон келса дастурхонингни
Безагандек нозу неъмат-ла.
Яхши ният, дуолар билан
Њар сония уни зийнатла!

12.02.11

УМИД ХАЌИДА

Умидсизлик нечун айтгин эй юрак,
Ќисмат зарбларидан ќолдингми толиб.
Тангридан тиласанг чин ихлос билан
Эртага сен яна бўласан ѓолиб.
Њаќ бизга яќиндир њаммадан кўра
Унга таваккал ќил - дунё боумид.
Нима орзунг бўлса ўзидан сўра,
У севган ќулларин ќўймас ноумид. 2011

* * *
Жисминг ќафас, руњинг эса ќуш,
Аќл сенга берилган чироѓ.
Ўлимгача бир лањзалик туш,
Гарчи туюлса њам кўп йироќ.
Боќий бўлиб кўринган дунё
Бир кун тутар ачиќ шаробин.
Аќл билан юксакка интил,
Тортиб ќўйиб нафснинг танобин. 12.02.11

ИЙМОН ВА ИХЛОС

Сен ќалбингни айлантиргин осмонларга,
Ёќќин унда маърифатнинг ќуёшини.
Холис бўлсанг осмонинг њам нурли бўлар,
Малаклар њам истар унинг зиёсини.
Махлуќлардан умидинг уз, њаќќа юзлан,
Њар нечук сен бу иллатдан бўлгин халос.
Соѓлом ќалбда энг аввало билсанг агар
Жо бўлмоѓи керак иймон њамда ихлос.  09.02.11

ТОЃЛАРГА

Тоѓларга њавасим келади менинг
Улуѓвор, њайбатли, гўзал тоѓларга.
Улар гувоњидир минглаб таќдирнинг,
Гувоњ бўлган бахтли, ѓамли чоѓларга.
Тан бериб таќдирнинг њукмига дилдан
Виќорла бир жойда туришар ќотиб.
Давру давронларнинг фитналаридан
Улар ўзлигини ќўймас йўќотиб.
Уларда сабот бор, бордир ирода,
Мослаша олишар њар бир фаслга.
Тоѓларнинг бир кунин зикр айласам
Ўрганмоќќа етар бутун асрга.
“Камтарга камол” деб айтилган маќол
Тоѓларнинг хулќига жуда келар мос.
Демак ўсаётир тоѓлар њар мањал,
Демак тоѓларнинг њам бедорлиги рост.
Эњ, биз инсонларчи, ќисќа умрнинг
Ѓанимат эканин англаб етмаймиз.
Асири бўламиз нафсу ѓурурнинг
Таќдирнинг њукмига сабр этмаймиз.
Бас, етар, бугундан яшай бошлайман
Тоѓлардек бўйсиниб Њаќнинг амрига.
Энди таќдиримдан њеч зорланмайман,
Айтсам дардим айтгум танњо Тангрига!

11.02.2009.

* * *
Менинг азизларим, биродарларим,
Ќалби дарёларим, ќора кўзларим.
Њаќнинг йўлларида топган ёрларим,
Имонлари њамроњ, дини борларим.
Сизгадир самимий айтган сузларим.
Атрофга боќайлик айлаб тафаккур,
Ќанчалар одилдир, яхшидир замон.
Андиша ќилайлик ва яна бир зум,
Бизлар мусулмонмиз, Аллоњга шукyp,
Аммо юртда камми насаб мусулмон?
Фаришта гўдаклар туѓилган замон
Ќулоѓига азон, такбир айтамиз.
Эзгу тилакларни тилаймиз шу он,
Лекин ўргатмаймиз њадису Ќуръон.
Бу эзгу йўлларга ќачон ќайтамиз?
Шукр, етиб келди муборак чоѓлар.
Шу азиз кунларга гувоњсиз сизлар.
Аллоњга њамд айтиб кўкарар боѓлар,
Аллоњнинг ёдидан бедордир тоѓлар,
Ќачон уйѓонамиз уйќудан бизлар?!

15.09.06.

www.ziyouz.com kutubxonasi



159

Њаёт беланчаги

* * *
Буюк аршнинг соњиби,
Ибрат бўлсин деб бизга,
Ќаро тунни њар куни,
Айлантирар кундузга.

Олти кунда бор айлаб,
Еру кўкнинг мулкини.
Њидоят ќилар ойлаб,
Бандаларнинг хулќини.

Тавба айлаб юракдан,
Ким юз бурса тавобга.
Тангри унинг гуноњин,
Айлантирар савобга.

Дўстлар Кавсар сувидан,
Ичай десангиз ќониб.
Яхшилик ќилинг дилдан,
Улуѓ Кунга ишониб.

2002

ТАСБЕЊ

Оќшомда жуѓрофий харита бўйлаб
Шимолга йўл олдим мен секин, равон.
Ошиб ўтиб бордим тоѓ, даралардан
Музлар салтанати Арктика томон.
Ќизиѓи шундаки бунда ќиш бўйи
Ќуёш нур сочмагай, њоким эрур тун.
Шунга ќарамасдан балиќлар сузар,
Ќушлар учиб юрар, бўлмасдан мањзун.
Ризќин овлар экан оппоќ айиќлар,
Бањайбат гавдаси бермайин њалал.
Музни ёриб юрар катта ќайиќлар,
Ќушлар тухум ќўяр бунда бемалол.
Самода ложувард юлдузлар порлар,
Ой њам маликадек осмонни безар.
Оппоќ чаѓалайлар учишга чорлар,
Муз остида њатто мушуклар сузар.
Шунча мавжудотни саќлаб омонда,
Ризкин берган зотга айладим таъзим.
Бир оят ёдимга келди Ќуръондан:
«Фасаббињ би-сми роббикал ъазим»1

   12.02.2009й.

1. «Воќиъа» сураси, 96-оят.

www.ziyouz.com kutubxonasi



161

Њаёт беланчаги

УНУТМАГИН

Унутмагин, бир куни келиб,
Омад сендан юз буриб кетса;
Тарк этсалар дўстларинг бир-бир,
Сочларингга оќ ќиров инса.
Хуш кўрмаса њатто хотининг,
Бор дунёнгдан бўлсанг њам жудо.
Унутмасанг яратганингни
Демак, сени севади Худо!

11.04.2007й

* * *
Њаёт бир бор берилган ахир,
Яша унда њалол ва маѓрур.
Ёлѓонларга бўлмагин асир,
Юрагингдан кетмасин сурур.
Ишќ муњаббат майин ич тўйиб
Ќўмсаб яша ёрнинг васлини.
Илк севгингни унутмагандек
Ёдингда тут хазон фаслини.

15.04.2007

* * *
Одам бўлсанг ўзингни элингдан жудо ќилма,
Жондан кечсанг кечгину номусинг фидо ќилма.
Кўксингда урган юрак имондан топсин дарак,
Мол дунё деб ўзингни нафсингга гадо ќилма.
Кийсанг њам кимхоб, мовут, баѓрига олар тобут,
Сўнги он надоматдан йиѓлабон нидо ќилма.
Марддан эл фахрланар, номарддан нафратланар,
Эл назаридан ќолиб адашма, хато ќилма.
Ѓойиб, доим њам замон ўхшамаску замонга,
Адолат йўќ экан деб ќаддингни дуто ќилма.

10.03.2010.

* * *
Ёшинг ўтган сайин юрмайсан маѓрур,
Ўлим андишаси ўртар ёдингни.
Баъзан изтиробдан куяди баѓир,
Дунё кўтаролмас сенинг дардингни.
Ўлим андишаси ўртар ёдингни,
Хотирга тушади ќиёмат-ќойим.
Тингламас у кунда њеч ким дардингни,
Магар рањм этмаса ќодир худойим.
Баъзан изтиробдан куяди баѓир,
Лоќайдлар ќалбингга беради озор.
Чоѓлангинг келади курашга, таѓин,
Андиша ќиласан-олдда ўлим бор.
Дунё кўтаролмас сенинг дардингни,
Мардлар ќарѓишига учраган дунё.
Юрак, ўйла ўзинг, ўз таќдирингни
Сенинг келажагинг кундузми, тун ё?!  05.2005й

* * *
Тангрининг йўриѓин тутса ким
Саодат соњиби бўлажак.
Жањолат ањлидан асрасин,
Дунёга ѓулѓула солажак.

Жоњил њеч нарсадан тап тортмас,
Суйгани ягона шањватдир.
Кўзлар кўр бўлгани дањшатмас,
Кўнгиллар кўрлиги дањшатдир.

2005

ОИЛА БАХТИ

Оиланинг бахт-саодати
Эр-хотининг ўзига боѓлик.
Уйѓун бўлса муносабатлар
Турмуш бўлар ширин, чиройлик.

Обод бўлса рўзѓори эр њам
Кўча куйда юрмайди кезиб.
Аёл тунни ўтказмас ёлѓиз
Оппоќ парќув болишни эзиб.

09.02.11

РУЊИМГА
Њаёт нима? Ўлим нима?
Мангуликнинг ёнида.
Тўлѓонасан мисли кема,
Коинот уммонида.
Нурга ташна бир учќундек,
Милтирайсан уззу кун.
Ёвуз кучлар чангалида,
Ќолиб кетмай деб буткул.
Ваќт карвони ўтар экан,
Шиддат билан бетўхтов.
Маќсад сари интил, руњим,
Гарчи йўлда кўпдир ѓов.
Таслим бўлма, ќўрќувни енг,
Шунда йўл равшан бўлар.
Сен ўзинга ишонган кун
Ѓолиблик ўзи келар.        2002.

НИЯТ
Тирикликдан маъно не деб,
Ботиний бир савол келур.
Њаќќаќараб нидо ќилсам
Тош юрагим ќордай эрир.
Менинг умрим ишќ бањрига
Ќўшилсайди томчи мисол.
Сингиб кетсам сўнг баѓрига
Насиб этса менга висол.
Менинг умрим бир шуъладек
Яраќласа ишќ даштида.
Рози эдим куйсам кулдек,
Сўнг тирилсам њаќ ишќида.  2001

* * *
Ишон, њаёт њали олдинда,
Заминдаги умр бир довон.
Ердан кетгач само баѓрида
Инсон умри этади давом.

Њаќнинг одил њукмига кўра
Буюк тонгда барча тирилгай.
Унда бирдир гадо њам, шоњ њам
Бани одам бир хил сўралгай.

Банда бўлсанг њаќќа интилгин,
Парчалансин кўнглинг ќулфлари.
Эслаган чоѓ ёнингда турар
Ўтган етти пуштинг руњлари.

Сен уларни дуо айлагин,
Токим улар руњи бўлсин шод.
Ќиёматни бугун ўйлагин,
Охиратинг айлагин обод.

2002

ДУНЁ

Дунё ёлѓончидир, дунё ишвакор,
Ром этар ўзига, маккордир жуда.
Кеча мўмин эдик њамда беѓубор,
Бугун югурамиз нафс илинжида.

Балоѓат палласи етгани сайин,
Улѓайиб бормокда нафсимиз гуё.
Асл маќсадимиз бўлса њам тайин,
Ўтяпмиз дунёга бўлиб мањлиё.

Мансаб талашамиз, шаън талашамиз,
Ѓийбату фасодга бойдир суњбатлар.
Эй юрак, биз ќачон ќайнаб, тошамиз,
Айт, ќачон излаймиз савоб, рањматлар?!

Ўйлагин, боришинг Ўзига ќайтиб,
Оќизиб кўзлардан зардобли ёшни.
Эй юрак, тавба ќил, истиѓфор айтиб,
Тошга ур кибрга берилган бошни.

Олдинда ќиёмат дањшати ётар,
Ќара, ќўринмокда аломатлари:
Тунлари ќўрќувдан шиддат-ла чопар,
Самода тангрининг олов отлари.

27.09.04

КЕЧИРИМЛИЛИК ЊАЌИДА

Банда кечирмаганни, Худо кечирмас дерлар
Фарзандимиз барчамиз битта Одам Атонинг.
Бир бирининг њаќќини ейди фаќат ќашќирлар,
Ќадри бирдай азиздир султон билан гадонинг.
“От тепкисин кўтарар от” деган маќол њам бор.
Одам тафтини олар фаќат одам боласи.
Ноќобил бандалардан етгай дилларга озор,
Ичида бўлар экан одамзоднинг оласи.
Мен њам умрим йўлида кўрдим турфа зотларни.
Таќдир таќоза ќилди, сабаб бўлди вазият.
Имонли инсонлардан ўргандим њикматларни,
Дилозор каслардан њам чекдим роса азият.
Не бахтким мусулмонмиз, пайѓамбарнинг уммати,
Аллоњ ўзи ёрлаќар пок бўлса дилда ният.
Кечиримли бўлса ким ошар ќадр-ќиммати,
Бу бизга пайѓамбардан суннат бўлган фазилат.

09.02.2009

КИБР ЊАЌИДА

Агар кимнинг бўлса умиди,
Охиратнинг ноз-неъматидан,
Тарк этмасин Аллоњ ёдини,
Ор ќилмасин инсон зотидан.
Ким такаббур бўлса, шайтоннинг
Амалига њамроњ бўлади.
Ер устида кибрланганлар
Њаќ наздида гумроњ бўлади.

01.03.03

ИБРАТ

Итоатда эрур ќуёш,
Итоатда ой ва юлдуз.
Яратганга тасбењ айтиб
Айланишар кеча-кундуз:
«Субњонал маликул ќуддус»,
«Субњонал маликул ќуддус».1

25.02.2004.

ХУШФЕЪЛЛИК ЊАЌИДА

Ќай бир оилада бўлса тотувлик,
Билгинки жаннатдан кошона бўлур.
Ањиллик бўлмаган хонадон ичра
Дўзах хаётидан нишона бўлур

Аёл эр кўнглининг хуш гули бўлса,
Эр аёл номусин ќўриќчисидир.
Хуш феъл аёлларга олќишлар бўлсин,
Хуш феъллик жаннатнинг даракчисидир!

09.02.11

1. “Покдир Оллоњ, подшоњдиру”

* * *
Тасаввур эт: ќиёмат-соат-
Тирилмоќда сонсиз мурдалар...
Сўнг мањшаргоњ, њисобу китоб...
Одам чумолидек ўрмалар.

Кўзингни юм: тасаввур этгин
Хор турарсан мањшаргоњ аро...
Ваќт борида кўзинг катта оч-
Келмай туриб ќиёмат-жазо!

26.12.13.

ЎЗИМГА НАСИЊАТ

Бу дунёга нега келдинг деб,
Сўрадингми ўзингдан бир бор?
Ёки фаќат дунё ѓамин еб,
Ўтмоќдасан њаётдан бекор?
Гарчи ќазо њукми мутлоќдир,
Ўзгартиргин ќадар њукмини.
Яхши амал, савоблар билан,
Осон айла сафар юкини.

2002

БОМДОД

Њар тонг уйѓотади мени уйќудан
Беором ќушларнинг сайроѓи.
Тун кўрпасин олиб аста устидан
Табиат кўтарар зафар байроѓин.

Шаббода юзимга майин урилар.
Ѓафлатда ќолмасин, дея, њойнањой.
Муќаддас бурчимни эслатиб турар
Офтоб шуъласида ялтираган ой.

5.03.05

ЊАЛОЛЛИК ХАЌИДА

Инсонмиз, сўзлашга демак њаќлимиз
Сўзимиз њеч кимга келмасин малол.
«Кўчада ич-дейди доно халќимиз,
Ризќу насибангни тополсанг њалол».

Инсонмиз, яшашга демак њаќлимиз,
Бизга бу њуќуќни берган Зулжалол.
Биздан рози бўлгай элу юртимиз,
Шу ќисќа умрда яшасак њалол.

22.11.2003

ИЛТИЖО

Ќуёш юзин тўсди чанг, тўзон,
Оќ либосин унутди тоѓлар.
Юрагида буюк бир армон,
Ќовжирайди гулзорлар, боѓлар.
Кечир,бўлса гар бизда гуноњ,
Махлуќингмиз- юмшат ќањрингни.
Бандаларга рањм ќил, Оллоњ,
Бандаларга тўкма зањрингни.  2003

ЌЎРЌУВ ВА УМИД

Яшамоќ оѓирдир яшамоќ ќийин
Номарду нокаслар ичра одамдай.
Ловуллаб куяди аламдан баѓир,
Дунёда бирорта мард ќолмагандай.
Хиёнат тиѓидан озор кетса њам
Оллоњ рањматидан бўлмам ноумид.
Омад ќуши мени ташлаб кетса њам
Дилдан кетмаса бас ќўрќув ва умид.  2005

* * *
Жуфтила яратиб Зулжалол,
Сарафроз айлади инсонни.
Дунёда яшанг деб пок њалол,
Ќалбига жойлади имонни.
Эркаклар бўлса мард, имонли
Пок тутар оила ќўрѓонин.
Эр зоти унутса иймонни,
Аёллар бузгайдир дунёни.   01.09.03.

ИНСОФ

Њар нарсанинг ўлчови бордир,
Мавжуд њатто инсоф мезони.
Тарозуси марњамат бўлса,
Шафќат эрур унинг мезони.
Бузилмасин десангиз агар,
Бу дунёнинг мувозанати.
Чиќманг инсоф чегарасидан
Инсоф эрур њаёт зийнати.

2002.

ЊАЌИЌАТ

Бир ќудрат бор ќиличдан кескир,
Эгилса њам њеч ќачон синмас.
Ёвуз кучлар бирлашганда њам,
Бу ќудратни парчалай олмас.
Хоњ шоњ бўлсин, хоњ бўлсин гадо,
У барчага бера олар панд.
Тилда ёлѓон айтган кимса њам
Дилда унга доим берар тан.
Писанд ќилмас у њеч бир зотни,
Ќўрќмагай у шайтон макридан.
Њатто ёлѓон тўла њаётни
Кутиб олар ўлим шаклида.

05.03.03

ХУЛОСА

Ўтиб бормоќдадир умрим
Гоњо очман, гоњида тўќ.
Танњо њикмат англаганим:
Сабрдан эзгу амал йўќ,
Сабрдан ўзга амал йўќ.

01.02.2010

УЛУЃ КУН ЁДИ

Тин билмай ўтар умр,
Карвон ичра карвондек.
Лањзалар кечар бир-бир,
Юракдаги армондек.

Ўтмоќдамиз саргардон,
Хаёллар гирдобида.
Гоњ ѓамгинмиз, гоњ шодон,
Улуѓ Куннинг ёдидан.

Њеч ким бўлмайди устун
Юмалоќ ер шарига.
Сингиб кетамиз бир кун
Абадият ќаърига

15.04.02.

* * *
Нурдан яралгандир асли одамзод,
Фаќат унинг шакли ќорилган лойдан.
Бир куни у шаксиз бўлажак озод
Ва учиб кетади ер деган жойдан.
Муќаддас даргоњда у бошлар њаёт,
Илоњий сувратда латиф ва нурлик.
У ерда янграйди энг гўзал баёт,
У ерда њукмрон абадий њурлик.
Ўшал манзил сари талпинар руњим,
Дилим ишќ ўтида куйиб борадир.
Бу дунё шунчаки мусофирхона,
Бунда вужудимнинг кули ќоладир.

2002

АФУ ЭТГИН

Эртанги кун таќдир хатида
Не ёзилган менга ноаён.
Лой вужудим салтанатида
Руњим тинмай ќилар ѓалаён.
Кимлигингни англа деб гирён,
Юксакликка мени чорлайди.
Лекин нафсим ошноси- шайтон
Њар ќадамда йўлим пойлайди.
Икки ўтнинг исканжасида
Мен иккига парчаланаман.
Турган каби жар ёќасида
Изтиробдан лов-лов ёнаман.
Фаќат сенга айтгум дардимни,
Танњо ўзинг энг содиќ ёрим.
Кеч уйѓонган ожиз бандангни
Афу этгин, Парвардигорим!

2004.

СЕВГИМ

Марвариддек ќалбим тубида
Пок севгимнинг ёди яшайди.
У умримга баѓишлар илњом,
Унинг билан умрим яшнайди.
Маккор дунё хийлаларидан
Бўлмагайман асло паришон.
Унинг ёлѓон салтанатида
Яшаяпман етгунча имкон.
Ќисматимдир- оѓиру енгил
Йўлларига кўниб ќолганман.
Чин дунёга ёруѓ юз билан
Бормоќликни ният ќилганман.
Севгимнинг пок шуълаларидан
Кўнглим турар доим ёришиб.
Бир кун тугаб ќолганда умрим
Руњим кетар унга ќоришиб.

2005й.

ЭНГ УЛУЃ НЕЪМАТ

Турфа одамлару ташвишлар аро,
Яшаркан фикринг њам борар ўзгариб.
Онгинг њам ўсади лањзама лањза,
Очилиб боради ќалбинг кўзлари.
Эришдай туюлар баъзан ўзингга
Юксак оњангларда ёзган шеърларинг.
Масъуллик сезасан њар бир сўзингда,
Англайсан кўплигин ќалби кўрларнинг.
Баъзан оёѓингдан чалмоќчи бўлар,
Номард раќибларинг, майда гап дўстлар.
Маќсад юксак бўлса, ким бўпти улар?
Ќалбингда яшашга иштиёќ ўсар.
Дунёга боќасан тийран кўз билан,
У њам жањолатдан жуда чарчаган.
Энди муњаббату ширин сўз билан
Далда бермоќ керак барча-барчага
Сен теран англайсан нажот ишќдадир,
Энди њар бир фурсат сенга ѓанимат.
Аллоњ ризоси њам эзгу ишдадир,
Њаќ ризосин топмоќ - энг улуѓ неъмат.

13.01.2007

www.ziyouz.com kutubxonasi



178

Њасанбой Ѓойиб

* * *
Ўзликни англамоќ йўлидир мушкул
Бунда бериёзат бўлмайди силжиб.
Гарчи ниятинг пок холисдир буткул,
Гарчи дилда фаќат Њаќнинг илинжи.

Ибодат ќилсанг њам топмассан роњат,
Кўнглинг ёришмагай юрурсан хомуш.
Њаќнинг рањматига етурсан фаќат,
Руњингда юз берса буюк уйѓониш.

09.09.04

* * *
Кўнглим менинг, эй нур каби ёруѓ кўнглим,
Шабнам янглиѓ ѓуборлардан фориѓ кўнглим.
Ќисматимнинг пасту баланд йўлларида
Гоњо бањор, гоњо куздек сариќ кўнглим.
Ошно эдик, гарчи гўзал хаёлларга,
Дучор бўлдик кўп доѓули шамолларга.
Аршмас, фано тупроѓида сарсон юрдик,
Жавоб излаб жумбоќ тўла саволларга.
Садоќату диёнатдан айтдик зорлар
Тушунмади бизни асло дўсту ёрлар.
Эрмак бўлдик юраги тош сулувларга,
Бошимизга њижронидан инди ќорлар.
Кеч англадик Њаќсиз дунё чоњ эканин,
Танњо ўзи йўлбошчию шоњ эканин.
Ором фаќат њаќ ишќида ёнмоќлигу
Ибодат-ла дунё гулшан, боѓ эканин.
Бењудага ўтказмасдан шунча фурсат,
Бўлмасмиди Њаќ сориѓа юзни бурсак.
Сароблардан њаќиќатни излагунча
Бўлмасмиди Њаќ ишќида ёниб юрсак.

2003 йил

ЭНДИ ЊАЌ ДЕБ ЯШАМОЃИМ ШАРТ

Яшаяпман гоњ ѓамгин, гоњ шод
Юрак тўла илинжим билан.
Гоњо нафсга банда, гоњ озод,
Орзу, армон, ўтинчим билан.
Яшаяпман, ќирќ тўртга кириб
Топмади њеч юрагим ором.
Тушларимга киради њамон
Олисларда ќолган дилором.
Баъзан ўтган умрим дафтарин
Вараќлайман сарњисоб учун.
Яшадимми Њаќќа муносиб,
Бандалардек мен, мисол учун?
Ќулоќ тутсам халќ маќолига
Камолотга етибман мен њам.
Энди Њаќ деб яшамоѓим шарт,
Кичик ёшдан ўтибман мен њам.
Барча айбу нуќсонларимни
Тузатмасам бўлгайдир уят.
«Тангри ўзи ќўллагай - дерлар,
Гар пок бўлса кўнгилда ният».
Яшаяпман гоњ ѓамгин, гоњ шод…

15.01.2012 й.

ТЎРТЛИКЛАР

Ёмѓир ёѓаётир уйѓон, эй юрак,
Заминга инмоќда неча минг малак.
Ѓанимат онларнинг ќадрига етгин
Ижобат бўлѓуси њар ќандай тилак.

* * *
Одамлар кўнглига кўнгил билан боќ,
Ќалбингда эзгулик чироѓини ёќ.
Яхшилик соѓиниб яшасанг мудом
Сенга њам яхшилик ќайтгайдир њар чоѓ.

* * *
Туѓилмаган яхшидир, ѓафлат босиб юргандан,
Севги нима англамай, паймонаси тўлгандан.
Ошиќларга ёр васли насиб айласин, аммо
Кутиб яшаган яхши севиб жудо бўлгандан.

* * *
Бир шеър ёзсам муњаббатга тумор бўлса,
Тош диллар њам эриб ишќдан бемор бўлса.
Кўнгилларга малњам бўлса дуо каби,
Ѓойиб кўнгли кеча-кундуз бедор бўлса.

* * *
Тангри бизни лойдан пайдо айлади,
Њусну жамолига шайдо айлади.
Севгининг ќадрига етсин деб доим,
Заминда васлига гадо айлади.

* * *
Дилинг ойинасин поклагин зангдан,
Аќл чироѓингни тоза тут чангдан.
Шайтон ва нафсдан енгилмай десанг,
Бир он њам толмагин муќаддас жангдан!

* * *
Билмай омонатни гарданга олдик,
Бу фоний дунёда хатарга ќолдик.
Ортга йўл йўќ, фаќат олдинга йўл бор,
Ѓариб жонимизни ќийноќќа солдик.

* * *
Аллоњ њукмларин сен рад этмассан,
Аммо мартабага нечун етмассан?
Тасдиѓинг мустањкам бўлса кўнгилда,
Сув узра юравер, чўкиб кетмассан!

* * *
Жаннатда яратиб Одам Атони,
Ерда авф айлади ќилган хатони.
Синаб кўрмоќ учун иймонимизни,
Яратиб ќўйдими бой ва гадони?

* * *
Замин юзи дастурхони рањматдир,
Банда учун њаёт буюк неъматдир.
Куфронаи неъмат ќилса ким агар
Оќибати ќайѓу ила њасратдир.

* * *
Одам учун ору номус ќимматдир,
Мартабага элтгувчи бу њимматдир.
Ўн саккиз минг олам гўзалдир, аммо,
Аёл гўзал њилќат ичра њилќатдир.

* * *
Улуѓ тоѓлар замин учун савлатдир
Ою ќуёш, юлдузлар њам давлатдир
Њаќ яратган барча санъатлар ичра
Севги њисси энг инжа бир санъатдир.

* * *
Њурматга ким лойиќ эрур њурмат керак
Марњаматга муњтожларга рањмат керак.
Ким боёну ким гадодир, бари ўтар
Охир дамда барчага њам нажот керак.

* * *
Эй яхшилар шукронаи неъмат ќани?
Риё эмас, дуо учун хизмат ѓани?
Соњиби мол аслида ягонадир,
Авомлару фаќирларга шафќат ќани?

* * *
Бир њовуч эзгулик, бир мисќол мењр,
Бўлса агар дилни нурафшон этгай.
Шуъладек бир соѓинч уйѓонса ќалбда,
Бутун борлигингни дурахшон этгай.

* * *
Кетса њамки кучу ќувват билаклардан,
Иймон шами ўчмаса бас юраклардан.
Дерлар, орзу-умид билан тирик инсон,
Айирмасин бизни ёруѓ тилаклардан.

* * *
Ќаерда бўлсанг њам йўлдами, чўлда
Тангри йўриѓидан чиќмагин зинњор.
Сен ёлѓиз эмассан, икки елкангда
Аъмолинг ёзгувчи фаришталар бор.

* * *
Одам Ато наслиданмиз барчамиз
Лекин буни тушунмаймиз ќанчамиз.
Молу дунё учун бир- биримизни
Аямасдан бошимизни янчамиз.

* * *
Дунё ўтди манманлаган зўрдан њам,
Мансаб кетиб тушиб ќолди тўрдан њам.
Буюкликни даъво ќилган “дањолар”
Ожизликда баттар экан кўрдан њам.

* * *
Њаловатим сўздир, аъмолим сўздир,
Топган саодатим, камолим сўздир.
Сўз њажри куйдирар жисми жонимни,
Беваќт ўлар бўлсам заволим сўздир.

* * *
Њаёт ошиќ ўйин каби кўп хуморли,
Ёзидан сўнг ќишлари бор музли, ќорли.
Йиѓласанг њам Њаќ њукмидан ќўрќиб йиѓла,
Имон эрур мард йигитнинг кўзтумори.

* * *
Афсус чекаман ўтган азиз умримни ўйлаб.
Њар лањзаси гуноњ эрур, бўлмагай сўйлаб.
Аќлим кириб тўѓри яшай бошлаганимда
Остонада ажал оти турибди бўйлаб.

* * *
Сен ойдирсан, юзларида доѓлари йўќ,
Сен гулдирсан, ўхшаши йўќ боѓлари йўќ,
Билмам аслинг фаришталар наслиданму
Сенга ошиќ бўлганларнинг соѓлари йўќ.

* * *
Сизни севиб телба бўлдим, хумор бўлдим,
Сизни севиб бир умрга бемор бўлдим.
Висолсиз ишќ оловида тобландиму
Муњаббатни асрагувчи тумор бўлдим.

* * *
Сени севиб ишќ илмига толиб бўлдим,
Аччиќ њижрон шаробига ќониб бўлдим.
Англолмадим офтобмидинг, оловмидинг,
Висолингга етмай туриб ёниб бўлдим.

* * *
Ишќнинг занжирила айладинг банди,
Жон ќушин ўзингга ќилдинг асранди,
Гар ќўшиб узатсанг васлинг майидан,
Не тутсанг олгайман зањар ё ќанддир.

* * *
Аввало пок бўлсин дил-имонимиз,
Сўнгра њалол бўлсин топган нонимиз.
Шу икки нарсага муяссар бўлсак
Файзли бўлар бизнинг дастурхонимиз.

* * *
Гоњо от сураман, гоњо пиёда,
Курашдан ќўрќмасман тайёрман доим.
Раќибларнинг иши аён дунёда,
Номард дўстдан ўзинг асра, Худойим.

* * *
Ким ошкор айтади, ким эса зимдан,
Не учун керакдир менга шеър ёзиш.
Њар бир яратилган янги сатримдан
Њаётим маъноси топар афзоиш.

* * *
Менинг кўнгилдан ўзга мулким йўќ, хирожим йўќ,
Мулк ичра умидимдан ўзга бир сирожим йўќ.
Њайратимдан бир водий, ишќимдан гулбоѓим бор,
Меърож истайди руњим ва лекин иложим йўќ.

* * *
Лафзи йўќ кимсаларнинг сафида марди бўлмас,
Аларда мард пойининг њаттоки гарди бўлмас.
Келбат кериб, њаволаб, виќор-ла юрган билан,
Ќалбида эл дардидан заррача дарди бўлмас.

11.03.2012й.

* * *
Оѓир лањзаларда бўлма ноумид,
Сабр либосини ташлама асло.
Дарду ташвишини кўрармиш раво,
Ўзи ёрлаќаган ќулига худо.

2009

* * *
Яхшилик ќилгину сувга ташлагин,
Миннат каломини сўзлама зинњор.
Савоб арќонини мањкам ушлагин,
Унутма, олдинда њисоб-китоб бор.

2005

* * *
Она адирларга менгзар рангимиз,
Гиёњдек сарѓайган юрак, баѓримиз.
Гиёњчалик ќадр топмадик юртда,
Хок бўлсак ошагайдир балки ќадримиз.

29.10.2013

Ишончу мењрдан  
устувор дунё

• Бу дунёда
• Дўстларим
• Дўстларимга
• Ўлмас Жамолга
• Усмон Азимга
• Шодмон Жўрага
• Осмон ќора
• Ишончу мењрдан устувор 

дунё
• Оњу кўзлар
• Турѓун Алига
• Энди йўлимиз бир
• Ургут
• Отабек Ѓойибовга
• Бир донога
• Яшасалар эди
• Њиммат ва хайр
• Маърифат ањлининг
• Фалсафа
• Арафа
• Бир дўстимга
• Хизматдош дўстларимга
• Гуллар раъноси
• Интернет, мен ва 

дўстларим

• Гуллар табассуми
• Њаќ йўлидан кетмайлик 

тойиб
• Дўстларим-давлатим
• Дўстлар муњтож бўлганда
• Аллоњ ўзи сизни суйсин
• Ќушчага
• Елиб борар умрим карвони
• Асл инсонлардан
• Оналар байрами муносабати 

билан
• Армуѓон
• Даврон Гулмуродовга
• Валижон Мусоевга
• Мењр ќадри
• Йўлимизни беринг, биродар!
• Одамий бўлмаса ким
• Тангри њар кимга
• Она юртим Тожикистоним
• Ўтган ишга–саловат
• Њикмат
• Зорим бор юракда
• Раштонзамин фарзандлари
• Устоз Ёдгор Обидга

www.ziyouz.com kutubxonasi



191

Њаёт беланчаги

* * *
Бу дунёда энг катта
Бойлигимсиз, дўстларим.
Ўзлигимни англатган
Борлигимсиз, дўстларим.
Бир куни келиб муддат
Узилса умрим тори.
Армон бўлади фаќат
Дўстларимнинг дийдори.

2003

ДЎСТЛАРИМ

Диёнатли инсонларнинг кўзида ўт чаќнагай,
Њаќќа берган ваъдасини юрагида саќлагай.
Оналарнинг оќ сутин њам асл мардлар оќлагай,
Бу дунёда ёруѓ юз-ла яшаб ўтинг, дўстларим,
Њаќ ќошига иймонингиз олиб кетинг, дўстларим.
Асл марднинг тили билан дили доим бир бўлар,
Юрагида эзгуликдан олам-олам сир бўлар.
Умр йўли баъзан равон, баъзан довон-ќир бўлар
Бу дунёда ёруѓ юз-ла яшаб ўтинг, дўстларим,
Њаќ ќошига иймонингиз олиб кетинг, дўстларим.
Бу оламда њамма мењмон, танњо Ўзидир мезбон,
Ќањр ќилса соврилгайдир тўзондек еру осмон,
Гар ќутќарса бандасини ќутќарар ёлѓиз иймон,
Бу дунёда ёруѓ юз-ла яшаб ўтинг, дўстларим,
Њаќ ќошига иймонингиз олиб кетинг, дўстларим.
Булњаваслар ќайдан билсин элнинг ќадр-ќийматин,

Эр йигитни эр демаслар гар бўлмаса њиммати,
Њасанбек њам ашъор этди улуѓларнинг њикматин,
Бу дунёда ёруѓ юз-ла яшаб ўтинг, дўстларим,
Њаќ ќошига иймонингиз олиб кетинг, дўстларим.

2006й

ДЎСТЛАРИМГА

Ѓанимат умрда дўстларим,
Юракни ёндириб яшайлик.
Нур сари интилиб, талпиниб
Мардона ќадамлар ташлайлик.
Ваќт ўтгач дилларда ќолмасин,
Афсус ва надомат куллари.
Биз ўтган йўлларда яшнасин
Мардлик ва жасорат гуллари.

2003.

УСТОЗ ЎЛМАС ЖАМОЛГА

Азиз элнинг ќадр топган ўѓлонисиз, азиз устоз,
Одамийлик бўстонининг боѓбонисиз, азиз устоз.
Дилингиздан таралгайдир маърифатнинг шуълалари,
Нафис назмий салтанатнинг султонисиз, азиз устоз.
Истагимдир яна йиллар шу гулшанда жавлон уринг,
Девонлардан кўнгилларга бузиб бўлмас кўприк ќуринг.
Ширин њаёт «Сурур»идан доим «Масрур» бўлиб юринг,
Сиз миллатнинг ифтихори ва шонисиз азиз устоз.

2009.

УСМОН АЗИМГА БАЃИШЛАЙМАН

Мен Усмон Азимман, тушуняпсанми?
Нега танимайсан мени, севгилим?
Кўргин пешонамнинг ёриќларини,
Бошимга ќарагин тутунга тўлган.
Хазонга айланган дарахт-вужудим,
Унда ўз аксини ќолдирди йиллар.
Севгилим, мен сенга гул келтирдим, ол,
Юрагимда унган ахир бу гуллар!
Севгилим, мен сенга гул келтирдим, гул,
Нањот танимайсан мени севгилим?!   2008

ШОДМОН ЖЎРАГА

Дедим: ѓамга ботдинг Шодмон не учун?
Дардинг куйламайсан чок этиб яќо?
Деди: њаќни англаб етгач мен учун
Шеър ёзиш, куйлашлар бўлди бир чаќа.
Дедим: увол бўлур Тангри неъмати,
Шеър-ла баён айла њолингни, Шодмон.
Деди: менга йўќдир шеърнинг ќиммати,
Кўйида ѓамгинман, кўйида шодон.
Дедим: ёлѓизликнинг эгаси Аллоњ,
Узлатнинг шавќидан сўзла бир оѓиз.
Деди: атрофимда одамлар тўп-тўп,
Аммо њамдардим йўќ, ёлѓизман, ёлѓиз.
Дедим: ёр васлидан мастмисан, Шодмон,
Ќай маќомда ўзни њисоб этарсан?
Деди: ошиќликнинг лаззати њижрон,
Васлин топган онинг куйиб кетарсан.  09.03.2012

* * *
«Ёмѓирлар йиѓлади мен кулиб ўтдим,
Ќабрлар йиѓлади мен кулиб ўтдим.
Кипригига ортиб дунё дардларин,
Сабрлар йиѓлади мен кулиб ўтдим»

Шодмон Жўра

Осмон ќора тортиб ёмѓирлар ёѓса,
Сен нечун куласан, тушунтир, Шодмон?
Ќабрида зор тортиб, зорлар йиѓласа,
Сен нечун куласан, тушунтир, Шодмон?
Кипригига ортиб дунё ѓамини,
Сабри тугаб борар зотлар йиѓласа,
Айтчи, сен топдингми дунё сирини,
Недан шодсан, Шодмон, нега куласан?
Ќаламни синдирдим, энди ёзмайман,
Тамоша айлайман, -дейсан, дунёни.
Ќалам синдиргунча Мавлоно Румий
Њаќ йўлга чорлаган бутун Ќўниёни.
Маломат ќилишдан йироќман, аммо,
Маъносин топмадим мен ушбу сирнинг.
Тилагим, њаќ йўлдан чиќмайлик асло,
Руњи мадад бўлсин Мавлоно пирнинг.

10.03.2012й

ИШОНЧУ МЕЊРДАН УСТУВОР ДУНЁ…

Биродарим Мањамадали Назаровга

Мењру муруввату хайру саховат
Асл мардларга хос бўлган хислатдир.
Њожати бўлганга айламоќ раѓбат,
Мўъмин бандаларга гўзал суннатдир.

Асл маќсад Њаќнинг ризосин топмоќ,
Дунё бизлар учун имкон- фурсатдир.
Азалийдир банда ризќу рўзи њам,
Лойиќ яшаб ўтмоќ кўп машаќќатдир.

Инсонни Њаќ лойдан барпо айлади,
Ќодир сифати-ла, бу бир санъатдир.
Оламга халифа этиб сайлади
Демак, инсон ќадри нечоѓ баланддир.

Ишончу мењрдан устувор дунё,
Рост сўз ќиролидир имон шањрининг!
Гоњо таърифлашга ожизман чиндан,
Аллоњ розилигин тилаб чин дилдан
Ѓойиб изњор этди сизга мењрини!

03.12.2014йил.

ОЊУ КЎЗЛАР ТАЪРИФИДА

Олма-Ота баѓрида ўтди
Ёшлигимиз, навќирон онлар.
Бизни ишќќа мубтало этди
Оњу кўзли уйѓур жононлар.
Бахтимиздан куйларди ќўшиќ
Нафис, хушбўй олмалар гули.
Дардимизни куйларди ќўшиб,
“Бўзтўрѓай»га ќозоќ булбули.
Оњу кўзлар таърифин куйлаб
Ёзсак арзир минг битта ѓазал.
Уйѓур ќизлар бўлмаса агар
Олма-Ота бўлмасди гўзал.

2.03.08.

ТУРЃУН АЛИ АСРОРГА

«Узоќ йиллар бундан илгари
Келиб кетган эмиш бир карвон».
Шундан бери њижрон даштида
«Афсус» чекар Турѓун пањлавон.
«Ќизѓонарди шаббодадан» њам
«Орзулари бир жањон» эди.
«Ќўшни ќиз»нинг асири бўлиб
«Њаётимсан сен менинг» дерди.
Аммо таќдир шу экан, карвон
Олиб кетмиш сулув ёрини.
Юрагида «бир жањон армон»,
Куйлаб юрар кўнгил зорини:
«Алдаманг эй, алдамчи ќизлар,
Њар ќадамда сизни деган бор.
Ўзга юртдан сиз изламанг ёр,
Суйган ќалблар чекмасин озор».

03.10. 2011йил.

ЭНДИ ЙЎЛИМИЗ БИР…

Яратган Эгамдан илтижо билан
Дунё сўрамадик, сўрадик иймон.
Бору бирлигига таваккал ќилиб,
Офият тиладик, ќилмадик гумон.
Дўст бўлдик, таъманинг илинжи эмас,
Њаќнинг ваъдасига ишониб дилдан.
Англадик умримиз абадий эмас,
Фаќат пиллапоя њаќиќий йўлда.
Масжид њовлисида тафаккур этиб,
Тикилдик очилган ќийѓоч гулларга.
Бир дарвиш домла1нинг этагин тутиб,
Ќўшилдик мўмину содиќ ќулларга.
Балки машњур шоир бўлмадик, аммо,
Туйдик бандаликнинг оѓир юкини.
Энди йўлимиз бир, йўлимиз танњо
Яшаймиз ягона Њаќќа юкиниб.

7.08.05

1. устоз Мирзоали Абдурањмон ўѓли кўзда тутилган.

АЊИЛ ЭЛНИНГ ДАСТУРХОНИ

Эсанбой акага

Менинг доим Ургут томон боргим келар,
Гўзал Ургут боѓларини кўргим келар.
Њунарманду саховатли одамларнинг
Таърифида ќўшиќ куйлаб юргим келар.
Дунёларга донѓи кетган Ургутдирсан,
Хўжа Хизр назар ќилган Ургутдирсан.
Ќайга борса ўшал юртни обод ќилган,
Ањиллигу дўстлик ќасрин бунёд ќилган.
Неча улуѓ сиймолари бор Ургутнинг,
Элу юртнинг бахти учун хизмат ќилган.
Дунёларга донѓи кетган Ургутдирсан,
Хўжа Хизр назар ќилган Ургутдирсан.
Дунёдаги барча ќавму ќариндошлар,
Сиздек иноќ бўлса агар олам яшнар.
Ањил элнинг дастурхони файзли бўлар,
Тотувликдан элу юртнинг ќадри ошар.
Дунёларга донѓи кетган Ургутдирсан,
Хўжа Хизр назар ќилган Ургутдирсан.

2011.

www.ziyouz.com kutubxonasi



200

Њасанбой Ѓойиб

ОТАБЕК ЃОЙИБОВГА

Йиѓилишар эмиш оќ туялардек
Мањшарда масжидлар Њаќнинг ќошида.
Масжидга боѓланур чин ошиќлардек
Омад ќуши ќўнса кимнинг бошига.
Чунки бунда банда ўз тилагини
Тангридан сўраса етгай муродга.
Њаќ дегай: «Уйимда ноумид ќилсам,
Ярашмас мен каби шарафли Зотга!»

20.06.2011йил

* * *
Бир донога бердилар савол:
«Айт, њаётдан афзалроќ не бор?»
Деди: «Кимдан ќолса яхши ном,
Афзалроќдир њаётдан минг бор»
Сўрадилар донодан такрор:
«Айт, ўлимдан афзалроќ не бор?»
Деди: «Ёмон отлиќ бўлмоќдан,
Ўлим афзал саналар минг бор».

2004

* * *
Яшасалар эди одамлар
Етиб бир бирин ќадрига.
Камаярди юракда ѓамлар
Ќўшиларди умр умрига.
Муте экан умримиз токи
Дунё деган ёвуз сењрга.
Яшагаймиз доимо ёлѓиз
Мудом ташна бўлиб мењрга.

2004

ЊИММАТ ВА ХАЙР

Йигитнинг бир ќўли хайр дейдилар,
Њиммат камарини боѓланг йигитлар.
Эл дуосин олай десангиз ўзни
Ватан хизматига чоѓланг йигитлар.
Буюк боболарнинг авлодидирмиз,
Шу юрт ободлиги бизнинг бахтимиз.
Йўли очиќ бўлса кимнинг агарда,
Умри узун бўлгай дейди халќимиз.
Асли савоб ишда сиз бир сабабкор,
Тангри ўзи ќўйган ризќ-рўзни сочиб.
Ќишлоќ четидаги њув бобо чинор,
Минг йил яшаётир кафтларин очиб.

20.06.2010й.

* * *
Маърифат ањлининг бедор ќалбида,
Эзгу њис-туйѓулар этар ѓалаён.
Ўз бурчин англайди Ватан олдида,
Дилда борин тилда айлайди баён.

Маърифат ањлининг дил ойнасида,
Акс этиб туради мозий суврати.
Њар ёзган сатридан туѓилажакдир,
Эртанги кунларнинг тасаввуроти.

17.04.07

ФАЛСАФА

Сийлаганди тангри таоло,
Бадавлату бахтиёр эдим.
Менга бойлик керакмас асло,
Дўстларим бор бўлса бас, дердим.
Ногоњ, омад юз бурди мендан,
Фаќирликни юборди таќдир.
Дардим айтай десам юракдан,
Тинглагувчи дўсту ёр йўќдир.
Тарк этдилар ошнолар бир-бир,
Дарвиш руњим ёлѓиз ќолмоќда.
Тангрим, менга молу-давлат бер,
Дўстларимни сотиб олмоќќа.

08.08.2004 й

www.ziyouz.com kutubxonasi



203

Њаёт беланчаги

АРАФА КУНЛАРИ

Арафа кунлари муњаббат билан
Кўнгил эшикларин очиб ќўйинг ланг.
Кимнингдир дилини оѓритиб билмай,
Кимгадир яхшилик ќилгансиз, эсланг.
Арафа кунлари мењрингиз дўстим
Асло дариѓ тутманг бир-бирингиздан.
Токим яхшиликнинг гул, чечаклари
Яшнаб униб чиќсин дил тўрингиздан.

11.01.2010й

БИР ДЎСТИМГА

Йўќламаймиз бир-биримизни
Аввалгидек ѓамгусорлик йўќ.
Билиб бўлдик бор сиримизни
Устимиз бут, ќорнимизда тўќ.
Топиб олдик ўз йўлимизни,
Ўтаётир рўзѓоримиз њам.
Кўрсак ташлаб кўз ќиримизни
Бош ирѓаймиз-кетамиз илдам.
Иккимиз њам эмасмиз айбдор
Айбдор эрур ѓурур, кибримиз.
Дўст бўламиз тупроќдек хоксор
Дўппайганда бир кун ќабримиз...

11.10.2013-йил

ХИЗМАТДОШ ДЎСТЛАРИМГА

Бизлар ањил сафдошлар эдик
Тарќалмаган эди иттифоќ.
Майда- чуйда гапни айтмасак
Орамизда йўќ эди нифоќ.
Њар ќандайин њолатда, ишда
Мардлик эди бош шиоримиз.
Якдил эдик њар бир юмушда,
Улуѓ Ватан ифтихоримиз.
Эзгу орзу, пок ниятлардан
Ќалбимизда жўшарди њислар.
Њали яна учрашамиз деб
Ишонч билан яшардик бизлар.
Бизлар тожик, уйѓур, ўзбек, рус-
Фарзандлари бир мамлакатнинг,
Битта байроќ остида юриб
Ўтагандик Ватан хизматин.
Ќорлар юрти олис Камчатка
Бизлар учун эди ќадрдон.
Эй хизматдош дўстларим сизни
Дийдорингиз ќўмсайман њар он.
Њар йил зафар сафин тузардик
Ўзимизни курашга чоѓлаб.
Эзгулик ва эрк тантанаси1

Мудом бизни тургайдир боѓлаб.
04.05.2010

1. 1-9 май-кўзда тутилган.

ГУЛЛАР РАЪНОСИ

Раъно Муборизга

Зебо санамлар ичра тенгсиз барноси сенсан,
Боѓу чаманлар ичра гуллар раъноси сенсан.
Шоираи давронлар ичра аълоси сенсан,
Тожик ќизи бу жоним бўлсин жонингга пайванд,
Оташин нигоњларинг этди мени чашмбанд.

Дур, жавоњир йиѓилган хазинами дањонинг,
Шириндир шаккардан њам, айтчи, болми забонинг?
Тоѓ гулидек муаттар бўй таратар њар ёнинг,
Тожик ќизи бу жоним бўлсин жонингга пайванд,
Оташин нигоњларинг этди мени чашмбанд.

Гуллаб яшнади Ватан истиќлол давронида,
Барпо бўлди боѓ, чаман якдиллик замонида.
Ѓойиб топди бахтини шоирлар маконида
Тожик ќизи бу жоним бўлсин жонингга пайванд,
Оташин нигоњларинг этди мени чашмбанд.

07.07.2015 йил.

ИНТЕРНЕТ, МЕН ВА ДЎСТЛАРИМ

Интернет Худонинг неъмати десам,
«Дажжолнинг кўзи у» дер бир танишим.
Кимга ќандай билмам, у туфайли мен
Кўплаб янги дўстлар билан танишдим.
Ёдгор Обид деган шоир номини
Ўќигандим Устоз1 шеърида бир пайт
Интернет туфайли њамсуњбат бўлдим
Шеърларин ўќийман энди њамма ваќт.
Мавлон Шукурзода –асил зиёли
Њайрњоњ устоздир, дўстдир беминнат.
Шеърларим чоп этди суратим билан
Ватандошим дея кўрсатиб њиммат.
Шеърларини ўќиб катта бўлганман
Хуршид Даврон, Солињ, Усмон Азимнинг!
Интернет орќали ташаккуримни
Билдирмоќ шогирдлик бурчим ўзимнинг.
Рауф Парфи каби сочлари оппоќ
Карим Бањриевни борми билмаган?
Озод, эркин сўзга у доим муштоќ!-
Њаќ учун курашни канда ќилмаган.
Катта мансабларда ишламаса њам
Њамиша миллатнинг ѓамини ейди.
«Бир неча тилларни биласиз, ука,
Яхши ёзмоќликка мажбурсиз» дейди.
Ахмад Аъзам менга мењрибон устоз!-
Њол авњол сўрасам кетади яйраб.

1. Абдулла Орифнинг «Њайронлик» шеъри кўзда тутилган.

Тоби йўќлигидан нолийди бир оз,
Доимо шай турар ќаламин ќайраб
Исмат Хушев номи њаммага таниш
Унга хос очиќлик ва самимият.
Ўзбеклар номини дунёга ёйиш,
Исмат ака учун энг улуѓ ният.
Шоир ањли азал зиё истайди
Маърифат нурида ќалбини поклаб.
Давронбек дўстимни бир бор кўрсайдим
Баѓримга босардим мањкам ќучоќлаб.
Икки китобимнинг нусхаси мавжуд
Давронбек дўстимиз яратган сайтда.
Ќувонч, њаяжондан титрайди вужуд,
Бунда интернетнинг хизмати катта!
Ќанча дўстлар топдим, мард ва самимий:
Умидбек, Муродбек, Дадахон Ўзбек,
Дилшод Жамолиддин, Фазлиддин ака
Дилимга яќинсиз- узукка кўздек.
Шавкат Рањмон руњи биз билан яшар
Мудом чорлаб турар юксак парвозга!
То зулм бор экан «ўткир сўз»1 билан,
Бизлар жўр бўламиз жасур овозга!
Сирожиддин менга њамиша њамроњ,
Њар ишда суянчиќ ва мададкорим.
Тушкунликка тушиб ќолганда ногоњ,
Тасалли берувчим ва дилбардорим.
Элда дерлар «жиян тоѓага тортар»,
Мен эса аксинча жиянга тортдим-

1. Шавкат Рањмон бораси.

Адашиб юрганда нодўстлар аро
Унинг сиймосида чин дўстни топдим.
Сўлим Сирдарёда Устоз Ањмадий
Шогирдларга таълим, тарбия берар.
Тошкент эсламаган шоирларни у
Интернет орќали эслатиб турар.
Ким ватандўст бўлса чиндан, агарда
Аввало туѓилган юртини севар.
Маръямбону яшар Тожикистонда,
Аммо Фарѓона деб юраги куяр!
Ўш –менинг бобомнинг туѓилган ери!
Болаликдан менга ќадрли бу ном!
Аъзам Рањим билан Зиё Шокирни
Ќондош, ќардошим деб ќилгум эњтиром.
Бир садо келади Наманган ёќдан
Ширин соѓинчларни ќўзѓаб дилимда.
Муслимбек шеърлари барчага ёќар,
Ўзи њам ярашур муслим элимга!
Дунёда аёлдек мењрли зот йўќ
Мен бунга неча бор бўлганман иќрор.
Матлуба опамдан мудом кўнглим тўќ-
Мендан њол сурайди такрор ва такрор.
Бетакрор шоира Олимабону
Олис Европадан салом йўллайди.
Нуќтадон билимдон –тилшуносдир у!
Њар ќандай њолатда мени ќўллайди.
Руњан яќин бўлар дўстлар аслида
"Дўст дўстнинг ойнаси" деган гап њам бор.
Опа-сингил топдим назм дарсида-
Жумагул, Хосият дўстдир бетакрор.

Ѓазал бўстонидан ташбењлар излаб
Юрган Гулбањорга тасанно дегум.
Юрагим турганда ѓашланиб, бўзлаб
Ќувонч баѓишлайди бир Гўзал Бегим!
Умр иборатдир ќувончу ѓамдан
Баъзан шодман, баъзан чўкади кўнглим.
Тасалли беради ќайѓули онда
Мени олислардан йўќловчи синглим!
Бир Момо Њаввонинг муносиб ќизи
Москва шањрида ижод ќилади.
Соњибахонимнинг њар битта сўзи,
Кўнглим боѓларини обод ќилади!
Хосият Бекмирза –Ўшликлар фахри,
Бобур ижодининг ошиѓи эрур.
Чоп бўлган китоблар мењнат меваси-
Хосиятнинг зорли ќўшиѓи эрур!
Улуѓ боболардан бизларга суннат
Ўќиб ўрганмоќлик форс шериятин.
Кимга ошно бўлса шижоат, ѓайрат,
Ортгуси билими ва маърифати.
Неъмати чексиздир одил худонинг
Менга замондошдир икки улуѓ зот.
Неъматулло ака, Одил Икромий
Мавлавий руњини айламоќда шод.
Менинг юрагимни ўртар бир армон,
Унутиб бўлмайди бу улкан ѓамни.
Эсламай бўлурми ахир, ушбу он,
Оташнафас шоир Асќар Мањкамни!

Вањдатдан1 Тошкентга келгач шоирнинг
Тафаккур чечаги яшнаб очилди:
««Эрк»деди, бўѓзини ќиличлар тилди,
Ва сўзлар дорига осилди…»2

Шавкат Рањмон каби жўмард ва ботир,
Мусулмон элининг шоири эди.
Бугун унинг ўрни билинаётир,
Румий шуносларнинг нодири эди.
Њали ёш эди у, балким яшарди,
Бўлганда озгина олѓир, устамон.
У "теран англади ањли башарни
Ќутќарса ќутќара олади имон!»3

Ќадим Авестони ўзбек тилига
Ўгириб миллатга этди армуѓон.
Маломат ханжарин шоир дилига
Санчди шафќат билмас жоњил оломон!
Ѓоят оѓир эди «гуноњ» залвори-
Њаллождек њайќириб «Аналњаќ» деди!
Буюк шоирларнинг шудир ќисмати -
Жоњиллар шоирнинг бошини эди.
Аммо неча йилдир кўњна Туронда
«Њаќ»ила «Аналњаќ» ќўлдан тушмайди.
Шоирни ўќишар Афѓон, Эронда
Демак, Асќар Мањкам номи ўчмайди!
Умр ўтар экан њар лањза, њар он,
Кўрган кечирганин сўйлар њар одам.

1. Кофарнињон ноњиясининг њозирги номи.
2. Шодравон Асќар Мањкам сатрлари.
3. Шодравон Асќар Мањкам сатрлари.

Ўз њолига ќараб бо ќадри имкон
Дунё келажагин ўйлар њар одам.
Ўзбек шериятин кенгдир осмони-
Офтоби, юлдузи њамда ойи бор!
Агар бутун бўлса дилда имони
Њар битта овознинг ўрни, жойи бор.
Њаќиќат туѓилар бањс, талошларда,
Халќ борки бўлѓуси шоиру оќин.
Њозирги ёшлардан–ќаламкашлардан
Жавоњир Абдулла дилимга яќин.
Бир фикрим бор дилда ќатъий, синашта,
Не чоѓлик тўѓридир –буни билмадим.
Шеърият ортидан шухрат талашган
Кимсаларни сира шоир демадим!
Ќисмат кимга ќандай насиба берур,
Њеч кимса олдиндан айтиб беролмас.
Ќувѓинда эрк истаб юрган зотлар њам
Ўзбекнинг фарзанди-бегона эмас!
Кўп яхшилик кўрдим инсон зотидан-
Мунис ота-онам, опам, синглимдан.
Ушбу сатрларни ёзар эканман
Ўтган азизларим ўтар кўнглимдан.
Кетишди васлига зор килиб мени
Ќанийди бир бора яна кўрсайдим.
Бошимга кўтариб юрсам арзирди,
Тириклар сафида улар юрсайди!
Аммо таќдир њукми шунаќа экан
Ўзинг сабр бергин Ќодир Аллоњим!
Муборак онларда улар ќабрини
Жаннат гулларига тўлдир илоњим!

www.ziyouz.com kutubxonasi



212

Њасанбой Ѓойиб

Яхшиям сиз борсиз яхши одамлар,
Сиз бирла ободдир синиќ кўнгиллар.
Ѓам ѓусса дилимни чулѓаган дамлар
Сизнинг далдангиздан дардим енгиллар.
Бугун арафадир азиз дўстларим,
Ќалбингиз илоњий нурларга тўлсин!
Янаги муборак њайитга ќадар
Њар янги кунингиз хайрли бўлсин!

12-14.10.13й

ГУЛЛАР ТАБАССУМИ

Шоира Гўзал Бегимга

Гуллар табассумин сиз кўрганмисиз?
Чиройли табассум ќилади гуллар.
Улар суњбатида њеч бўлганмисиз-
Кулганда юракдан кулади гуллар!

Гуллар табассумин сиз кўрганмисиз?-
Инсонга яхшилик тилайди улар.
Бахш этар эзгулик, бахш этар шодлик
Шундан яйраб-яшнаб унади гуллар!

Гуллар табассумин сиз кўрганмисиз?-
Самимий табассум ќилади гуллар.
Сохталикни билмас, ёлѓондан кулмас,
Ёлѓон табассумдан ўлади гуллар!

04.10.2013-йил, 14-30

ЊАЌ ЙЎЛИДА

Дўстим Эркинга

Дунё нима? Талошли уйми,
Ёки катта бозорми, дунё?
Марднинг марги номардга тўйми?
Яхшиларга озорми, дунё?
Тўѓри яшаб юрганингни њам,
Кўролмайди бир тўда олчоќ.
Ортингдан тош отиб дам- бадам
«Дўстим» дея очади ќучоќ.
Бундайларга дилингни берсанг,
Ўт ќўйишар хонумонингга.
Молингни-ку тортиб олишар,
Кўз тикарлар яна жонингга.
Дилни бериб ягона Ёрга,
Њаќ йўлидан кетмайлик тойиб.
Салом бўлсин содиќ дўстларга!
Сана. Имзо. Њасанбой Ѓойиб.    15.02.2011.

ДЎСТЛАРИМ - ДАВЛАТИМ

Мен билмаган эканман,
Мен адашдим бегумон.
Дўстлар давлатим экан.
Дўстларсиз њаёт ёмон.
Мен билмаган эканман,
Ўртанар жон беомон
Ёлѓизлик азоб экан,
Ёлѓизлик жуда ёмон.       01.02.2010

* * *
Дўстлар муњтож бўлганда
Кўнгил эшигин очдим.
Бошимга иш тушганда
Дўстлар кўзимни очди.
Номард дунё, хор дунё,
Дўстлардан ќилди жудо.
Мендан юз бурсалар њам
Уларни асра, Худо!

02.2010.

АЛЛОЊ ЎЗИ СИЗНИ СУЙСИН...

Дўстим дея баѓрим очиб
Сийлаганим билмаганлар.
Нозик онлар четга ќочиб,
Њолим сўраб келмаганлар.
Омад кулиб боќќан чоѓлар
Маќтовдан тил тиймаганлар.
Бойлик учун мени севиб,
Аллоњ учун суймаганлар.
Яхши ёмон давраларни
Бизга раво кўрмаганлар.
Ваъда бериб оѓир кунда
Ўз сўзида турмаганлар.
Шу ўткинчи дунё молин
Бизга ќўзи ќиймаганлар.
Гуноњлигин билиб аммо,
Ѓийбатдан тил тиймаганлар.

www.ziyouz.com kutubxonasi



215

Њаёт беланчаги

Аллоњ сизга рањм ќилсин
Бизга рањми келмаганлар.
Аллоњ ўзи сизни суйсин
Севги нима билмаганлар.

03.12.2008.

ЌУШЧАГА

Ташрифингдан митти дўстим,
Хаста дилим тоѓдай ўсди.
Њар кимнинг бор каму кўсти,
Бунга парво этмайсанми?
Ярим умрим ўтиб кетди,
Ошноларим сотиб кетди,
Менга тошлар отиб кетди,
Сен њам бир кун сотмайсанми?
Дўстлар ќадрим билмадилар,
Назарга кам илмадилар.
Ањдга вафо ќилмадилар,
Сен њам ташлаб кетмайсанми?
Кўнглим эди мењрга зор,
Топдим фаќат ранжу озор.
Дунё экан кўњна бозор,
Дилим вайрон этмайсанми?
Давраларда юрдим, толдим,
Дўстларимдан кўнглим ќолди.
Сенга дардим тўкиб солдим,
Элга достон этмайсанми?

02.07.05 й

ЕЛИБ БОРАР УМРИМ КАРВОНИ
Ташвишлардан толиќќанимда
Ўз ќалбимга далда бергани.
Кетгим келар ёшлигим ўтган
Адирларга равоч тергани.
Юрсам дейман дўлона териб
Ќизилжарнинг этакларида.
Умрим ќолса аста айланиб
Болаликнинг эртакларига.
Аммо афсус ќалбим армони
Ёшлик ќайтиб келмас њеч ќачон.
Елиб борар умрим карвони
Борса келмас манзилга томон.   27.04.03.

АСЛ ИНСОНЛАРДАН ЯХШИЛИК ЌОЛУР
Жањонга келдингми сен мењмон бўлиб
Ўшадир иќболинг, ўшадир бахтинг.
Рози бўлса сендан эл кўнгли тўлиб
Аслида шу эрур энг баланд тахтинг.
Барча атрофингда бўлса парвона
"Оллоњга минг шукр"-пичирлар лабинг.
Йилларни ўйласанг мисли афсона,
Шу ќадар тез ўтмиш-оќар сув каби.
Ањли дардлар сендан шифо топсалар
Мамнун яшасалар њаётга ќониб.
Исминг эшитганда "Балли" десалар,
Елкадош бўлсалар чорлаган онинг.
Ваќтнинг шиддатини эзгулик енгар,
Гарчи умр оти чопишдан толгай.
Асл инсонлардан яхшилик ќолур,
Ѓойибдан яхшилик бўлиб шеър ќолгай.  2015

ОНАЛАР БАЙРАМИ МУНОСАБАТИ  
БИЛАН ЁЗИЛГАН ШЕЪР

Онадек вафодор борми дунёда?
Онадек фидокор борми дунёда?
Онадек ватандор борми дунёда?
Онадек њаќќа ёр борми дунёда?
Онадек бахтга ёр борми дунёда?
Борлигин бахш этиб фарзанди учун,
Унинг камоли деб аямас кучин.
Ранжитса кечирар, олмагай ўчин,
Хаќ талаб ќилмагай хизмати учун,
Бахтли санамасин ўзини нечун?!
Ундан ўрганайлик вафодорликни,
Ундан ўрганайлик фидокорликни,
Ундан ўрганайлик ватандорликни,
Ундан ўрганайлик њаќќа ёрликни,
Ундан ўрганайлик бахтиёрликни!
Кўзимизга суриб хоки пойини,
Уй тўрида тутиб унинг жойини.
Поёндозлар тўшаб атлас, шойини,
Дастурхонга ќўйиб ширмой нонини,
"Онажон, сен менинг ягонам" дейлик!
"Дилдаги энг гўзал таронам" дейлик!
«Сен борсан дунёда-мен бахтлидирман,
Бошдаги тож ўзинг, мен тахтлидирман!
Сенинг дуонг билан мен ањдлидирман,
Дунёда сен ўзинг ягонам» дейлик,
«Дилдаги энг гўзал таронам» дейлик,
«Онажон, cен менинг ягонам» дейлик!!!

09.03.15.

АРМУЃОН

Бир истагим бор сиздан дилдор,
Дунёларни кезайлик бирга.
Њаќ сориѓа биргина йўл бор,
Ошноликда етайлик Сирга!
Сизга ќалбим армуѓон дилдор,
Мењрим сизни чулѓасин нурга!
Танњо Њаќќа бандалик ќилиб
То ќиёмат бўлайлик бирга!
Сизга жоним армуѓон дилдор,
Дунё ўзи ќоришган сирга.
Муњаббатдан бахтимиз топиб
Талпинайлик илоњий Нурга!
Сизга борим армуѓон дилдор,
Дам ураркан Исрофил Сурга,
Њар гал бизни ќўлласин Аллоњ!
Жаннатда њам бўлайлик бирга!

18/07/2013-йил

* * *
“Шашмаќом” ансамбли рањбари, Тожикистон  

халќ њофизи Даврон Гулмуродовга

Бир ариќдан сув ичганмиз Даврон билан,
Гоњо шарбат, гоњ ќолганмиз айрон билан.
Шеъру ѓазал бўстонида дил ќонидан
Лавњлар битдик, вале, юрдик замон билан.

* * *
Халќ њофизи бўлди бугун Даврон ака,
Ифтихорга тўлди бугун Даврон ака.
“Шашмаќом”ни чорак аср эл ёдида
Саќлаб келди бахти бутун Даврон ака!

11.03.2012й.

ВАЛИЖОН МУСОЕВГА

Сенинг асли ярминг тожик, ярминг ўзбек,
Икки элни ќадрлайсан худди ўздек.
Жисмингга мос исминг бордир Вали деган,
Ярашиќли, узукка жой бўлган кўздек.

11.03.2012й.

МЕЊР ЌАДРИ

Тош мењр дунёда айландик тошга
Оќибат ќолмади дўсту ёронда.
Њеч ким бир-бирини йўќламас бошќа,
Учрашувлар тўйда ё ресторанда.

Эшик таќќиллатиб ањвол сўраш йўќ.
Кибру ѓурур бугун тож эрур бошга.
Муњими устинг бут, ќорнинг бўлсин тўќ
Эрк бериб яшаймиз бањсу талошга.

Њаммамиз оќилу, њаммамиз доно,
Кимсан, буюкларнинг наслидандирмиз.
Биз каби тўра йўќ бу дунё аро,
Бизлар аслларнинг аслидандирмиз.

Биримиз саййиду, биримиз хўжа,
Баланддир бизларнинг шараф-шонимиз.
Бизлар оддий элдан фарќлимиз жуда,
Файзли, пурнеъматдир дастурхонимиз.

Бизлар чанд поѓона юксалиб кетдик,
Эъзоздамиз шону шавкат баѓрида.
Тўкин-сочинликнинг ќадрига етдик,
Аммо, етолмадик мењр ќадрига.

04.10.2013

ЙЎЛИМИЗНИ БЕРИНГ, БИРОДАР!

Эй, биродар бу фоний дунё
Айтинг кимга ќилибди вафо.
Дўстлигингиз истардик, аммо,
Бир калима ширин сўзингиз
Кўрмадингиз биз учун раво.
Мењр тўла кўнглимиз билан,
Саховатли ќўлимиз билан,
Ширу шакар шеьримиз билан,
Биз сиз сари интилдик, аммо,
Боќмадингиз биз томон њатто.
Англаб етдик, бизни севмассиз,
Молингизни бизга бермассиз.
Дилингизни бизга бермассиз.
Њиммат ќилинг њаётда бир бор:
Йўлимизни беринг, биродар,
Йўлимизни беринг, биродар!

07 10 2011

* * *
Рашт ноњиясининг собиќ раиси муњтарам

Саидумрон Абдурањмонзодага

Одамий бўлмаса ким
Сўз ќадрин ќайдан билсин.
Сўз ќадрини билмаган
Ўз ќадрин ќайдан билсин?

Ўз ќадрини билмаган,
Эл ќадрини билурми?
Умрида йўл юрмаган
Йўл ќадрини билурми?

Ким элдан ќилса њазар,
Њаќ њам этмагай назар.
Худбин бўлса ким агар,
Муродига етмагай.

Эл дегай: «Куч-бирликда,
Бирлашган доим ўзар».
Эл суйган рањбар эрур
Саидумрони Назар!

28.11.2014йил.

* * *
Дўстим Њабибулло Дўстга

Тангри њар кимга њам этмагай насиб
Элга хизмат ќилмоќ бахтини дўстим.
Њамсуњбат бўлганда сиз билан њар гал
Тоѓлардай юксалдим, тоѓлардай ўсдим.

Сизда истеъдоднинг гавњари мавжуд
Ушбу гавњарни сиз авайлаб саќланг.
Одамшунос номин олганингиз рост
Истагим элу юрт ишончин оќланг!

01.09.2012-йил.

ОНА ЮРТИМ ТОЖИКИСТОНИМ

Боболардан мерос бу макон
Офтоб янглиѓ жонбахш, сењрли.
Болам каби азиз, ќадрдон,
Онам каби мушфиќ, мењрли.
Алла айтиб улѓайтди мени
Лутф айлади эркалаб, суйиб.
Иќболимдан ќувонди доим,
Тоѓдек ўсдим мењрини туйиб.
Ањд айладим: хизматин ќилгум
Бобо юртим Тожикистонни.
Алишмасман мен дунёларга
Регарзамин-ќутлуѓ маконни!

www.ziyouz.com kutubxonasi



223

Њаёт беланчаги

Зеро шу юрт, шу она диёр,
Ободлиги олий орзумдир.
Дўстлик, тинчлик –менинг шиорим,
Ањдга вафо эса ќарзимдир! 05.06.2014

ЎТГАН ИШГА–САЛОВАТ

Бизлар дину диёнати бир хил миллат,
Ўртамизда ќачон пайдо бўлди иллат?
Биз Иброњим халилуллоњ наслиданмиз
Њам Муњаммад (с.а.в) пайѓамбарга содиќ уммат!
Кимки бизнинг дўстлигимиз истамагай,
Иблис-ўша! Демак унга бўлгай лаънат!
Кўњна Турон исломият бешигидир,
Шундан Дунё ањли њануз ќилар њурмат.
Кин, адоват ярашмагай мўъмин зотга,
Мўъмин бўлсанг бир-бирингга айла њиммат!
Етти марта Каъба тавоф айлагандан,
Бир мўъминнинг дилин олмоќ турар ќиммат.
Бир хил эрур њатто тўю маъракамиз,
Бул њам бўлса Парвардигор берган неъмат!
Туронмизми, Туркистонми, Тожикистон-
Бизлар азал ќондош, жондош бўлган миллат!
Динимиз њам дилимиз њам ягонадир,
Ола ќараш бизларга ёт бўлган иллат.
Ѓойиб сўзин оѓир олманг оѓаларим
Баѓрикенглик, рафоќатда бўлинг ибрат!
Унутайлик адовату гиналарни,
«Ўтган ишга–саловат» деб, шудир суннат!

24.07.2013-йил

ЊИКМАТ

Њар инсоннинг ўз ќараши, њулќи њамда хислати бор,
Одамлардан олган сабоќ, хулосаю њикмати бор.
Кам эмасдир яралишда инсон зоти бир-биридан,
Мартабаси устун кимнинг муњаббатга раѓбати бор.
Икки дунё саодати насиб одам фарзандига,
Гар дилида иймон деган бебањо бир давлати бор.

2015 й.

ЗОРИМ БОР ЮРАКДА

Зорим бор юракда, аммо зўрим йўќ,
Одиллик шиорим, бундан кўнглим тўќ.
Кимдир яхши одам, ким эса ёмон
Истагим барчаси бўлсинлар омон.
Разолат ањлидан юрдим мен йироќ,
Ањли жўмардларга тан бергум, бироќ,
Камдир жўмардликни ихтиёр этган,
Ањдига вафони дўст, њамроњ тутган.
Гадоларни кўрдим – бошида тожи,
Англадим, бой улким, йўќ эњтиёжи.
Ѓалат экан одам аталган махлуќ,
Оллоњ деб, шайтонга ќилади ќуллуќ.
Йўлим тўѓри айла, этмагин мањзун,
Инсон боласининг орзуси узун.
Барига гувоњсан эй, ќодир Эгам,
Дардим фориѓ айла ўзинг мени њам.
Аллоњим зикрингда зокир эт мени,
Нажот бер, тоатда моњир эт мени.

18.05.2012 й.

РАШТОНЗАМИН  
ФАРЗАНДЛАРИ

Ањлиддини Њисорий-
Раштонзамин фарзанди.
Фаќат оддий фарзандмас
Жигарбанди, дилбанди.

Саидумрони Назар
Кўп тажрибали рањбар.
Хушрафтору хушгуфтор
Њаќ унга этмиш назар.

Зумрадхон ва Жамила
Раштонликлар фахридир.
Мадинаи Азимий-
Ифтихорга њаќлидир.

Нурмат Маърифхон ака
Ибратдир садоќатда.
Нуриддину Айниддин
Дўстлигу рафоќатда!

Њофиз Гулназар ака
Булбул каби хушовоз.
Диловари Мирзодан
Ќўшиќ айтар жуда соз.

Раштонзамин баѓрида
Њисорийнинг тўйида-
Устоз Файзали Шукур,
Камина Њасан Ѓойиб,
Абдуќањхори Ќосим
Мењмон бўлдик ажойиб!

28.11.2014йил.

УСТОЗ ЁДГОР ОБИДГА

«Аста њорѓинлашиб бормоќда кўзим,
Аста ёруѓлашиб бормокда њаво».
Бир умр курашдим порласин дея
Адолат ќуёши Туркистон аро!
Нањотки «њаммаси бўлади унут,
Куйиб-пишганларим, ёнишларим њам».
Нањот яшаб ўтар ќарори-сукут,
Абу Турк авлоди бир умр мулзам?!
Асло! Зое кетмас њеч бир њаракат,
Мудом турѓунликда ќолмагай дунё!
Имоним комилдир бўлажак шаксиз
«Тўлќинлар ортидан тўлќинлар пайдо!»

13.04.2013йил.

Гули хандон  
кўринмасму

• Кўринмасму
• Санам
• Ќоронѓу оќшом чоѓи
• Ул ёр хабардормикан
• Титраб турар бу жонимиз
• Ошиќона
• Ховалингда

www.ziyouz.com kutubxonasi



229

Њаёт беланчаги

ЃАЗАЛЛАР

КЎРИНМАСМУ

«Менга ишќинг йўлида ќон кўринур,
Юзинг ойинасида жон кўринур»

Њофиз Хоразмий

Сањарда боѓ аро кезсам, гули хандон кўринмасму,
Сарандозин сабо ўйнаб, жон ичра жон кўринмасму?
Дилим яйрар висолидан, кўзим ќувнар жамолидан,
Кетолмасдан хаёлимдан, ўшал жонон кўринмасму?
Ќаро тун ќўйнида порлоќ, мисоли ой эрур моњим,
Булутлар ичра гоњида бўлиб пинњон, кўринмасму?
Савол сўрсам суманлардан жавоб айтмоќќа ор айлар,
Сирин фош айламасликка этиб фармон, кўринмасму?
Соѓинч тиѓи дилим ўртар, кутарга тоќатим етмас,
Менинг озурда жонимга бўлиб дармон кўринмасму?
Ѓойиб, ишќни бало дерлар, на чоранг бор чидайдирсан,
Магар ишќ йўлида айтгил, жон ила ќон кўринмасму?

24.03.09

САНАМ

Њар кеча ёдимга тушгай кўзлари шањло санам,
Боќиши жоним олиб, боз айлагай эњё санам.
Боѓима ташриф этиб лутф айласа ул моњирўй
Гуллар ичра энг гўзал бўлгай ўшал раъно, санам.
Неча йилки њажрида овворадирман дар ба дар
Мажнун этди васлининг уммедида лайло санам.
Ул менинг жоним, жањоним, ул ягона матлабим
Истагим бўлса умрбод мен ила ошно санам.
Ѓойибо, гар бўлса пок кўнглингдаги орзу ният
Ѓайбдан нажот етиб бўлгай сенга шайдо санам.

25.03.09

ЌОРОНЃУ ОЌШОМ ЧОЃИ

Ќоронѓу оќшом чоѓи кездим мисли девона,
Топай дедим, изладим изларингдан нишона.
Оњ ќанийди топсайдим изларингнинг гардини,
Юзларимни босардим мен унга ошиќона.
Хазон ќўшиќларини куйлаётган дарахтлар,
Шовуллашиб бўлдилар атрофимда парвона.
Њолим хабарин еллар айтдиму абрларга,
Кўз ёшларин тўкдилар мен каби ѓарибона.
Васлинг ќўмсаб эй жонон, Ѓойиб бўлди саргардон,
Ќилсанг бўлмасму эњсон изингдан бир нишона.

2002

УЛ ЁР ХАБАРДОРМИКАН

Њажрида ўртанганимдан ул ёр хабардормикан,
Мен каби тунлар соѓинчдан уйќусиз бедормикан?
Севгининг сирли тузоѓи ўй-хаёлин банд этиб,
Йўлларимда интизору ошиѓи дийдормикан?
Субњидам эсган сабодан ишќ сабоѓин ўрганиб,
Субњдан оќшомгача ќилган иши такрормикан?
Мен унинг лаъли лабидан дилга малњам истасам,
Киприги жонимга ханжар, зулфи тори дормикан?
Ѓойибо, айт, бу жањонда тарки жон этмай туриб,
Мањлиќонинг васлини кўрмоќ бахти бормикан?

2009.

ТИТРАБ ТУРАР БУ ЖОНИМИЗ

Мисли гул япроѓидек титраб турар бу жонимиз,
Гарчи ќисмат зарбидан ќочмоќќа йўќ имконимиз.
Гарчи бу дунёи дун њеч кимсага дўст бўлмагай,
Мангулик даъвосида ўтмоќдадир њар онимиз.
Бандаларга бу умр ваќтинчалик сармоядир,
Истаган чоѓ ќошига чорлар яна Султонимиз.
Охират айёмида Тангри ўзи бергай мадад,
Тавба, истиѓфор билан покласак иймонимиз.
Маърифатнинг нуридан бўлгай мунаввар кўнглимиз,
Ањли диллар даврасида бўлса гар маконимиз.
Ѓойибо, ихлос билан тутсанг њаќиќат йўлини,
Охират мулкида њам обод бўлур ќўрѓонимиз.

2002

Висолига муштоќману, кўрай десам кўзим етмас,
Жамолига ошиќману, таърифлашга сўзим етмас.
Бунчалар њам кўп бўлмаса Ёрнинг нозу адолари,
Севганимни билиб туриб бир ишора, имо этмас.
Тонглар кутдим зор, интизор, йўлларми деб бир хушхабар,
Сањар кезган насимлар њам ањволимга парво этмас.
Шунчалар њам кўп эрурми менинг журму гуноњларим,
Ёлборсам њам эртаю кеч, даргоњига зорим етмас.
Ѓойиб доим дуо айла, дуо њам бир ибодатдир,
Њадислардан далил борким, дуолар бесамар кетмас.

05.10.2009й.

* * *
Ховалингда бор экан обу њаволар хуш-хуш,
Сувларида дард учун бордир даъволар, хуш-хуш.
Султон Увайс Ќароний њазратимнинг равзасин,
Ким зиёрат айласа топгай маънолар, хуш-хуш.
Худди жаннатдан нишон айлаб Худо бизлар учун
Њадя этмиш, арзигай айтсак санолар, хуш-хуш.
Хушзабону хуш зењин мардумлари бу ўлканинг,
Кўнгли пок, ихлослари юксак, аълолар, хуш-хуш.
Йўл юриб, дунё кезиб хеч ќайда мен учратмадим
Хуш њаво, хуш манзара, гўзал маъволар, хуш-хуш.
Ѓойибо, ибрат учун ер юзин сайр айласанг,
Босган изингдан очилур гули раънолар, хуш-хуш.

30.04.06

Фарѓона тонг отгунча

• Машраб ѓазалига мухаммас
• Њазиний ѓазалига мухаммас
• Авлиёхон Эшон ѓазалига мухаммас
• Ўлмас Жамол ѓазалига мухаммас
• Ўлмас Жамол ѓазалига мухаммас
• Саййид Неъматуллоњ Иброњим ѓазалига мухаммас
• Асќар Мањкам ѓазалига мухаммас

МУХАММАСЛАР

МАШРАБ ЃАЗАЛИГА МУХАММАС

Неча йиллар фироѓида куйган сорбонларим келди,
Бобомлардан ќолиб кетган ќатор карвонларим келди.
Ота-онам етолмаган орзу, армонларим келди.
Намангон шањридан, дўстлар, менинг ёронларим келди,
Отам бирла онамни билгувчи мењмонларим келди.

Боболар њасратин айтсам, замин титраб, куйгай офтоб,
Тарќалиб кетмиш алар кўнгли доѓ, баѓри кабоб.
Айрилиќнинг жабридан чеккан аламу изтироб,
Шижоат бобида њар ќайсиси Рустаму Суњроб,
Адолат тахтига минган бу кун Султонларим келди.

Бу оламда њар бир ишга бўлѓусидир сабаб, омил,
Озодликнинг насимидан саодатга бўлдик ноил.
Боболарнинг руњлари шод, њамд айтмоќќа тиллар мойил,
Иноятли, диёнатли яна њам муршиди комил,
Њама ориф, њама содиќ, њама ирфонларим келди.

Алар дийдорини кўргач, кетгай дилдан сиёњ, Машраб,
Тангри ўзи рањм айлаб боќди бизга ќиё, Машраб.
Битгай ушбу мухаммасни Ѓойиб њам бериё, Машраб,
Аларнинг хоки пойи кўзларимга тўтиё, Машраб,
Чироѓимни мунаввар ќилѓучи њоќонларим келди.

03.03.2012 йил.

ЊАЗИНИЙ ЃАЗАЛИГА МУХАММАС

Ёдинг ила бедорман жонона тонг отгунча,
Кўчангда зор юргайман мастона тонг отгунча.
Энди менга њаловат бегона тонг отгунча,
Њижрон ўтига баѓрим сўзона тонг отгунча,
Ўйлаб юрагим, жисмим бирёна тонг отгунча.

Њажрингда ќон ютурман тањаммул этолмасдан,
Дол бўлди тик ќоматим, ќаддимни тутолмасдан,
Сарсону саргардонман олисга кетолмасдан,
Мен Вомиќу Узро-сан, васлингга етолмасдан,
Њар кеча ќароргоњим остона тонг отгуна.

Кўз ёшларим юволмас баѓримдаги ѓуборим,
Танњо маќсудим ўзинг эй дилдаги туморим,
Дардимга бўлгин дармон, дилозор дилоромим,
Рањм айла бу њолимга, эй кўзлари хуморим,
Њажрингда бу кўнгиллар вайрона тонг отгунча.

Ошиѓи мубтолангман, тингласангчи зоримни,
Истасанг нисор этгум сенга йуѓу боримни.
Васлингга ноил айлаб, олсанг олгин жонимни,
Њеч кимга деёлмасдан бу арз ила њолимни,
Ќонга жигарим тўлди гирёна тонг отгунча.

Келсанг нетар кечалаб, нозу хиромон айлаб,
Ошиѓларинг кўнглини бир бора шодон айлаб.
Ѓойибдек бедилларни волаю њайрон айлаб,
Хилватда агар кўрсам, сирримни баён айлаб,
Сен бирла бўлай анда њамхона тонг отгунча.

То тирикман кўйингда юрак баѓрим тиѓларман.
Истасанг шайх Санъондек белга зуннор боѓларман.
Пойингга тиз чўќмоќќа њар дам ўзни чоѓларман.
Найлайки иложим йўќ, хар гўшада йиѓларман,
Тор ўлди Њазинийга Фарѓона тонг отгунча.

25.03.2013йил.

АВЛИЁХОН ЭШОН ЃАЗАЛИГА  
МУХАММАС

Май истаймиз ва лекин паймонани кўрмаймиз,
Сўзлашурмиз туну кун, њамхонани кўрмаймиз.
Њажрида куяр кўнгил, пинњонани кўрмаймиз,
Ишќ келди- кўз бойланди, бегонани кўрмаймиз,
Етаклаб юр, девона, майхонани кўрмаймиз.

Ошиѓу маъшуќликда фироќ бору висол йўќ,
Њуснига разм солсам кипригидан узар ўќ,
Гоњо ќошин чимириб зарда билан урар дўќ,
Шам бўлиб иккимиз њам тишладик њар кеча чўѓ,
Ќаноти чисирлаган парвонани кўрмаймиз.

www.ziyouz.com kutubxonasi



238

Њасанбой Ѓойиб

Шавќим ортиб бородир ёрга интилган сари,
Ортидан чопиб борсам ёр кетади илгари.
Жонни ўртаб юборди нозлари, њийлалари,
Бу дилнинг ќўрѓонига кирди ишќнинг лашкари,
Тош тегиб ќон сачраган пешонани кўрмаймиз.

Њолимизга кулмагин эй, зоњид, фикрингдан ќайт,
Панду насињат ќилма ўзгалардан ўќиб байт.
Њолимиз англаюрсан шу њолга тушганинг пайт,
Бошлама дарсхонангга, сабоѓингни сувга айт,
Ишќдан ўзга мураббий, фарзонани кўрмаймиз.

Ишќ дардин ќайдан билсин ѓофилу ќалби кўрлар,
Кўнгил ќулфи очилгач, ошкор бўлѓуси сирлар.
Гулдан тўшаб поёндоз, бошимдан сочиб дурлар,
Эшикларин ланг очиб, кел, деб чорлади њурлар,
Аммо юракдан ўзга ошёнани кўрмаймиз.

Васлин бир кўрай десам ёр олган юзин ўраб,
Жонни нисор этардим, ќўйса агар бир ќараб.
Мухаммас ёзди Ѓойиб пирлардан дуо тилаб,
Эй Эшон, ањли ошиќ бормадик њолинг сўраб,
Кўзинг сувига чўккан остонани кўрмаймиз.

20.03.2012йил.

ЎЛМАС ЖАМОЛ ЃАЗАЛИГА МУХАММАС

Офтоб юзинг сењрини самолардан сўрайман,
Унинг нури-тафтини њаволардан сўрайман.
Сарв ќаддинг ќадрини адолардан сўрайман,
Сочинг атрини ќўмсаб, саболардан сўрайман,
Ширин-шакар лафзингни садолардан сўрайман.

Сомон йўли бу асли муборак изларинг деб,
Оламларни ёритган ой каби юзларинг деб.
Танамга руњ баѓишлар ошуфта сўзларинг деб,
Нега зиё таратгай бу ќора кўзларинг деб,
Тун баѓрида яраќлар Зуњролардан сўрайман.

Мунаввардир бу олам маърифатдан, билимдан
Шукр ќилгум ўзингга, зикринг тушмас тилимдан.
Йўл берган њам ўзингсан њам тутгувчи ќўлимдан,
Наќши табассуминг бор оинаи дилимда,
Аммо яна кўрай деб раънолардан сўрайман.

Баъзида жўш урарман дил сиримни айтолмай,
Куйингда беќарорман, маќсудимга етолмай.
Ѓойиб эмас њозирман, њузурингдан кетолмай,
Нозинг риёсини ёр, њеч нарсада тополмай,
Ушбу амални мавжи дарёлардан сўрайман.

Њажринг ўтида жоним, куйиб, ёндим, бўл огоњ,
Њайрон бўлма, пойингга йиќилсам мен баногоњ.
Аќлимни йўќотурман, сўзим адаштириб гоњ,
Савдои севги сењри куйлатганидан огоњ,
Тинглаганим нидони наволардан сўрайман.

Само менинг њолимга њайрон бўлиб ўзимдек,
Ѓужѓон-ѓужѓон юлдуздан маржон тўкар кўзимдек.
Ѓойибдан келар садо худди менинг сўзимдек:
Ўлмасга эътиборли бўлгайми, деб ўзимдек,
Ишќинг ўтида куйган адолардан сўрайман.

11.07.2015.

ЎЛМАС ЖАМОЛ ЃАЗАЛИГА МУХАММАС

Мени доим тўѓри йўлга равон ќил,
Мушкулларим арит, ишим осон ќил.
Сарсон ќилма сира, соњиб макон ќил,
Худовандо, имонимни омон ќил,
Даѓал этма тилим, ширин забон ќил.

Ўзга ният дилимга тугмагайман,
Васлинг истаб юракни тиѓлагайман.
Даргоњингда њасратдан йиѓлагайман,
Ўзингдан бошќага бош эгмагайман,
Сенга бўлган ишончим бегумон ќил.

Њисоб куни ёдга тушса баногоњ,
Танам титраб, забун бўлурман ногоњ.
Ўз њолимга ташлаб ќўймагин, Аллоњ!
Этиб ќуйма сира шайтонга њамроњ,
Њаќиќат йўлига доим равон ќил.

Бани одам сафар чоѓда-кетишда,
Беллашурлар Њаќ сориѓа етишда.
Ушбу йўлда толмай одим отишда,
Сенга сидќу вафо зоњир этишда,
Тинимни билмаган озурдажон ќил.

Йўлимни бер Тангрим, йўлдан ќайирма,
Манзилимга етиб олай тойилмай.
Ёлвораман мен ким, ожиз Ѓойибман,
Мени асло диёнатдан айирма,
Буюк мењрингга ќалбим ошъён ќил.

Не яхшилик келса билгумдир сендан,
Не хатолиѓ ўтса, ўтгуси мендан.
Ќувват кетмай аввал бу жисму жондан,
Чидайдурман на келса бошга сендан,
Бари банданг ќатори имтињон ќил.

Ќаноатни бошимга айлагин тож,
Рањм айла, коримга бергин ривож.
Бундан ортиќ давлат йўќдир, йўќ хирож,
Касу нокасларингга этма муњтож,
Ечиб мушкулларим сењринг аён ќил.

Кўнглим равшан нуринг ила эй, Моњим,
Сенинг амринг, њукмларинг силоњим.
Авф айлагин бор бўлса иштибоњим,
Гуноњим кўп њузурингда, илоњим,
Кечиргил шафќатингдан армуѓон ќил.

11.07.2015.

САЙЙИД НЕЪМАТУЛЛОЊ ИБРОЊИМ  
ЃАЗАЛИГА МУХАММАС

Кўкда дил парвоз этар, осмон муборак бўлсин-эй,
Очса арш дарвозасин, кайњон муборак бўлсин-эй.
Васлини ќўмсаб етилган армон муборак бўлсин-эй,
Эй муњаббатлиѓ кўнгил, њижрон муборак бўлсин-эй,
Ўт аро бу топганинг имкон муборак бўлсин-эй.
Ишќнинг асрорига њар кимса њам етмас ишон,
Гар саодат истасанг, билгил саодатдир шу он.
Њажрида куймоќ надир, айлагин њолинг баён,
Доманингга субњидамда гул тўкар мањбуб нињон,
Чун димоѓинг ичра хуш райњон муборак бўлсин-эй.
Бешижоат бўлса ким, ќолгай аро йўлларда руст,
Неча зотлар бўлди хор, рафторини этмай дуруст.
Довюрак бўл сен мудом, тоѓларни теш, ѓовларни буз,
Ким муњаббатдан жудодир, аќли-жузъ, иймони суст,
Аќли куллар наздида иймон муборак бўлсин-эй.
Субњи шом ќилсанг дуо, пирларингни ёдда тут,
Маќсадинг ёр васли бўлса одатинг бўлсин сукут.
Дилдаги шубња, гумон илдизин буткул ќурит,
Боќ, бу хусрон дайрида виждон унут, иймон унут,
Кўксинг ичра йиѓлаган инсон муборак бўлсин-эй!
Бандалик ќилгин мудом, тарк этмайин руњи равон,
Дил эрур Ёр манзили мисли жон ичра бу жон,
Ѓойиб њам дил розини Саййидига этгай баён:
Худшиноссан коинот асрори ўзликда аён,
Дилда мењвар истаган кайњон муборак бўлсин-эй.

АСЌАР МАЊКАМ ЃАЗАЛИГА МУХАММАС

Чаман ичида бир гул,
Гул бир ён, чаман бир ён

Тўра Сулаймон.

Дунё ажаб яралган ањд бир ён, вафо бир ён,
Ќисмат ўйинин кўринг рањм бир ён, жафо бир ён.
Ёр њажрида бемормиз, дард бир ён, даво бир ён,
Мулки фано ичида шоњ бир ён, гадо бир ён,
Зиндони ѓам ичинда оњ бир ён, сазо бир ён.

Биримиз њаќ йўлида, адашганмиз биримиз,
Ажал ќистовидамиз њоњ ёшмиз, њоњ ќаримиз.
Яратганнинг ќошига боргайдирмиз баримиз,
Њарчандким валиймиз ё њур ё паримиз,
Лек насли одамиймиз њаќ бир ён, хато бир ён.

Жар солурмиз жањонга «Мавлоно пиримиздир»,
Ќандай муридлигимиз пинњона сиримиздир.
Оќибат якто: мањшар йиѓилар еримиздир,
Шайтон пиримиздир њам тийѓу тийримиздир,
Ёхуд њар биримиздир, бад бирён, бало бирён.

Њар янги кун биз учун охиратдан хабар бу,
Беш кунлик дунё надир? Имтињони башар бу.
Авжга чиќса шайтонлик ќиёматдан асар бу.
Машшотаи азал бу, машшоќи бебасар бу,
Нохун ќўлида хундир, савт бир ён, садо бир ён.

Ѓойиб кўнгли дунёдан ќолиб борар тобора,
Ўтди Асќар Мањкам њам баѓри бўлиб садпора.
Бунда ким ўйин ўйнар, ким чалади ноѓора,
Бул шоми базморо май сун менга нигоро,
Бол тут тилингда жоно, соз бир ён, сато бир ён.

18.03.2012йил

• Њаё тимсоли
• Севдигу
• Ишонч
• Боѓбонќишлоќ њаќида
• Чимилдиќ
• Мањзун юрак нидолари
• Зебосанамга
• Бањор келаётир
• Келмадинг
• Сен раќсга тушардинг
• Девонадек
• Йиѓлама
• Насиба
• Ишќим кўчар юлдузларга
• Ќайданам
• Њамон сени кўрсам
• Сен кетардинг
• Ёдингдами
• Биз топинган
• Сендан кетарканман
• Сенинг ўшал маъсум
• Сен бор эдинг
• Ќисмат
• Сен келмадинг
• Оќшом соѓинчи
• Соѓинчларим
• Хайр бизга
• Танњоликда
• Хафа бўлма
• Умидимнинг

• Чорак аср
• Сенсиз
• Куйган дилим
• Мен бир инсон
• Кезар эди
• Тунлар сенинг
• Кетар бўлсанг
• Савол
• Тилак
• Муњаббат
• Яна юрак
• Сен борасан
• Кўнгил ва гул
• Ќалбимда
• Кўзларингиз
• Соѓинганда
• Эй гул
• У дамлар
• Эсимдадир
• Ќозоќ сулувига
• Севги ўлани
• Илк севгим
• Кўзларингда гар ёш кўрсам 

адо бўламан
• Умидимнинг ѓунчалари
• Лайло
• Бу кеча кел
• Муњаббат кетмади
• Ишќ дарди
• Ишќ ўтида

ЊАЁ ТИМСОЛИ

Хижолат тортгандек бўласиз гўё
Ќизариб кетади ёноќларингиз.
Чарос кўзларингиз тик боќмас сира,
Ийманиб сўзлайди дудоѓларингиз.
Њаё тимсолини кўраман сизда
Мени асир этар ажиб туйѓулар.
Сиз шунчалар масъум, сизни ўйласам
Ќалбимда бокира шеърлар туѓилар.

02.03.10г.

* * *
Севдигу севгидан сўзлашмадик биз,
Бирга ќўл ушлашиб юрмадик хандон.
Ѓамли лањзаларда бўзлашмадик биз,
Юраклар талпиниб турса њам чандон.
Йиллар ўтса њамки озурда дилим
Њамон талпинади жоним сен томон.
Соќовга айланар негадир тилим
Кўзим кўзларингга тушгани замон.
Њар гал ќасди ортар азобнинг жонга,
Фаќат алам бўлар бизнинг њаќќимиз.
Гулим, ажралмайлик икки томонга,
Учрашиб ќолганда энди иккимиз.

1986 й.

ИШОНЧ

Ишонгин бањорлар келади,
Бир умр ќолмасмиз даштларда.
Севгимиз дарахти унади,
Кўзлардан тўкилган ёшлардан.
Оташин ишќимиз тафтидан,
Њижроннинг даштлари ёнади.
Севгимиз дарахти шохига,
Биз кутган бахт ќуши ќўнади.
Бу ќадим бевафо дунёда
Илк бора очилар ишќ гули.
Ошиќлар ќўл очар дуога,
Биз бахтли бўламиз, севгилим.

2003

БОЃБОНЌИШЛОЌ ЊАЌИДА

Бу ерларда ёшлигим ўтди,
Илк севгимнинг азобин чекиб.
Бу ерлардан гўзаллар кетди,
Юрагимга наштарлар тикиб.
Бу ерларда содиќ сирдошим-
Кўњна чинор ўй сурар њануз.
Тушларига кирар эњтимол,
Мени ташлаб кетган ўшал ќиз.
Узун тунлар тинглаганман жим,
Дурбент сойнинг ѓулувларини.
Мен севгандек севолмас њеч ким,
Боѓбонќишлоќ сулувларини.

2002й.

ЧИМИЛДИЌ

Олисларга кетиб ќолган њумо ќушим
Сизнинг бирла учиб кетди аќлу њушим
Умрлик ёр атаганим ширин тушим,
Севгимизнинг чинлигини билиб ќўйинг,
Чимилдиќќа ундан тумор илиб ќўйинг.

Минг тасаддуќ ишќќа содиќ ќолганларга.
Жазо бордир муњаббатдан тонганларга.
Ањд паймонлар айландиму ёлѓонларга?
Севгимизнинг чинлигини билиб ќўйинг,
Чимилдиќќа ундан тумор илиб ќўйинг.

Гарчи сизни мос кўрмади менга таќдир,
Бахтим ќаро бўлса њам ки, кўнглим оќдир.
Унинг бир-ла бирга яшаб бўлинг бахтли,
Севгимизнинг чинлигини билиб ќўйинг,
Чимилдиќќа ундан тумор илиб ќўйинг.

2001.

МАЊЗУН ЮРАК НИДОЛАРИ

Хомуш тортди дилнинг янгроќ садолари
Ўтди ёлѓон муњаббатнинг адолари.
Энди тунлар ишќ куйининг сењри эмас
Таралади мањзун юрак нидолари.
Суйганларим, куйганларим тарк айлади,
Ёлѓиз бошим савдоларга ѓарќ айлади.
Умидимнинг гулин хазон, барг айлади,
Кўнгил уйим мењмонлари–хатоларим.
Ќайдан келди бу хиёнат – ќора хатар,
Ўртамизда айрилиќдек савдо ётар.
Энди топган азобларим ўзим тортай,
Ќолмади-ку бу жонимга фидоларим.
Дерлар, умр елдиримдек елиб ўтгай,
Билмам ќачон бу юракнинг дарди кетгай.
Армонларим икки дунёга њам етгай,
Тилда тошдек ќотиб борар видоларим.   2002

ЗЕБОСАНАМГА

Бир зебосанамга бердим дилимни
Четда ќолди мени севган дилдорлар.
Мен уни жонимдан севардим ортиќ
Њажридан дилимда ќолди озорлар.

Бир зебосанамга бердим дилимни,
Энди ишќ ўтида ёниб, куяман.
Њавога совурди менинг кулимни
Мен уни барибир севаман.

30.10.2013-йил.

БАЊОР КЕЛАЁТИР

Бањор келаётир мунис хотирлар,
Бир-бир елаётир хаёл кўкида.
Бањор келаётир сени хотирлаб,
Ќўшиќлар битурман сенинг њаќингда.
Бањор келаётир муз ќотган дунё,
Кўзини очмоќда аста уйќудан.
Ќайноќ бир нафасни сезгандек гўё,
Кўнгиллар уйѓонар ширин туйѓудан.
Нозларингни ая, сен њам эй гулим,
Ќара, бањор келар висолга ташна.
Кел, бирга бўлайлик, келгин, севгилим,
Кел, бирга яшайлик бањордек яшнаб.  24.01.02.

КЕЛМАДИНГ

Бањор келди ќишдан, аёздан ўтиб,
Насимлар эсдилар майин ва енгил.
Бањор келди яна сени эслатиб,
Фаќат сен келмадинг сочлари сунбул.
Ќирларни ќоплади яшил майсалар,
Ариќлар бўйида уйѓонди ялпиз.
Сувлар тўйиб ундан олди бўсалар,
Фаќат сен келмадинг соњибжамол ќиз.
Бањор осмонига тикмоќ бўлиб дор,
Турналар олисдан келдилар омон.
Йўлингга кўз тутдим тунлари бедор.
Фаќат сен келмадинг ќошлари камон.
Интизор њовлимда гуллади бодом,
Кузатдим, гуллари кетди тўкилиб.

Мен умид гуллари тўкилган одам,
Сенинг йўлларингга ќолдим тикилиб…

Май 2001.

СЕН РАЌСГА ТУШАРДИНГ

Сен раќсга тушардинг-гўзал вужудинг
Кўз-кўз ќилган каби ноз-ла тўлѓониб.
Мен эса ўзимни йўќотиб ќўйиб
Ќарашга ќўрќардим, уятдан ёниб.
Сен раќсга тушардинг гўё ќалбингда
Ишќ ўти ќайтадан оловланганди.
Менчи, ўриндиќда хижолат чекиб,
Ўтира олмасдан каловланардим.
Сен раќсга тушардинг-гўзалдинг ѓоят!-
Йиллар сени сира ўзгартирмапти.
Мен эса мањлиё бўлиб, нињоят-
Сени ќаттиќ севиб ќолгим келяпти!

25.08.2014-йил

* * *
Девонадек юраман дайдиб
Кўчаларда мен кеч оќшомлар.
Хаёлимдан кетмайди сира
Сенинг бирла ўтказган дамлар.
Димоѓимда сочларинг иси,
Мањзун тунлар, интизор тунлар.
Тонг чоѓида юлдузлар мисол
Дафтаримга тўкилар унлар.

01.06.2002.

* * *
Йиѓлама, аягин ашкингни,
Илтижо њам ќилма, «кечир» деб.
Ќалбингда ёнган чўѓ – ишќингдан
Кечмасман, сен мени кечиргин.
Бењуда ўтказма фурсатни,
Кўз ёшинг томмасин йўлимга.
Ќалбимда ёќќанинг ишќ-ўтни
Мен ёќиб бораман ўлимга. 1986й.

НАСИБА

Сени телбалардек севардим
Аммо менга боќмадинг ќиё.
"Ўлгунимча севаман" дердим
Телбалардек бўлиб мањлиё.

Айро экан ќисмат йўллари
Айро экан бизнинг таќдирлар.
Ќай одамнинг бахтли ќўллари
Бугун сени бахтла таќдирлар.

Мен телбанинг хаёлим ќочди
"ЁЊу!" дедим, ўртандим ёниб.
Тангрим чин ишќ сирини очди-
Ва мен ичдим ИШЌ майин ќониб.

Билгин, бир кун ќиёмат келгай,
Чалингуси бурѓулар, сурлар.
Менинг ќутлуѓ насибам бўлгай
"Чодирларда асралган њурлар".1  25.12.13.

1. «Рахмон» сураси, 72-оят.

ИШЌИМ КЎЧАР ЮЛДУЗЛАРГА

Сенинг ќадди равонингга фидо бўлсин бу кўнгил.
Ѓунча лабинг хандонига адо бўлсин бу кўнгил.
Висолингга хумор бўлиб кутгум сени дилором,
Гар келмасанг йўлларингда гадо бўлсин бу кўнгил
Севги деган оташ бўлиб куйдиришин билмабман,
Тушингда њам кўрмаганинг суйдиришин билмабман.
Њаёт-мамот сабоѓини туйдиришин билмабман,
Ишќ йўлида майли ўздин жудо бўлсин бу кўнгил.
Кўзларингиз бунча гўзал, сењрлари кўп ёмон,
Сўзларингиз дилга ёќар жозибадор ва равон,
Нигоњингиз юрагимга тиѓ уради беомон,
Њуснингизга бир умрлик шайдо бўлсин бу кўнгил.
Гуноњларим тўкилгайму ќўлингиздан тутсам мен,
Ваќт ўлчовин унутгайман, ќачон сизни кутсам мен.
Ишќим кўчар юлдузларга, бу дунёдан ўтсам мен,
Сўнги дамда “севдим” деган нидо бўлсин бу кўнгил.

31.03.07

* * *
Ќайданам кирдик биз бу гуноњ йўлга,
Буйруќ бериб бўлмас экан кўнгилга.
Дунёни унутиб суњбат ќурамиз,
Тунлари боѓларни тўлдириб сирга.
Бир зум кўришмасак юрак соѓинар,
Энтикиб яшаймиз бир-биримизга.
Гарчи кеч бўлса њам учраштирди деб
Шукрона айтамиз таќдиримизга.
Ќанча давом этар билмаймиз, аммо
Эњтиросга тўла бизнинг муњаббат.
Мењримиз жўш уриб борар тобора
Билсак њам олдинда тўсиќлар ќат-ќат.
Мангулик олдида бу њаёт асли
Ўткинчи онлардан иборат фаќат.
Ќиймати бўлади ваќтнинг ќачонки
Унга њоким бўлса мењру муњаббат.

31.03.2007

* * *
Њамон сени кўрсам ўртанар юрак,
Њамон сени кўрсам лол бўлар тилим.
Неча бор ањд ќилдим унутмоќ керак,
Аммо тарк этмади ёдинг, севгилим!
Чорак аср умр кетибди ўтиб,
Ўтиб кетди неча бањор, ёз ва ќиш.
Њамон кечагидек сени севишим
Њатто, ўзимга њам туюлар эриш.
Њолимизга йўќдир њожати баён,
Ќисмат шундай экан, шу экан таќдир.
Сочим оќарганда англадим аён:
Ишќ бизга имтињон-атойи Њаќдир!

14.01.2015-йил

СЕН КЕТАРДИНГ

Сен кетардинг ойдек тўлѓониб
Ногоњ ортга нигоњ ташладинг.
Карахт эдим, кетдим уйѓониб
Беихтиёр юра бошладим.
Сен боќмадинг ортга ќайрилиб
Кетавердинг нозланиб жонон.
Ќолмай дея сендан айрилиб
Кетавердим ортингдан нолон,
Эњ, ќанийди бир умр шундай
Кетаверсам сени кузатиб.
Кетаверсам кечаю кундуз
Ќўлларимни сенга узатиб.
Кўзга суртиб пойинг гардини
Суронларга бўлиб юзма-юз.
Эртаю кеч сенинг ортингдан
Кетаверсам сен-ла изма-из.

2001

ЁДИНГДАМИ

Ёдингдами илк учрашувлар
Ўшал ширин висол онлари.
Яшилликка бурканган олам
Навбањорнинг гўзал шомлари.
Кундузлари офтоб, тунлар ой,
Гувоњ эди бизларнинг ањдга.
Оламларга бахш этиб чирой
Бизлар тимсол бўлгандик бахтга.
Самоларда сузган абрлар
Товланарди оппоќ ва мовий.
Ёѓар эди майин ёмѓирлар,
Шивирлашиб сирли, самовий.
Осмон узра солиб арѓимчоќ
Турналар њам бизни ќутларди.
Ќалдирѓочлар териб кўзмунчоќ
Бизга бахтнинг ќасрин тикларди.
Аммо, ўтди умр бањори
Навбањорнинг ёмѓири янглиѓ.
Дилда ќолди севги озори,
Дилда ќолди хотира-мунглиѓ.
Букун ѓамгин боќар борлиќ њам,
Офтоб хира, ой эса синган.
Осмондаги булутлар-кулранг,
Мовий рангин йўќотиб ќўйган.

26.04.2014-йил

* * *
Биз топинган ишќи азал
Энди менга дор бўлдими?
Мен ардоќлаб суйган гўзал
Ўзга ёрга ёр бўлдими?
Ањдлашгандек бањор чоѓи,
Ишќ сењридан адо бўлиб.
Ваъдалари кўкка ўрлар
«Ёр-ёр» деган садо бўлиб.
Сеп йиѓарди онажоним
«Келинга» деб сандиќ- сандиќ.
Куйганимдан баѓрим аро
Излар колди чандиќ-чандиќ.
Ё, Раб, бу не жудоликдир,
Эс-њушимдан айрилдим мен.
Бу не бахти ќароликдир
Бахт ќушимдан айрилдим мен.
Таќдир њукми шундай бўлса,
Ўшал ёр-ла яшаб кетсин.
Фаќат, айтинг бевафо ёр,
Юрагимни ташлаб кетсин…
Орзулаган ишќи аввал
Энди менга дор бўлдими?
Ошиќ Ѓойиб ишќ кўйида
Йиѓлаб, йиѓлаб зор бўлдими?!

12.02.2013йил.

* * *
Сендан кетарканман дил оѓрир,
Дарахтлар кузатар хўрсиниб.
Шамол изиллайди, ќуяди ёмѓир,
Афтода њолимдан ўксиниб.

Сендан кетарканман йўлаклар
Чўзилиб боради тобора.
Ќайдасиз эй ёруѓ тилаклар,
Соѓиниб йиѓлайман дил- пора.

Сендан кетарканман, севгилим,
Олдинда не кутар билмайман.
Айбимми, мен сени севганим?
Севмасдан мен яшай олмайман!

Сендан кетарканман, ўйларим
Хазондек тўзѓийди њар томон.
Бир њазин айрилиќ куйлари
Ќалбимни ўртайди беомон.

24.12.08

* * *
Сенинг ўшал маъсум ќиёфанг
Хаёлимдан кетмайди дилбар.
Сен кетдингу кўнгил уйимни
Эгаллади андуњ ва ќадар.
«Мен севаман» шу ќизни дея
Айтолмадим онажонимга.
Ўйлабмидим ахир ўшанда
Ўт кетишин хонумонимга.
Чорак аср ўтса њам, эй ќиз
Хаёлимдан кетмайди ёдинг.
Самоларга ўрлайди њануз
Ошиќ дилнинг мањзун фарёди.  13.02.2011

* * *
Сен бор эдинг, мен бахтли эдим,
Гўзал эди борлиќ њам жуда.
Ўтказардик гўзал тунларни
То тонггача суњбат авжида.
Мовий осмон, зангори шафаќ,
Туѓар эди оппоќ тонгларни.
Њадя этар эди ќуёш њам
Камалакдек турфа рангларни.
Ўтиб кетди, ќайтмагай энди
Гўзал тунлар, у оппоќ тонглар.
Сочларимга ќировлар инди,
Юрагимни ќоплади занглар.
Кўкрагимни эзади бир ѓам,
Њижрон тиѓи дилни чаваќлар.
Сени эсга солар њали њам,
Мовий осмон, зангор шафаќлар. 15.02.2011

ЌИСМАТ

Њижрон ханжарлари суякка етди,
Таќдирнинг зарблари юракка етди.
Оњ урдим, оњларим фалакка етди,
Нечун сенга менинг зорим етмайди?
Ишќинг деб ќалбимдан сочдим ёѓдулар,
Маќсудим бол эди, ичдим оѓулар.
Оќибат ќуюлди њазин туйѓулар:
“Таќдир ишќ жомини менга тутмайди”.
Хазон фаслидаман, ўтди бањорим,
Жоннинг ќасдидаман, кетди ќарорим.
Дорнинг остидаман, эй гўзал ёрим,
Нечун юрагимдан доѓинг кетмайди?

2002.

СЕН КЕЛМАДИНГ

Ишќ–бало даштида оввора бўлдим,
Андуњларга тўлди сабр соѓари.
Кўнгил чаманида ѓунчалар сўлди,
Аммо, сен келмадинг, мени ахтариб.
Мажруњ юрагимни анордек тилиб,
Осмоним тарк этди феруза ранглар.
Шаблар нола ќилдим куйиб, ўртаниб,
Зуњра чалиб берди њазин оњанглар.
Њижрон оташида кул бўлди таним,
Тупроќќа ќорилдим хазондек ѓариб.
Танњо ўзинг эдинг зор-зор кутганим,
Аммо, сен келмадинг, мени ахтариб.

2002

ОЌШОМ СОЃИНЧИ

Кундуз шомга беланди,
Кўкда њилол кўринди.
Шундай гўзал оќшомда
Ёлѓизлигим билинди.
Рўй кўрсатди юлдузлар-
Самовий гўзал ќизлар.
Ќаердасан, юлдузим
Ќалбим сенга йўл излар.
Оќшом шамоли елар,
Тол барглари њилпирар,
Соѓинч ўртаган баѓрим
Баргдек ерга тўкилар.

2002.

* * *
Соѓинчларим ќолди сарѓайиб,
Кўзларимнинг ќароѓларида.
Тунлар кездим мижжа ќоќмайин,
Маъюс кўнглим чорбоѓларида.
Армон тоши майдалаб эзди,
Юрагимнинг ќабатларини.
Танњоликда сенсиз ўтказдим,
Гул умримнинг соатларини.
Тийра дилга бахш этар роњат,
Изтиробли севги лаззати.
Ўлганда њам ўлгумдир фаќат,
Сен томонга ќўлим узатиб.

2002

ХАЙР, БИЗГА

Хайр, бизга этмади насиб
Бирга яшаш бахти, севгилим.
Ўзни њижрон дорига осиб
Кетмоќдаман, хайр, эй гулим.
Гарчи севар эдик биз чиндан,
Туйѓулар њам эди бокира.
Ќисмат юзин ўгирди биздан,
Ёлборсак њам боќмади сира.
Зоримиз кўп, зўримиз етмас,
Илож йўќдир, ќилмай итоат.
Дунё подшоњ, маслањат этмас,
Ўз њукмини ўтказар фаќат.
Балки бир кун пайт келиб яна,
Учрашармиз иккимиз такрор.
Муњаббатсиз хор бўлган дунё,
Севгимизга бўлганда иќрор.

2002

ТАНЊОЛИКДА

Не ошиќ кунларни сенсиз яшадим,
Њижрон даштларида кечди йўлларим.
Руњим рангларидан сўзлар ясадим,
Шеър бўлиб ќуюлди бор хаёлларим.
Аммо сен келмадинг ќошимга, гўзал,
Гарчи чорак аср севдим девона.
Нањотки ишќ менга ќисматдир азал,
Насибам ўтмоќлик ёлѓиз, ягона?

2002.

* * *
Хафа бўлма дўстим, азалдан,
Муњаббатнинг кўзлари ожиз.
Тунлар эзилсанг њам азобдан,
Таќдирга тан бермоќлик жоиз.
Ошиќлик њам буюк бир бахтдир,
У њар кимга этмайди насиб.
Ўлдирса њам ўлдирсин таќдир,
Муњаббатнинг дорига осиб.

2003.

* * *
Умидимнинг гуллари сўлди,
Узун њижрон кечаларида.
Армонларим дарахтдек унди,
Боѓбонќишлоќ кўчаларида.
Келин бўлиб ойдек нурафшон,
Ўзга уйни тўлдирдинг нурга.
Мен дардимни айтдим њар оќшом,
Содиќ дўстим кўњна чинорга.
Гул умримнинг шаън онларига,
Ўз њукмини ўтказди таќдир.
Боѓбонќишлоќ шўх сойларида,
Аламларим сув бўлиб оќди.
Жононларнинг мењр ќўрида
Овутдим мен телба жисмимни.
Лекин њамон ќалбим тўрида,
Авайлайман сенинг исмингни.

2001

* * *
Чорак аср ўтса њамки,
Сўнмас ошиќ дил хумори.
Сени њар гал кўрганимда
Тебранади кўнгил тори.
Оњ, афсуски, ўшал дамлар
Ќайтиб келмас энди ортиќ.
Агар ќайтса умрим жамлаб
Ќилар эдим сенга тортиќ.

2003.

СЕНСИЗ

Шум ќайѓунинг ќора ќушлари,
Ишѓол этди кўнгил боѓимни.
Кундуз ўйлар, тунлар тушларим
Емиради юрак-тоѓимни.
Осмонимни ќоплади ѓамнинг
Булутлари саф- саф тизилиб.
Сўнмоќдадир умидим шами,
Тоќат ипи борар узилиб.
Чор тарафдан ќилади таъќиб
Ўшал масъум оташ нигоњлар.
Соѓинч номли ќобиќдан чиќиб,
Юрагимда кўкарар оњлар.
Сенсиз кезсам йўллар њам њатто,
Ќайларгадир кетар ќайрилиб.
Билганимда ўшанда асло,
Кетмас эдим сендан айрилиб.

08.02.2002.

www.ziyouz.com kutubxonasi



267

Њаёт беланчаги

КУЙГАН ДИЛИМ

Куйган дилим яролари асло битмас,
Юрагимдан илк севгимнинг доѓи кетмас.
Осмонларга етган зорим сенга етмас,
Висолингга эртаю кеч зор бўламан,
Агар кўнсанг сенга содиќ ёр бўламан.
Кўнгил иши кимларгадир ўйин экан,
Чин севгининг савдолари ќийинэкан.
Аммо унинг азоблари ширин экан
Висолингга эртаю кеч зор бўламан,
Агар кўнсанг сенга содиќ ёр бўламан.
Не тиласам тилагумдир яратгандан,
Молу дунё сўрамасман гўзал, сендан,
Гарчи таќдир айро солди сени мендан,
Висолингга эртаю кеч зор бўламан,
Агар кўнсанг сенга содиќ ёр бўламан.

02.12.2001.

* * *
«Эй, гулим, кўзларга ёшлар тўлганда
Соямиз кушилган дамларни эсланг»

Шавкат Рањмон

Мен бир инсон эдим мењрга ташна,
Таќдир иккимизни учраштирганда.
Сен келдинг бањорий гул каби яшнаб,
Кўнглим ќувончларга тўлди ўшанда.

Афсус, яшолмадик бир бутун бўлиб,
Њижрон ќасдимизда ќайради тиѓлар.
Ўртамизда унди айрилиќ гули,
Мунгли хотиралар ќалбимни тиѓлар.
Сен бирла иккимиз бирга бўлганда,
Ќалбимда яшарди энг ёниќ њислар.
Энди хотиралар хуруж ќилганда
Яшайман ул бахтли дамларни эслаб.

10.09.04

* * *
Кезар эди кўкда ой,
Ёлѓизгина ойжамол.
Деразадан бир аёл
Боќиб турар ѓамгин, лол.
Ойнинг сариќ сочлари,
Осмон узра таралар.
Аччиѓ њижрон ёшлари
Аёл ќалбин яралар.
Тун баѓрида гўзал ой
Кезар эди тўлѓониб.
Йиѓларди ойдек аёл
Ёлѓизликдан ќийналиб.

2002.

* * *
Тунлар сенинг ёдингла ўтар,
Сени эслаб отар тонгларим.
Юрагимни соѓинчлар ўртар,
Фаќат сенга етмас зорларим.
Ишќ деб ўргилади бу жоним,
Ишќќа йўѓрилади бу жоним.
Сени ќўмсаб ўтар кундузим,
Кузатаман ќўмсаб шомларни.
Сенинг њижронингда, юлдузим
Мен ўтказдим ќанча онларни.
Ишќ деб ўргилади бу жоним,
Ишќќа йўѓрилади бу жоним.
Сенинг ёдинг билан, эй жонон,
Менга њаёт туюлар мангу.
Гарчи васлинг бўлса њам армон,
Мангуликни топдим, не ќайѓу?
Ишќ деб ўргилади бу жоним,
Ишќќа йўѓрилади бу жоним. 2007.

* * *
Кетар бўлсанг илтимос дилдор,
Хотирангдан ўчир исмимни.
Кўриб ќолсанг ќилма эътибор,
Кўча-кўйда кезган жисмимни.
Севгимизни афсона деб бил,
Эсламагин бирор сўзимни.
Ахир, сенсиз мен кимман, айтгил?
Эслолмайман њатто ўзимни!  03.03.2003.

САВОЛ

Нањот изсиз кетди у гўзал онлар,
Нањот унут бўлди у илоњий сир.
Нањот ёшликдаги ањду паймонлар
Саробга айланиб кетдилар бир-бир.

Яшамоќ мумкинми лоќайд, беќайѓу,
Дош бериб њижроннинг азобларига.
Бахт дея аталмиш муќаддас туйѓу
Ќолдими дунёнинг каззобларига?

Ќисматку айирди, жоним, бизларни.
Тингла, сенга бордир менинг саволим.
Нањот ќалбингдаги нафис њисларни
Олиб кетган бўлса ваќтнинг шамоли.

Ёки яшаяпсан кўникиб сўзсиз,
Њаќ билиб манглайга битилган йўлни.
Нањот яшаш мумкин севгисиз, њиссиз,
Армон чангалига тутќазиб дилни?!

07.09.2003.

ТИЛАК

Бу кун таќдир тугунлари ечилади,
Сизга бахтнинг эшиклари очилади.
Пойингизга ишќ гуллари сочилади,
Сизга бўлар бу дунёнинг имконлари.

Уйингизга тўлар ќувонч чечаклари,
Ќўлида гул табрик айтар дўстлар бари.
Маст ќилади бу гулларнинг мушк, анбари,
Гулга тўлар бу дунёнинг осмонлари.

Њавас ќилар сизга дунё ошиќлари,
Янграганда илк бор алла ќўшиќлари.
Тебранганда илк бор гўдак бешиклари
Унут бўлар бу дунёнинг армонлари.  2003.

МУЊАББАТ

Кўнглимни риштасиз боѓлаган,
Ќалбимни мунаввар айлаган,
Дунёда бир мени сайлаган
Ўзингсан муњаббат, ўзингсан.
Дилимга шеър ишќин жойлаган
Гоњ ќийнаб, гоњида сийлаган,
Куну тун мен ёниб куйлаган
Ўзингсан муњаббат, ўзингсан.
Сен ёруѓ бир нурсан, њеч сўнмас.
Ќай дилга ўт ёќсанг кам бўлмас.
Шеъримга сабабчи мен эмас,
Ўзингсан муњаббат, ўзингсан.  07.12.2005

* * *
Яна юрак бўзлар, юрак ўртанар,
Яна янгиланди дилнинг яраси.
Оњ, нечун мен сени учратдим, дилбар,
Энди тинчлик бермас кўнгил ноласи.
Гарчи шак келтирмам сира ќисматга,
Аммо менда мавжуд битта эътироз:
Нечун чин ошиќлар етмас муродга,
Нечун њаќиќий ишќ топмагай эъзоз?!

07.09.2003.

* * *
Сен борасан, шамоллар ўйнар
Сенинг њарир кўйлакларингни.
Менинг эса ўтмоќда умрим,
Пойлаб сенинг йўлакларингни.
Сен борасан, жонланар ерлар,
Жозибали ќадаминг бўйлаб.
Мен ёзаман ѓамгин сатрлар,
Йўлларингда келишинг пойлаб.

2002.

КЎНГИЛ ВА ГУЛ

Менинг подшоњ кўнглимни
Гадо айлади бир гул.
Кўксимдаги ќумримни
Шайдо айлади бир гул.
Ўтса њам неча бањор,
Ўтса њам неча ой, йил.
Гулни ќўмсаб тунлари
Зор-зор йиѓлайди кўнгил.
Дерлар ишќ ёш танламас
Унга тенгдир шоњ, гадо.
Мени севмаган гулнинг
Њажрида бўлдим адо.

14.03.2003.

* * *
Ќалбимда ястанди њижроннинг чўли,
Дилимни тарк этган муњаббат гули.
Менга муносибдир танњолик йўли,
Сен мени севаман, демагил, гўзал.
Бир ваќтлар бўлганман мен њам шўх, шодон,
Мењру муњаббатга ташна эди жон.
Умрим зањарлади бир гўзал жонон,
Сен мени севаман демагил, гўзал.
Не-не савдоларни ўтказдим бошдан,
Кўзларим дарёси ќуриди ёшдан,
Кўксимда доѓ ќолган бир ќалам ќошдан,
Сен мени севаман, демагил, гўзал.

3.07.02

* * *
Кўзларингиз бунчалар маъюс
Кўрсам эзилади юрагим.
Кўзларингиз бунчалар маъюс,
Борми менинг сизга керагим?
Кўзларингиз бунчалар маъюс,
Њаддим сиѓмас кўпроќ боќишга.
Юрагимни ќийнайди бир њис
Њаёт менгзаб бормоќда тушга.
Кўзларингиз бунчалар маъюс,
Кўзларимдан сизмоќда ашким.
Сизни шундай њолатга солган
Бевафога келади рашким.
Кўзларингиз бунчалар маъюс,
Мафтун бўлдим мен сизга жуда.
Сиз шунчалар гўзал ва масъум,
Мен ќўрќаман бўлмоќдан жудо.

22.04.07

* * *
Соѓинганда тунлари бедор,
Сени эслаб ёнаман дилдор.
Юрагимда сенинг аксинг бор,
Келгин жоним, ёнимга келгин.
Билсанг њаёт эмас абадий,
Чин дунёга элтгувчи водий.
Севилмоѓу севмоќ табиий
Келгин жоним, ёнимга келгин.
Бу очунда муњаббат нима,
Суронларда изѓиган кема.
Соѓинтирдинг мени ёрим-а,
Келгин жоним, ёнимга келгин
Очиќ экан то икки кўзим,
Сени жондан севаман ўзим.
Фаќат сенга айтгум дил сўзим,
Келгин жоним, ёнимга келгин.

2001

* * *
Эй гул, менинг ноламсан, озоримсан,
Армонимсан, юракдаги зоримсам.
Тушларимга ойдек кирган ёримсан,
Туморимсан, бўйнимдаги туморим.
Њижронингда бамисоли ќизѓалдоќ. –
Кўксим алвон-алвон ранглиѓ, баѓрим доѓ,
Осмон ќора тортар агар чексам оњ,
Ѓуборимсан, баѓримдаги ѓуборим.
Сени мендек бирор ошиќ суймаган
Васлинг ќўмсаб фироѓингда куймаган.
Чорак аср мени ўртаб, ќийнаган,
Хуморимсан, кўнглимдаги хуморим.

2003

У ДАМЛАР

У дамлар биз бошќача эдик
Бироз содда ва лекин ўктам.
Эзгуликка ошно эдик,
Уйѓун эди юрак билан тан.
У дамлар биз бошќача эдик.
Умидларга тўла дилимиз.
Биз њаётни жуда севардик,
Юлдуз каби ёруѓ йўлимиз.
У дамлар биз бошќача эдик
Муњаббатдан сармаст ошиќлар.
Њануз дунё кенгликларида
Янграр бизлар айтган ќўшиќлар.

12.01.07й

* * *
Эсимдадир оќшом чоѓи
Учрашгандек сой лабида.
Бирдан шаррос ёмѓир ёѓиб
Яшириндик тол тагига.

Чуѓур-чуѓур этиб ќушлар
Бахтимиздан ќувнар эди,
Висолингга тўймай ёмѓир
Тинмаса деб ўйлар эдим.

Сочларингни ќўлинг билан
Ушлаганча ерга боќиб,
Ширин-шакар тилинг билан
Сўзлар эдинг дилни ёќиб.

Биз севардик, унутгандик
Оќшомдан сўнг келган тунни,
Њали њануз ќўмсар юрак
Ўшал ёмѓир ёќќан кунни.

2010

ЌОЗОЌ СУЛУВИГА

Њамон юрак ќўмсар орзиќиб,
Эслаганда њислар авж олар.
Тунлар мени кетар оќизиб
Хотиранинг жўшќин мавжлари.
Шодон эдик ишќ бањорида
Гувоњ эди серёмѓир шањар.
Олма гулин хуш ифоридай
Ќалбимизда яшнарди бањор.
Бу кун бизни тарк этган висол,
Бўзлар дилда ѓамнинг ўлани.
Олатовнинг тоѓлари мисол
Йўлларимиз кетди бўлиниб.
Туш кўраман овулларингни,
Сени ќўмсаб кўзи ќийиѓим.
Лекин њижрон довулларида
Ѓарќ бўлади умид ќайиѓим.

2002.

СЕВГИ ЎЛАНИ

Исмингга мос кўзларинг њам жайрон эди
Кўйингда мен кеча кундуз ёнар эдим.
Сен бўлмасанг армонларда ќолар эдим,
Ќозоќ элин эрка ќизи ќайда ќолдинг?
Олис юртда менга ишќдан шароб тутган,
Юрагимни бир умрга асир этган.
Кетар бўлсам келишимни зор-зор кутган,
Ќозоќ элин эрка ќизи ќайда ќолдинг?
Ишќинг оловида ёндим, чаќин бўлдим,
Бўзтўрѓайдай ўлан айтиб оќин бўлдим.
Элингнида севиб, унга яќин бўлдим
Ќозоќ элин эрка ќизи ќайда ќолдинг?
Кезиб чиќдим поёни йўќ Ќипчоќ даштин,
Ќимиз ичиб сурдим роса ёшлик гаштин.
Тулпор миниб ќирлар ошдим, довон ошдим,
Ќозоќ элин эрка ќизи ќайда ќолдинг?
Дардим айтсам њатто осмон келади тор,
Таќдир њукми висолингга айлади зор.
Юрагимда буюк севги ўлани бор
Ќозоќ элин эрка ќизи ќайда ќолдинг?

2003

ИЛК СЕВГИ ДОСТОНИ

Сутдек оќ либосга бурканган борлиќ
Зар янглиѓ ялтирар ќор учќунлари.
Менинг дилим эса бесаранжом, зиќ
Ќордай парча-парча бўлган ўйларим.
Лайлак ќор ёѓарди ялтираб майин,
Иккимиз илк бора сайр ќилган он.
Ким фикр ќилибди йил ўтган сайин
Ѓунча бањоримиз топишин хазон.
Барча йигит-ќизлар ќилишиб њавас
Сўзлар эди бизнинг ишќий достондан.
Сен њам бу њислардан гўё эдинг маст,
Мен њам гул терардим шеърий бўстондан.
Кунлар шу тахлитда ўтарди, бироќ,
Ўртамизда унди ќора тиканлар.
Сўнди икки ќалбда порлаган чироќ,
Ќолди юракларда чексиз армонлар.
Њеч нарса бўлмади ўзгалар учун
Бир севги достони тугади шундай.
Сенинг юрагингни билмадим лекин
Ќалбимда илк севгим њамон ўшандай.

1984й.

КЎЗЛАРИНГДА

Олма-ота кўчаларин кезиб дар, ба-дар
Сенинг мунис хаёлингла яшаб юраман.
“Бахтсизман” деб ўртанмагин, ўртанма дилбар
Кўзларингда гар ёш кўрсам адо бўламан.
Бахт нимадир? Борми унинг ўлчови, фоли?
Ё у њаёт китобининг мангу саволи.
Бу дунёда ким яшайди ќайѓудан холи,
Кўзларингда гар ёш кўрсам адо бўламан.
Дардларингга њамдард бўлмас њар кас, њар нафар
Бир кун шодсан, бир кун сени ќучмайди зафар.
“Шунаќа денг?”-сўроќларинг ќалбимни ўртар,
Кўзларингда гар ёш кўрсам адо бўламан.
Хаёлимда эртаю кеч ўзингсан, дилдор,
Исминг эса тилимдадир такрор ва такрор.
Сени эслаб тунларим њам ўтади бедор,
Кўзларингда гар ёш кўрсам адо бўламан.
На илож, ёр, сен турган жой менга њам ватан,
У чорласа ќучоѓига ќайтиб бораман.
Йиѓламагин, кўриб ќолсанг мени дафъатан,
Кўзларингда гар ёш кўрсам адо бўламан.

1990й.

* * *
Умидимнинг ѓунчалари хазон бўлди,
Сенинг валинг менинг учун армон бўлди.
Юрагимда бино ќилган ишќ ќасрининг
Устунлари ќулаб, ўзи вайрон бўлди.
Энди менга бегонадир ишќ куйлари
Дилим эзар оѓир-оѓир њис, ўйларим.
Тушларимга кириб чиќар бахт тўйларим,
Тўйлар армон, армонларим осмон бўлди.
Бошим олиб узоќларга кетгум нетай,
Ќаландарлик њассасини ќўлга тутай.
Сен бахтли бўл, майли мен тоќ, ёлѓиз ўтай,
Сенинг бирла ќолиш менга гумон бўлди.

2003й.

ЛАЙЛО

Кўпдан сени эсламас эдим,
Яна пайдо бўлдинг йўлимда.
Оњ, мен сени не учун севдим?
Ишќ ўт олди яна дилимда.
Чорак умрим ўтказдим гирён,
Йўлларингда интизор кутиб.
Ўзга ёр-ла яшадинг шодон,
Неча йиллар мени унутиб.
Таѓдиримга берган эдим тан,
Унутмоѓни ќилган эдим ањд.
Пайдо бўлдинг йўлимда ќайдан,
Менга насиб этмаган, эй бахт?!
Кўпдан сени эсламас эдим,
Пайдо бўлдинг кўнглим боѓида.
Оњ, мен сени не учун севдим?
Адо бўлдим ишќинг доѓида.

03.05.2007й.

* * *
Бу кеча кел менинг ёнимга,
Малњам бўлгин менинг жонимга.
Мардлик ќони оќќан ќонимга
Жоним бир тун ўзингни бахш эт,
Юрагимга сувратинг наќш эт.

Бањслашайлик њаёт њаќида,
Севги-гўзал баёт њаќида.
Биздан ќолар фарёд њаќида
Жоним бир тун ўзингни бахш эт,
Юрагимга сувратинг наќш эт.

Сен пари бўл, мен бўлай мафтун,
Сен Лайли бўл, мен эса Мажнун.
Юраклардан кетсин мунглиѓ ун,
Жоним бир тун ўзингни бахш эт,
Юрагимга сувратинг наќш эт.

25.02.2001й.

МУЊАББАТ КЕТМАДИ...

Бањор ўтиб кетди, ёз ўтиб кетди,
Умрим - барги хазон куз, ўтиб кетди.
Дўстлар юрагимни муз этиб кетди,
Муњаббат кетмади, кетмади.
Юлдуз каби сўнди умидим дилда,
Баъзан омад ќуши кетганда ќўлдан.
Телбадек адашдим мустаќим йўлдан,
Муњаббат кетмади, кетмади.
Бугун руњим синиќ, порадир жисмим,
Бир ќисмим умиддир, армон бир ќисмим.
Дилимда яшайди муборак исминг,
Муњаббат кетмади, кетмади.
Сут билан кирса не жон билан чиќар,
Аммо ишќ савдоси йиќитар, йиќар.
Умрим боѓларида куз чодир тикар,
Муњаббат кетмади, кетмади.

06.08.05

ИШЌ ДАРДИ

Дилим шод, умримда осойишталик,
Измимга бўйсуниб ќолганди омад.
Лекин сени кўргач чекинди шодлик,
Бошимга келди ишќ дарди - ќиёмат.
Армон-кўњна дўстим, ўртар баѓримни
Руњимни тарк этди осойишталик.
Гарчи ўкингандим дилдан неча бор,
Аразлаб кетди деб мендан ошиќлик.
Ѓуссага ботсамда ботайин танњо,
Оллоњнинг ишќида дегандим бот-бот.
Йиѓласам йиѓлайин кўйида њаќнинг,
Истасам истайин жамолин фаќат.
Бугунчи ќошингда турибман, дилбар,
Дунёда мен каби хор, оввора йўќ.
Ањдингда шеър ёзиб юрибман, дилбар,
На ќилай дардимга ўзга чора йўќ.

2012-йил

* * *
Ишќ ўтида куйиб ёнишлар,
Интилишлар њам ўртанишлар.
Соѓинчларга тўла ќарашлар
Бизга армон бўлади нањот?

Икки юрак –икки саргардон,
Икки жуфт кўз-икки ќадрдон,
Икки ошиќ вужуд-икки жон
Энди сарсон бўлади нањот?

Бизлар юрган сўкмоќлар, йўллар,
Иккимизни асраган йиллар.
Ишќимиздан яралган куйлар
Элга достон бўлади нањот?

Кетай десам “уф” тортар хонам,
Пойим ўпиб йиѓлар остонам.
Дунёларга бермас кошонам
Энди вайрон бўлади нањот?

2003й.

